
Në romanin “Ishull i  i 
mundshëm” të shkrim-

tarit bashkëkohor francez 
Michele Houllebecque per-
sonazhi kryesor, Danieli, është 
dikush që përsëritet në ardh-
mërinë e pacak të jetës së tij në 
formën e Danielit 1, Danielit 2, 
Danielit 3 e kështu me radhë 
deri te Danieli 22, si produkt i 
rikrijimit nga geni i tij. “Dan-
ielët” janë në thelb i njëjti  
person në epoka të ndryshme, 
që trashëgojnë me përpikmëri 
konstruktin  dhe pamjen e 
njëri tjetrit, por jo kujtesën. 

Për analogji, simbolikën e 
serisë së Danielëve në roma-
nin e  lartpërmendur mund ta 
përdorim edhe për  gurën e 
liberalit,...

Miku im gazetari Blen-
di Fevziu boti dje një 

shkrim interesant mbi debatin 
që ka ditë që ka pushtuar disa 
nga gazetat e përditshme sh-
qiptare. Rishikimi i Historisë 
në këtë 100 vjetor të Pavarë-
sisë. Shkrimi i cili sigurisht 
i drejtohej të gjithë atyre që 
reagun nga fjala e Kryeminis-
trit Berisha, ndër të cilët edhe 
unë, është realist dhe pjesë 
pjesë i saktë. Por gjithsesi do 
të thosha që Fevziu ka har-
ruar apo qëllimisht i është 
shmangur thelbit të debatit. 
Pyetja është: A ka të drejtë një 
Kryeministër kushdo qoftë ai 
të mbledhë historianët e këtij 
vendi dhe tu japë udhëzime se 
si duhet të...

Koment

Replika

Një “Daniel 
20” po shikon 
drejt PD-së  

Historia, 
ku gabon 
Blendi Fevziu

“Opozita të mos ketë frikë 

Lajmi
Ish kreu i Gjykatës së Kasacionit 
Zef Brozi në një shkrim ekskluziv 
për shqiptarja.com  et për ndry-
shimet kushtetuese që duhet të 
bëhen për Imunitetin. Ai i sugjeron 
opozitës të mos bjerë në lojën e 
maxhorancës, por të miratojë pa 
frikë këto ndryshime. Ndërkohë 
që duke marrë si shembull SHBA, 
Brozi thotë se një ligj i tillë, do ta 
vinte përballë një presioni të madh 
çdo lloj zyrtari me imunitet, deri 
te falsi  kimi i votës në parlament

POLITIKE

Përdhosja e heroit

kombëtar dhe

pushteti që në djep

Deputetja socialiste Ledi Shamku
akuzoi dje qeverinë së po tenton tenton

të instalojë një shtet autokratik. “Në
librushkat e çerdheve dhe të kopshteve del se
vocërrakët u dashka të mësojnë kush na
është Lul Basha, Sali Berisha e Jozefina
Topalli!!! Po, po njëlloj si indoktrinimi nazist
e fashist, njëlloj si “xhaxhi Enver e ke gojën
me sheqer”. T’ju vijë turp botuesve servilë

dhe faqja e zezë Ministrisë së Arsimit, që nga
njëra anë ngrenë të tilla ditirambe banale
dhe nga ana tjetër heroin kombëtar e çon në
maturë si nxënës mediokër të lindur në
1993.”-deklaroi deputetja, duke kometuar
tesktet që po tenton të bëhet në kopshte.
Deputetja Shamku në prononcimin e saj
tha se është Berisha çdo ditë po tregon se
përpiqet të imitojë autarkët dhe diktatorët.

“Ky nuk është shtet, e madje ky nuk është
as thjesht e vetëm pushtet! Ky është
degjenerim njerëzor i të fshikulluarit Sali
Berisha që plasi të imitojë të gjithë
autarkët e diktatorët bajatë që ka për
frymëzim. Por, ky është dhe degjenerimi
politik i një sistemi politik prej të cilit
demokracia ende nuk ka ardhur në këtë
vend.” deklaroi deputetja e PS.

Ish-kreu i Kasacionit: Pse duhet të miratohet menjëherë ndryshimi kushtetues

Zef Brozi: Opozita të mos
ketë frikë për imunitetin
"Vrasjet në 21 janar janë vepër penale, të ndëshkohet urdhëruesi"

...zyrtarë të tjerë të shtetit. Disa
janë pro dhe disa kundër. Prokurorja
e Përgjithshme e Shqipërisë, institu-
cionet Perëndimore e sidomos Bash-
kimi Europian ka kohë që e theksojnë
me forcë një kërkesë të tillë jetike për
fatet e një shteti ligjor e demokratik.
Kjo bëhet edhe më urgjente dhe e do-
mosdoshme në mënyrë të veçantë për
të forcuar dhe bërë efektive luftën
kundër korrupsionit, pastrimit të
parave dhe lidhjeve te mafias ko-
mbëtare e ndërkombëtare me push-
tetin e politikën. Kjo është e domos-
doshme sidomos për të hequr barri-
erat proçeduriale që i vihen policisë,
prokurorisë, gjykatave dhe organeve
të tjera për zbulimin, ndjekjen,
hetimin dhe gjykimin e zyrtarëve me
imunitet. Për fat të keq gjatë këtyre 20
viteve ka pasur vetëm fjalë, fjalë të
pafund, demagogji dhe akte sa për
konsum publik. Mazhoranca gjithnjë
e ka përdorur gogolin e imunitetit për
motive politike, për të shantazhuar,
trembur e terrorizuar jo vetëm
opozitën, por edhe pjestarë të saj. Kjo
loje duhet të marrë fund pa vonesa të
mëtejshme.

Përshëndes nismën parlamentare
të këtyre ditëve lidhur me imunitetin
dhe uroj që kjo nismë të mos jetë sa
për bujë, apo largim të vëmendjes nga
reforma zgjedhore e parlamentare, të
cilat janë vonuar pa shkaqe të arsye-
shme. Debati për imunitetin duhet të
jetë transparent, gjithëpërfshirës dhe
në të duhet të dëgjohet edhe zëri e sug-
jerimet e shoqërisë civile, shtypit e
medias. Amendamenti kushtetutes
nuk duhet bërë nxitimthi, me ligësi
dhe në fshehtësi si masakrimi barbar
që iu bë Kushtetutës më 2008-ën.
Mendoj se menjëherë pas miratimit
të reformës zgjedhore e parlamentare
duhet të bëhen edhe ndryshimet
kushtetuese për imunitetin. Sugjeroj
që bashkë me amendamentin për im-
unitetin, në Kushtetutë duhet bërë
edhe amendamenti që Presidenti të
zgjidhet nga populli. Duke pasur para-
sysh edhe tragji-komedinë e fundit
presidenciale kjo zgjidhje është
kërkesë imperative.

Po kush e ka penguar a mund ta
pengojë heqjen e imunitetit nga Kush-
tetuta? E pengojnë ata pushtetarë e
politikanë që kanë frikë se mund të

përballen me drejtësine. Më e intere-
suar për pasjen e imunitetit është
mazhoranca, sepse opozita si me im-
unitet si pa të nuk i ka shpëtuar nd-
jekjes penale. Imuniteti i opozitarëve
hiqet sa herë kërkohet, madje edhe për
akuza të pabazuara në prova, siç ësh-
të rasti i tre deputetëve socialistë që
prokuroria i mori të pandehur lidhur
me protestën e 21 Janarit 2011,
ndërkohë që është alarmant e zhgën-
jyes fakti se prokuroria nuk ka marrë

akoma si të pandehur më kryesorët, e
sëpari urdhëruesin e këtij akti terror-
ist shtetëror- kryeministrin Berisha, i
cili e ka pranuar edhe vetë publikisht
një akt të tillë. Prandaj opozita nuk
duhet të jetë naive dhe të besojë se
imuniteti e mbron nga ndëshkimi dhe
hakmarrja politike e pushtetit. Men-
doj se janë të rrezikshme dhe jo
bindëse argumentet se sot nuk duhet
hequr imuniteti për sa kohë është Ber-
isha kryeministër sepse kjo do t'i shër-
bejë atij për të filluar luftën e shtrigave

kundër opozitës dhe kundërshtarëve.
Frikën e opozitës nuk duhet ta vuajë
Shqipëria dhe të pengohen ndry-
shimet kushtetuese për heqjen e im-
unitetit. Një opozitë që ka frikë nuk
mund të jetë opozitë.

Çështja e imunitetit rregullohet ve-
tem permes ndryshimeve dhe amen-
damenteve Kushtetuese dhe jo me ligj
të zakonshëm apo marrëveshje poli-
tike. Amendamenti Kushtetues për
imunitetin duhet të jetë i thjeshtë,
shumë i qartë dhe të mos lejë asnjë
shteg për dykuptime e keqintepre-
time dredhuese, siç ka ndodhur
shpesh në Shqipëri. Jam i bindur se
ekspertët e shkëlqyer që ka Shqipëria,
ku do të veçoja ish Gjykatësin e
nderuar te Gjykatës Europiane,
Kristaq Traja, nëse do të lihen të
punojnë sipas bindjeve të tyre profe-
sionale dhe jo urdhërave të politikës,
brenda disa ditësh mund t'i japin
Parlamentit draftin përkatës, apo
ripunimin e draftit që i ështe paraqi-
tur Komisionit të Ligjeve për
shqyrtim.  Ky nen mendoj unë mund
të  formulohet si vijon:

"1. Presidenti, kryeministri, minis-
trat, deputetët, gjyqtarët, prokurorët
dhe çdo zyrtar tjetër i shtetit
përgjigjen penalisht, hetohen e
gjykohen pa asnjë pengesë dhe si të
gjithë qytetarët e tjerë  kur kryejnë
vepra penale të parashikuar nga Kodi
Penal a ligjet e tjera.

2. Këta zyrtare gëzojnë imunitet
vetëm për vendimet dhe aktet që lid-

hen me përmbushjen e detyrave
dhe veprimtarisë se tyre në për-
puthje me kompetencat që u janë
dhënë me Kushtetutë, ligje dhe akte
të tjera nënligjore.

3. Deputeti gëzon imunitet për
votën pro, kundër apo abstenim, për
kritikat dhe opinionet qe shfaq ndaj
qeverise e kujtdo tjeter, per fjalën dhe
debatet  në Parlament që lidhen me
rolin e tij/saj ligjvënës e parlamentar."

Në Shqipëri imuniteti është shpër-
doruar, keqkuptuar dhe kthyer në një
mburoje-bunker për pushtetarët dhe
politikanët të cilët edhe kur kryejnë
krime e korrupsion, nuk vihen para
përgjegjësisë penale se i mbron kora-
ca politike e pushtetare e imunitetit.
Është kjo koracë që ka mbrojtur dhe
mbron ata që duhet të përgjigjen për
vrasjet terroriste të 21 Janarit 2011,
për Gërdecin, për përgjakjen e sh-
katërrimin e Shqipërisë me 1997 dhe
për një mal me akuza për korrupsion
e krime të tjera. Shqipëria sot përje-
ton një realitet të frikshëm dhe të
dhimbshëm ku forca e ligjit dhe dora
e hekurt e pushtetit vepron vetëm
mbi qytetarët e thjeshtë edhe për ve-
pra penale të lehta, mbi gazetarët
median dhe ata që guxojnë të pro-
testojnë e denoncojnë korrupsionin
dhe krimet e qeveritarëve, famil-
jarëve e klaneve të tyre.

Siç jam shprehur edhe në shkrimet
dhe intervistat e mia të mëparshme,
mendoj se është jetike për Shqipërinë
heqja nga Kushtetuta dhe ligjet e tjera
e imunitetit për të gjithë pushtetarët

me qëllim që të zbatohet parimi i
shenjtë se të gjithë pa dallim- qyteta-
rë, pushtetarë e politikanë-duhet te
jenë të barabartë dhe të përgjigjen një-
soj para ligjit.

Mbase ne shqiptarëve na bën për-
shtypje kur shohim në televizionin
Amerikan se si policia ndalon në
rrugë, kontrollon, teston dhe arreston
e dërgon në dhomat e izolimit edhe
një kongresmen a zyrtar tjetër të lartë
që i jep makinës kur ka konsumuar
alkol më tepër se sa e lejon ligji.

Prokuroria dhe FBI hetojnë pa penge-
sa këdo, kongresmenë a zyrtarë të çdo
rangu kur akuzohen për korrupsion a
krime të tjera.  Kushtetuta dhe ligjet
Amerikane nuk kërkojnë që policia,
FBI e prokuroria të kërkojne lejen apo
heqjen e imunitetit për të bërë hetime
ndaj zyrtarëve sepse askush në
Amerikë nuk gëzon imunitet në rast
se kryen vepër penale.

Imuniteti, në kuptimin e vet të pad-
erformuar, nuk do të thotë imunitet i
pushtetarëve për çfarëdo veprimi dhe
akti. Kryerja e veprave penale nuk lid-
het me ushtrimin e rregullt dhe të
ligjshëm të asnjë detyrë e funksioni
prandaj këto vepra nuk mbrohen me
imunitetin. Zyrtarët e çfarëdo rangu
qofshin, duhet të përgjigjen penalisht
për veprat penale që ata kryejnë para,
gjatë ushtrimit të funksioneve sh-
tetërore apo dhe pas përfundimit të
mandatit të tyre.

Imunitet do të thotë vetëm që pres-
identi, kryeministri, ministrat, de-
putetët, gjyqtarët, prokurorët dhe zyr-
tarë të tjerë të shtetit nuk mund të
ndiqen penalisht e të dënohen për
vendimet dhe aktet që lidhen me
përmbushjen korrekte dhe në për-
puthje me ligjet të detyrës dhe funk-
sionit të tyre. Ky imunitet është kon-
sideruar i domosdoshëm per funk-
sionimin e shtetit dhe ushtrimin e ko-
mpetencave nga zyrtarë dhe përfaqë-
suesit e zgjedhur.

Për ta bërë sa më të thjeshtë e të
kuptueshme këtë çështje për masat
më te gjera të lexuesve, po jap me
poshtë disa shembuj konkret.

Për çfarë duhet të ketë imunitet de-
puteti? Deputeti nuk mund të ndiqet
penalisht për votën pro, kundër apo
abstenim kur votohet në Parlament,
as për fjalën që mban në foltoren e
Parlamentit në lidhje me veprim-
tarinë e tij ligjvënëse, as për kritikat
ndaj qeverisë dhe dyshimet që shfaq
për korrupsion të qeveritarëve e zyr-

...po kush e ka penguar a mund
ta pengojë heqjen e imunitetit
nga Kushtetuta? E pengojnë
ata pushtetarë e politikanë
që kanë frikë se mund të
përballen me drejtësine...

...është kjo koracë që ka mbrojtur
dhe mbron ata që duhet të
përgjigjen për vrasjet terroriste
të 21 Janarit 2011, për Gërdecin,
për përgjakjen e shkatërrimin e
Shqipërisë me 1997...

Zef Brozi, ish-kreu i Kasacionit

     TIRANE

NGA ZEF BROZI

vijon nga faqja 1

Reforma, OSBE:

Riformatimi i KQZ

 mund të jetë zgjidhja

Komisioni parlamentar për Reformën
Zgjedhore ka kryer një punë të mirë

përsa i përket çështjeve teknike ndërsa për
problemet që ende mbeten pezull nevojitet
një zgjidhje politike mes përfaqësuesve
partiakë. Është ky mendimi i ambasadorit të
OSBE në Tiranë, Eugen Wollfarth, i
shprehur pas një takimi me kreun e Partisë
Socialiste, Edi Rama, në selinë rozë.

Wollfarth u shpreh kundër një shtyrje të
afatit për të arritur një konsensus mes
forcave politike, i fiksuar tashmë më 12
korrik. Ai ai tha se një nga problemet
kryesore mbetet riformatimi i KQZ-së dhe
nënvizoi se transparenca është e një
rëndësie thelbësore. Ambasadori i OSBE-së
tha se tashmë pritet një zgjidhje politike mbi
Reformën Zgjedhore pasi qytetarët duhet të

krijojnë “besim të plotë” te procesi dhe puna
e KQZ-së. “Të gjendet një zgjidhje që t’i
shërbejë të ardhmes”, tha ai, ndërsa shtoi se
një zgjidhje e tillë mund “të përfshijë edhe
propozimin për riformatim të KQZ”. Kjo e
fundit është një nga kushtet e socialistëve
për të arritur marrëveshjen. Kreu i PS Rama
e ka bërë të qartë disa herë se pas zgjedhjeve
të fundit lokale ka humbur besimi

tarëve të tjerë. Por deputeti nuk du-
het të ketë imunitet nëse ai kërkon a
merr para a favore të tjera për të vo-
tuar pro ose kundër një projektligji a
kandidatit për president, kandidati
për gjykatës në Gjykatën e Lartë e
Gjykatën Kushtetuese, a kandidati të
propozuar për poste të tjera që
kërkojnë miratimin e Parlamentit.
Nëse një deputet voton edhe në emër
të një deputeti tjetër (që mbase nuk
është në seancë në Parlament apo në
Komision siç edhe thuhet se ka
ndodhur jo rrallë në Parlament) ai
duhet të dënohet penalisht për falsi-
fikim votimi a krim tjetër të parash-
ikuar në ligj. Pra deputeti nuk mund
të ketë imunitet nëse kryen çdo lloj
vepre penale të parashikuar në Kodin
Penal dhe ligjet e tjera. Deputeti, pra
edhe vetë kryeministri, nuk mund të
ketë imunitet kur në fjalën e tij
kërcënon me vrasje e terror deputetë
të tjerë, opozitarë a këdo tjetër.

Për çfarë duhet të kenë imunitet
zyrtarët e Ekzekutivit? Presidenti,
Kryeministri, ministrat dhe zyrtarët e
tjerë të pushtetit ekzekutiv duhet të
kenë imunitet për vendimet urdhërat,
udhëzimet, emërimet etj që bëjnë në
përputhje me ligjet dhe kompetencat
e tyre. Anëtarët e qeverisë nuk mund
të merren në përgjegjësi penale për
votën që japin për vendimet e Këshil-
lit të Ministrave, apo për vendime dhe
akte të tjera që janë në përputhje me
veprimtarinë dhe kompetencat e tyre.
Por nëse ata kërkojnë a marrin rrysh-
fete, apo kërkojnë favore të tjera për
vete apo familjarët e tyre në shkëmbim
të një vendimi, nënshkrimit të një mar-
rëveshjeje, hartimit e propozimit të një
projektligji, dhënies së një liçense,
dhënies se një kontrate shtetërore,
dhënies së një pasurie publike,
emërimit në një detyrë etj., atëherë ata
duhet të përgjigjen penalisht.

As korrupsioni, as urdhërat krimi-
nale, nga kushdo që të jepen, nuk

mund të përfshihen në veprimtarinë
e ligjëshme të institucioneve ndaj ai
zyrtar që jep urdhëra të tillë nuk mund
të ketë imunitet. Kështu, urdhëri i
dhënë nga kryeministri a ministri me
21 Janar 2011 për të qëlluar me armë
zjarri direkt mbi protestuesit është
urdhër haptazi kriminal dhe ur-
dhëruesit duhet të vihen pa vonesa të
mëtejshme para përgjegjesisë penale.
Çdo përpjekje e prokurorisë për t'i

shkëmbim të rushfeteve e shpërbli-
meve të tjera, propozon e voton një
projektligj për importimin e mbetjeve
mendoj se anëtarët e saj që kanë vo-
tuar pro marrëveshjes duhet të
përgjigjen penalisht.

A duhet të kenë imunitet gjyqtarët
e prokurorët? Gjyqtarët dhe
prokurorët nuk përgjigjen penalisht
për vendimet që marrin me ndersh-
mëri dhe duke u bazuar në bindjen e

Kreu i PD-së, ftesë për votimin e projektligjit

Berisha: PS të votojë
nismën në Kuvend

Braçe: Kreu i PD-së kërkon të rrëzojë sistemin
     TIRANE

Kryeministri Sali Ber
isha i kërkoi dje
opozitës që të mbësh-

tesë nismën e PD-së për
heqjen e imunitetit të de-
putetëve. Në fjalën e tij para
deputetëve të grupit par-
lamentar të PD-së, Berisha,
duke anashkaluar debatin për
rinovimin e KQZ-së, kapërceu
te çështja e imunitetit. Berisha

u bazua në disa raportime të
medias se PS e ka kushtëzuar
votimin për imunitetin me
kërkesën që gjykatësit e
gjykatave të larta të votohen
me 3/5 e votave. “Një çështje
madhore në diskutim është
çështja e imunitetit. Unë e ftoj
edhe njëherë zotin Rama të
vendosë për heqjen e imuni-
tetit pasi mazhoranca e ka
dorëzuar në Kuvend variantin
për ndryshimin e Kushtetutës.

Unë e kuptoj që kundër këtij
vendimi janë absolutisht ata
që kanë frikë nga vetja e tyre.
Dhe frikë nga vetja e tyre kanë
ata që përzihen në gjëra që nuk
duhet të pëzihen. Unë e ftoj
zotin Rama ta votojë pasi ne
kemi zgjedhur në parlament
variantin që ka kërkuar opozi-
ta,” tha Berisha.

“Pretendimet për votimin e
gjykatësve me 3/5, do të thotë
të tallesh dhe ta bllokosh këtë
proces. Mbajtjen e imunitetit e
bën për interes strikt të një gru-
pi në kupolën e partisë.

Të gjitha palët të votojnë
dhe të heqin këtë lak që rëndon
qytetarët dhe institucionet sh-
qiptare. Shpresoj që ato lajme,
të dala nga shtypi, do dëshiro-
ja shumë të jenë lajme të stisu-
ra dhe jo të vërteta. Ne kemi
paraqitur në parlament varian-
tin që ka mbështetur opozita,
kemi hequr dorë nga varianti
ynë,” vijoi kryeministri.

REAGIMI I BRAÇES
Pas deklarimit të Berishës

në grupin parlamentar të PD-
së, deputeti i PS-së, Erjon
Braçe deklaroi se kryeministri
po kërkon të rrëzojë sistemin,
duke ngritur partinë-shtet.
“Sali Berisha është një "poli-
tikbërës maskara"! Abuziv!
Por i vendosur në pushtimin e
çdo institucioni kushtetues në
këtë vend!”-shkruan Braçe në
faqen e tij në “Facebook”. “E
dëgjova sot të fliste pa mbarim
për imunitetin e deputetëve!
Njëherësh edhe të hante, siç e
ka zakon sa herë që dikush i
tregon bëmat e Shkëlzenit dhe
ky mundohet të akuzojë për to
tjetër kënd, fare padrejtësisht
e mbi të gjitha pa asnjë provë!

Dua t’i them dy fjalë: “Sali
unë nuk jam "miliarder"!
Madje as që ta kam frikën edhe
pse ti përfaqëson sot llumin e
llumit, atë që vret mu në mes
të ditës e mu në mes të
kryeqytetit! Çështja e imuni-
tetit të deputetit më shumë se
sa me mbrojtjen e individit
(cilitdo opozitari sot i hiqet
imuniteti nga shumica e Ber-
ishës), ka të bëjë me
mbrojtjen e pavarësisë së in-
stitucionit, konkretisht Kuv-
endit!”-shkruan Braçe në
profilin e tij në “Facebook”.

dhe politikës dhe as që mund te flitej
me për shtet ligjor.

Por nëse gjyqtari a prokurori mar-
rin a kërkojne rushfet apo favore të
tjera nga palët në proëes apo persona
të tretë (përfshirë këtu edhe subjekte
politike e shtetërore), atëherë gjyqtari
e prokurori duhet të përgjigjen penal-
isht për veprat përkatëse që parash-
ikon ligji. Madje në raste të tilla ata
duhet të përgjigjen penalisht pavarë-
sisht nga fakti se vendimi i tyre është
i drejtë, pra i bazuar në ligj e prova.
Prokurorët duhet të pergjigjen penal-
isht edhe nëse nuk fillojnë një çështje
penale kur ka të dhëna të mjaf-
tueshme se është kryer një krim, por
prokurori i fsheh a shkatërron këto
prova, ose nuk i merr në konsideratë
sepse kërkon të mbrojë autorët e
krimit meqenëse ata janë me pushtet,
ose të njohur a të afërm, ose kanë of-
ruar para dhe shpërblime të tjera.

Le të shpresojmë që Parlamenti do
të bëjë amendamentin e Kushtetutës
lidhur me imunitetin i cili do t'u hapë
rrugën prokurorisë, policisë, gjykatave
dhe organeve të tjera të luftës kundër
krimit për një luftë reale dhe efektive
kundër korrupsionit dhe mafias në
pushtet e politikë. Vetëm atëherë edhe
pushtetarët mund të fillojnë të kenë
frikë nga ligji dhe ndëshkimi, edhe
opozita dalëngadalë do të çlirohet nga
frika se mazhoranca mund të keqpër-
dorë heqjen e imunitetit për të luftu-
ar kundërshtarët politik, edhe vetë
mazhoranca nuk do të mund të
kërcënojë ndonjë anëtar të saj me
heqje imuniteti nëse ai "ngre krye".
Dhe më e rëndësishme mendoj se do
jetë fakti se organet e drejtësisë do të
vihen para përgjegjesisë ligjore e pub-
like, sepse nuk do të mund të justifiko-
hen më si deri më sot për mosndësh-
kimin e pushtetarëve që kryejnë kor-
rupsion e krime të tjera me pengesat
që u nxirrte imuniteti.

Uashington, DC 9 Korrik 2012

shpëtuar ata nga ndjekja penale për-
bën gjithashtu krim dhe këta prokurorë
duhet të përgjigjen penalisht.

Shtrohet pyetja: Po nëse qeveria a
ndonje anëtar i saj kryen akte që për-
bëjnë Tradhëti Ndaj Atdheut, siç ish-
te miratimi i marrëveshjes për
dhënien (tjetërsimin) e territoreve
shqiptare Greqisë, a duhet që kryem-
inistri dhe ministrat të përgjigjen pe-
nalisht për krimin e Tradhëtise ndaj
Atdheut? Mendoj se po. Edhe nëse
qeveria, në bashkëpunim me mafian
(kombëtare e ndërkombëtare) dhe në

tyre të brendëshme, në ligj e prova, pa
u ndikuar nga faktorë të tjerë si rry-
shfeti, favoret, madje edhe presionet
nga qeveria, legjislativi, politika a
kushdoqoftë. Imuniteti mbron
prokurorët e gjyqtarët nga ndjekja pe-
nale për vendimet e dhëna sidomos
në rastet kur këto vendime nuk u
pëlqejnë pushteteve të tjerë dhe poli-
tikanëve, të cilët mund të ishin të
zellshëm t'i ndëshkonin penalisht ata.
Pa këtë mbrojtje prokurorët e
gjyqtarët do të ishin gjithnjë viktima
te hakmarrjes së pushteteve të tjerë

Kryeministri Sali Berisha dhe kreu i PS-së, Edi Rama

Sali Berisha

Kreu i KQZ-së dërgon vartësen, rrebelohet PS-ja

Llogaria për 8 Majin,
 Ristani injoron Kuvendin

Ilir Rusmajli: Rregullorja nuk i lejon sherrxhinjtë
Lajmi

Arben Ristani,
kreu i KQZ ka shm-
angur përballjen me
opozitën në prezan-
timin e raportit 20-
11, ku përfshihehsin
dhe zgjedhet e 8 Ma-
jit. Opozita ka shpr-
ehur irritim, deri
atje sa e ka cilësuar
të pavlerë raport-
imin e bërë nga Sek-
retarja e Përgjiths-
me, Aliona Mancaku

 TIRANE

FERNADA CENKO

Kryetari i Komisionit
Qendror të Zgjedhjeve,
Arben Ristani ka in-

joruar, ditën e djeshme,
detyrën për të raportuar në
Komisionin e Ligjeve. Ndry-
she nga raportimi i institu-
cioneve të tjera, ku në krye
është titullari, Ristani e ka
neglizhuar duke i dhënë hapë-
sirë një tjetër axhende që ka
pasur ditën e djeshme. Kjo ka
ardhur si një shmangie ndaj
kritikave dhe shigjetimeve të
PS për zgjedhjet e 8 majit. Të
ndodhur në këtë situatë de-
putetët e Partisë Socialsite
kanë shprehur revoltim, duke
e parë jo normale faktin që në
komision, KQZ ta përfaqë-
sonte Sekretarja e Përgjiths-

hme dhe jo vetë kryetari apo
nënkryetari.

DEBATET DHE
KËRKESA E RISTANI

Që në fillim të seancës,
kryetari i komisionit të
Ligjeve, Ilir Rusmajli ka po-
huar se kryetari i KQZ, nuk
vinte dot për shkak të një ax-
hende paralele, ndaj sipas
Rusmajlit, kryesia e komi-
sionit ka pranuar që të rapor-
tojë Sekretaria e Përgjiths-
hme e KQZ, Aliona Mancaku.
Kjo ka sjellë irritimin e depu-
tetit të Partisë Socialist Dami-
an Gjiknuri, i cili pas një kon-
takti që ka pasur me nënkry-
etarin e komisionit Fatmir
Xhafaj, ka pohuar se nuk ka

një vendim të tillë nga krye-
sia. Sipas Gjiknurit kjo situ-
atë është shumë shqetësuese
kur "isntitucioni" raporton pa
kreun e institucionit. Sipas tij,
në mungesë të kryetarit të
KQZ, mund të ishte edhe
nënkryetarja Deshira Subashi.
Pas kërkesës së Damian Gjik-
nurit për të mos u vazhduar ky
komisioni, ka qenë i men-

jëhershëm reagimi i kryetarit
Ilir Rusmajlit, duke e cilësuar
edhe sherrxhi.

DEBATET
Gjiknuri: Meqensese KQZ

është një institucion shumë i
rëndësishëm që duhet të
raportojë përpara Kuvendit,
më bën përshtypje pse kryer-
tari i KQZ nuk ka ardhur të

raportojë këtu siç ka qenë
praktika me gjithë krerët e in-
stiucioneve të tjera të deritan-
ishme. Pse ky ndryshim me
KQZ?

Ruslami: Në emër të kujt e
kishe pyetjen?

Gjiknuri: Për vete dhe në
emrin tonë si përfaqszues i
këtij komisioni. Pse zoti
Ristani nuk është këtu sot?

Rusmali: Raporti vjetor nuk
është një raport zgjedhjesh, por
me veprtimtarinë vjetore. Ne si
kryesi e komionit e gjukuam që
puna mund teë vazhdonte edhe
në mungesë të zotit Risëtani,
Subashi apo dhe kolegëve të
tjerë me qëllim që ne të reali-
zojmë procedurën parlamen-
tare brenda këtij sesioni.

Gjiknuri: Kjo nuk është e
drejtë

Rusmajli: Hap rregulloren.
Gjiknuri: Zoti kryetar unë

sapo kontaktova me nënkrye-
tarin e Komisonit të Ligjeve në
lidhje me audiencën e sotme.
Të them të drejtën është
shqetësuese që një institucion
kaq i rëndësishëm dhe në
qendër të probmelatikës së
jetës së vendit të mos përfaqë-
sohet  nga kryetari. Gjë që na
ne na shumon pyetjet dhe
publiku mbetet shum pak i in-
formuar. Nuk e dimë se në
çfarë gjendje mund  të zhvil-
lohet shqyrtimi i këtij raporti
pa prezencën e kryetarit të
KQZ aq me tepër që und të
sihte dhe nënkryertarja.

Rusmajli: Mungon "Veetingu
o Damian. Ai nuk të quan kon-
fident. Po kjo është një histori
që e mori përgjigjen. Unë j'ua
thash për herë të dytë
përgjigjen. Fjalia ime ishte in-
stitucionale dhe unë iu refero-
va kryesisë së komisionit.
Nëqoftë se ke ndonjë shqetësim
me vendimet që merr kryesia e
komisionit hap rregulloren, lexo
procedurat, ndiq rrugën ligjore
dhe ankohu po deshe.

Gjiknuri: Për procedurë!
Rusmajli: Nuk ta kam

dhënë fjalën, po flas unë këtu.
Nëqoftë se do të besh sherrx-
hiun në këtë komision përpiqu
të përmbash veten dhe të rilex-
osh rregulloren. Se rregullor-
ja nuk lejon që të marrin pjesë
sherrxhijntë në punimet e Ku-
vendit. Dakort?! I urren sherx-
hijntë. Është habitshme. Sa
më shumë e lexoj, aq më
shumë habitem me këtë. Sa e
rreptë kundër sherrxhinjve
dhe horrave është kjo rreg-
ullore?! Më rrepta në Europë.

Gjiknuri: Se vetëm ti e thyen
rregulloren

Rusmajli: Boll tani. Hajde se
e bëm dhe ilaritetin që donte
ky shoku këtu. Tani i kthehemi
çëshjtes. Ai as shok nuk e
meriton. Bëni mbledhje grupi
dhe hiqjani epitetin shok. Py-
etje nga kolegët?

Gjiknuri: S'kanë këta të
mazhorancës?

Rusmajli: A ka ndonjë nga
këta të mazhorancës pyetje?

Fino: Një pyetje kam për ty.
Rusmajli: Mua nuk më bën

dot pyetje.
Fino: Ty të kam kryetar. Në

një emision televiziv kryetari
i KQZ tha se ishte bërë pish-
man për zgjedhjet e 8 Majit.
Unë doja ta pyesja këtu në
komision. Kjo lloj përgjigje
qëndron apo jo?

Rusmajli: Unë e dëgjova atë
emision televiziv dhe juve u
kanë gënjyer ata që u kanë
thënë. Kryetari i KQZ ka pa-
tur një deklaratë korrekte dhe
profesionale. Unë ta jepja dhe
ta referoja atë deklaratën, por
nuk e kam mundësinë se jemi
mbledhur për tjetër gjë.

Komisioni i Ligjeve Damian Gjiknuri

12 rekomandimet,

raportim në Bruksel

 më 11-12 korrik

Deputetët e Partisë Socialiste dhe të
Partisë Demokratike do të nisen sot drejt
Brukselit për të raportuar mbi situatën në
Shqipëri. Në rang parlamentarësh,
përfaqësuesit tanë në datën 11 dhe 12
korrik do të raportojnë për sitatën
politike- ekonomike që lidhet me marrjen
e statusit të vendit kandidat. Kur ende nuk
kemi një përgjigje për Reformën

Zgjedhore, Reformën Parlamentare si dhe
një sërë problematikash të tjera, nuk dihet
se çfarë përgjigje do të merret nëse janë
përmbushur apo rekomandimet e
vendosura nga Bashkimi Europian për
marrjen e statusit. Së fundi që ka
raportuar në Bruksel ka qenë ish ministri i
Jashtë, Edmond Haxhinasto ku u diskutua
mbi zhvillimet politike në vend, zbatimin e

Planit Kombëtar të Veprimit për 12
prioritetet dhe zhvillimet e fundit në
rajon. Po ashtu edhe zgjedhja e Presidentit
me 73 vota në Kuvendin e Shqipërisë
mund të jetë një notë negative në testin e
ndërkombëtarëve. Megjithatë do të jetë
muaji tetor, ku do të vendos Parlamenti
Europian nëse do ta marr Shqipëria, apo
do të ngelet sërish në klasë.

Culësia e Levan-Vlorë. Zv/ministri kundër nëndrejtorit

Qeveria, sherr
për 18 milionë
eurot e Balliut

PS: Pas stabilizantit fshihet afera korruptive
Reforma Zgjedhore
Paskal Milo: PS po
na mbështet për
korrektimin e sistemit

     TIRANE

Reforma zgjedhore ka
mbledhur në selinë rozë

aleatët e PS. Ka qenë Skënder
Gjinushi, Paskal Milo, Nard
Ndoka, Spartak Ngjela e
Petro Koçi kanë folur me Edi
Ramën për kërkesën e tyre
për korrektimin e sistemit
zgjedhor. Pas takimi të zhvil-
luar me kryesocialsitin Edi
Rama, Paskal Milo tha se
pengesa e vetme për një re-
formë zgjedhore të plotë dhe
që garanton përllogaritjen e
drejtë të votave të qytetarëve
është PD. Milo i apeloi
kryeministrit të reflektojë për
kërkesën e 26 partive të vog-
la, në ditët e fundit të mbetu-
ra të reformës zgjedhore. "PS
është shprehur qartë që ajo
mbështet korrektimin e
sistemit. Ajo që nuk po
shprehet, ajo që po hesht dhe
heshtja dihet se çfarë dësh-
mon është PD. Për rrjedhojë
nuk kemi ç'ti kërkojmë PS.
Ne jemi për tu përqëndruar
te PD, atje duhet këmbëngu-
lur sepse është PD ajo që po
bëhet pengesë për përfundi-
min e reformës zgjedhore.
Gjërat janë shumë të qarta

nuk kemi pse ti komplikojmë
me pyetje në adresë të Partisë
Socialiste", deklaroi Paskal
Milo, kreu i PDS-së. Kreu i
Demokracisë Sociale nuk tha
asgjë të prerë nëse rikthimi i
aleatëve në PS do të thotë
rikonfirmim i koalicionit
opozitar edhe për zgjedhjet e
2013. Është reforma zgjed-
hore ajo që duhet pritur për-
para një vendimi përfun-
dimtar tha Paskal Milo. Deri
tani ende nuk dihet nëse
vërtetë partitë politike në ko-
misonin e Reformës Zgjed-
hore do ta marrin seriozisht
ndryshimet e kërkuara nga
partitë e vogla. Deri ditën e
djeshme ekspertët e PD-PS
nuk kishin vendosur asnëjgjë
përveç disa diskutimeve në
nivel teknik.

     TIRANE

FERNADA CENKO

Rruga
Kam kaluar
shpesh në atë
rrugë. Duhet të
ishte punuar
shumë më mirë.
Arsyeja që ka
patur probleme
është se ajo rrugë
kalon në një
terren të dobët.
Pyetja e dytë që
ka të bëjë me
shtesat anës
rrugës, ato
janë të vendosura
me kërkese
të BERZH.

Deputetët e max
horancës, të opozitës
por edhe përfaqësues-

it e qeverisë të ftuar në Komi-
sionin e Ekonomisë janë, për-
plasur mes debateve të forta
gjatë diskutimit të rrugës Le-
van-Vlorë. Rritja e kostos me
18 milionë euro, ekstra
shumës që ishte parashikuar
në fillim është vënë në
shinjestër nga deputetët e Par-
tisë Socialsite të cilët e kanë
cilësuar si një aferë të pastër
korruptive. Ka qenë deputeti
Erjon Braçe i cili ka vënë disa
herë theksin tek firma kon-
traktuese, e cila është "Alban
Tirana", për të treguar hapur
se çfarë po ndodh me taksapa-
guesit shqiptarë. Vendosja e
shtresës së stabilizantit do t'i
kushtojnë sërish taksapa-
guesve shqiptarë. Zvën-
dësministri i Transporteve
Ernest Noka tha se "Pas fillim-
it të punimeve, u pa nga super-
vizori i këtij projekti që është
një kompani italiane, që një
nga shtresat kryesore që duhet
të ketë një autostradë e mirë-
filltë mungonte dhe u kërkua
menjëherë ndryshimi i projek-
tit për ta rifutur në projekt këtë
shtresë". Por Mimi Kodheli në
emër të opozitës tha se qyteta-
rët po rëndohen me kosto sh-
tesë për shkak të një aferë të
madhe korruptive.

PËRPLASEN BRENDA
INSTITUCIONIT

Zëvendësministri i Trans-
porteve, Ernest Noka ka po-
huar se rruga Levan- Vlorë,
është një rrugë me cilësi të
dobët, referuar kjo edhe firmës
e cila nuk kishte marrë para-
sysh të vendoste shtresën e
stabilizantit, e cila tashmë do
të vihet duke shkaktuar një
dëm financiar. Por kjo është
hedhur poshtë nga nëndrejtori
i  Transporteve, Ylli Gjoni i cili
pohoi se "Nuk është e vërtetë
ajo që tha zvëndësministri,
pasi rruga ka cilësinë e duhur,
megjithatë kjo është një gjë që
zgjidhet mes nesh".

DEBATET
Mimi Kodheli: Zoti zv min-

istër, a keni kaluar ndonjëherë
tek ajo rrugë për të parë ju vetë

standardin europian?
Edmond Spaho: Do ju ftoj

juve të kaloni ndonjëherë.
Mimi Kodheli: Sidomos tek

ajo ura e famshme që lidhet
me rrugën me një disnivil që
edhe një pasagjer e kupton që
ka diçka që nuk funksionon.
Në këtë rrugë për të cilën flitet
ka një mbrojtëse nga zhurmat
në mes të arës. Dua të di, i keni
që të mos shqetësohen zogjt,
bletët, apo kush e di se çfarë
insektesh janë atje, apo i keni
vënë për banorët, se vetëm
banorë nuk shikohet të ketë në
disa klm.

Edmond Spaho: Nihilizmi po
ju bën që të mos vini edhe vitet
e ardhshme në
pushtet...Duhet të jeni më se-
rioz kur pyesni. Ju më parë
jepni përgjigjen dhe më pas
pyesni. Mos jepni konkluzion
pa pyetur.

Ernest Noka: Kam kaluar
shpesh në atë rrugë. Duhet të
ishte punuar shumë më mirë.

Arsyeja që ka patur probleme
është se ajo rrugë kalon në një
terren të dobët. Pyetja e dytë
që ka të bëjë me shtesat anës
rrugës, ato janë të vendosura
me kërkese të BERZH.

Arben Ahmetaj: A keni marr
aprovim për punën shtese apo
do të merrni?

Ernest Noka: Afati i fundit i
përfundimit ka qenë fundi i
vitit 2009. Afati përfundimtar

pas gjithë këtyre shtesave ësh-
të gushti i vitit 2012. Shtyrjet
janë miratuar sipas të gjitha
procedurave, fillimisht me su-
pervizorin, pastaj nga drejto-
ria e përgjithshme e rrugëve,
nga ministria, nga BERZH dhe
ne kemi ardhur për prok-
urimin sot...

Erjon Braçe: Pra ju e keni
shtyrë afatin dy vjent e
gjysëm?

Ernest Noka: Po! Nëse doni
një përgjigje për stabilizantin,
është miratuar në vitin 2008
në kohën kur erdhi momenti
për aplikimin e shtresave. Kjo
çështje u konstatua nga
supërvizori dhe më pas nga
drejtoria e rrugëve dhe këshil-
li teknik. Këshilli teknik e ka
miratuar dhe i'a ka kaluar
BERZH për aprovim dhe
BERZHI, e ka miratuar...

Erjon Braçe: A ka mundësi të
dëgjojmë pak për nënkro-
ntraktorin?

Ylli Gjoni: Kjo kontratë ka
pasur nënkontraktim në masë
të konsiderueshme. Nënkon-
traktimi është një biznes i
brendshëm mes kompanive
mëmë me më të voglat. Në nuk
ndërhyjnë më to.

Erjon Braçe: Kush i ka
paguar paratë deri tani?

Ernest Noka: 41.97 milion
euro janë paguar. Gjashtë mil-
ion janë paguar nga qeveria,
mbeten edhe 10.5 milion. 7.5
milion nga BERZH dhe 3 mil-
ion nga BEI.

Mimi Kodheli: Kjo është një
aferë e pastër korruptive.

Ylli Gjoni: Unë nuk jam da-
kord me zvëndësministrinë që
tha se cilësia e asaj rruge ësh-
të e dobët. Ajo rrugë është në
standarte.

Komisioni i Ekonomisë

Paskal Milo

Ligjet diskutojnë

për kredinë

Levan-Vlorë

Priten debate në Komisionin e Ligjeve
ditën e sotme. Projektligji që ka

shkaktuar debate në komisionin e
Veprimtarisë Prodhuese dhe në atë të
Ekonomisë, duket se do të katapultojë
edhe në Komisionin e Ligjeve. Kredia që
do të merret nga BERZH, si dhe një pjesë
që do të vihet në dispoziocion nga shteti
shqiptar do të jenë në qendër të

vëmendjes, për faktin se të gjitha këto
lekë do të paguhen nga taksapaguesit
shqiptarë. Projektligjin "Për
ratifikimin e marrëveshjes ndryshuese
nr. 2 në marrëveshjen e huasë,
ndërmjet Republikës së Shqipërisë dhe
Bankës Europiane për rindërtim dhe
zhvillim (BERZH), për financimin e
projektit të ndërtimit të rrugës Levan-

Vlorë" pritet të diskutohet sot rreth
orës 09:00, ku opozita do të votojë
kundër këtij projketligji. Në
komisionin e Ekonomisë ky ligj është
votuar me 9 vota pro edhe 5 vota
kundër. Pas kalimit në komisionin e
Ligjeve pritet që ky projektligj të kalojë
për votim në Kuvendin e Shqipërisë në
seancën e radhës.

Koment

NGA PREÇ ZOGAJ

vijon nga faqja 1

Një “Daniel 20”  po  shikon drejt PD-së

...antikonformistit, kundërsh-
tarit, kritikut, rrebelit apo disiden-
tit në gjirin e PD. Qëkurse ka lindur
kjo parti, nga viti në vit, nga koha
në kohë nuk kanë rreshtur individët
apo grupet që kanë kundërshtuar
statusquonë e sundimit të Berishës.
Prej me shumë se njëzet vjetësh zh-
villohet e konsumohet atje në
mënyrë ciklike kjo përplasje politike
kostante.

Me kalimin e kohës autoritarizmi
i Berishës ka ndryshuar, duke mar-
rë format e kohës, format e pozicion-
it dhe statusit të tij, format e  reput-
acionit të tij në Europë dhe SHBA.
Në këtë logjikë, edhe aradhët e kon-
testuesive u janë larguar shabllon-
eve, kanë ndryshuar stil. Por dikot-
omia apo konflikti bazë në PD ka
mbetur po ai që ka qenë, pavarësisht
pauzave apo periudhave të vdekura.

Është konflikti për respektin e mu-
nguar, për rregullat e munguara të
bashkëjetësës, për  diktatin e krye-
tarit në çdo gjë dhe për gjithçka, për
karrierën në atë parti. Në fillim fare
ishin anëtarët studentë të Komisonit
Nismëtar të  PD-së, Shinasi Rama,
Blendi Gonxhe, Tefalin Malshyti e
tjerë. Ikën të gjithë, me përjashtim
të Azem Hajdarit Pastaj ishte Neritan
Ceka protagonisti dhe viktima politike
ekselente e përplasjes me mendësinë
populiste të Berishës në fund të vitit
1991; pastaj zbriti në arenën e Kuven-
dit Gramoz Pashko me një fjalim të
paharruar në formë manifesti për
meritën e nepërkëmbur dhe të fyer
nga mediokriteti, pastaj në verën e
vitit 1992 Arben Imami, Arben Deme-
ti, Perikli Teta, Ridvan Pëshkëpia,
Shahin Kadare, Preç Zogaj dhe me
shumë se gjysma e stafit të gazetës
"Rilindja demokratike" paraqiten apo
përkrahën "mocionin" e famshëm,
dokumentin politik me serioz që kanë
prodhuar kundërshatrët e  mi, siç u
shpreh Berisha disa vite me vonë kur
po pajtohej me mocionistët. Vala e kri-
tikave, kontestimeve, konfrontimeve,
largimeve  dhe shizioneve rifilloi pas
një pauze të shkurtër me të ndjerin
Petrit Kalakula, vazhdoi pastaj me
Dashamir Shehun dhe grupin e min-
istrave në vitin 1997, me Genc Pollon
e Tritan Shehun dy vite me vonë, me
liberalët e rinj në fund të vitit 2005

pas rikthimit të PD-së dhe Berishës në
pushtet, me Spartak Ngjelën dhe Gil-
man Bakallin në vitin 2007, me Mero
Bazen dhe Besnik Mustafajn, me mua
sërish në  vitin 2009, me Bamir Topin
dhe disa prej mbështetësve të tij pas
vitit 2009 për të mbërritur së fundi te
Mark Marku dhe Selami Xhepa, që po
artikulojnë kritika në një formë më të
ftohtë, pa ndonjë shkak, interes apo
emocion konkret personal.

Në gjithë këtë histori ka patur lib-
eralë që kanë kërkuar zbutjen e par-
tisë, domethënë më shumë tolerancë
e moderacion. Këta janë trajtuar me
ashpërsinë me të madhe. Ka patur
ndërkaq sektarë që kanë kërkuar  të
kundërtën, domethënë ashpërsimin e
partisë dhe këta zakonisht janë "lënë
të shprehen", janë injoruar me dashje
ose janë kundërshtuar sa për formë.
Ka patur kontestatorë që kanë ngri-
tur zërin kur partia dhe Berisha ishin
në kulmin e fuqisë, sikurse ka patur
të tjerë që kanë nxjerrë shpatat kur
partia ishte në opozitë apo në hum-
nerë. Të gjitha këto tregojmë larminë
e dukurisë, por nuk është qëllimi ynë
të merremi  me to. Në fund të fundit
kontestimet e çdo ngjyre kanë patur
të përbashkët një shqetësim bazë,
çështjen e karrierës në PD. Si maten
kontributet, si çmohen vlerat, a ka një
korrnizë kriteresh objektive?  Apo
përcaktuese për të bërë karrierë të suk-
sesshme e të sigurt mbetet gjithnjë

marrëdhwnia me kryetarin, konformi-
mi i plotë deri në   depersonalizim me
të, servilizmi ndaj tij, duke përjashtuar
këtu ndonjë promovim rrethanash që
ka edhe ai shpjegimin e vet në raport
me interesin momental te kryetarit. Nuk
ka nevojë të jesh shumë i ditur për të
kuptuar se shpërfillja e meritës dhe pro-
movimi i tarafeve çon në degradim.

Pëplasjet ciklike dhe të pafrytdhme
të disa kontestuesve me lidershipin e
partisë i përshkon dhe i shpjegon edhe
një fill tjetër. Ai apo ata që janë kon-
frontuar një ditë prej ditësh me lider-
shipin për temën e madhe të karrrierës
apo për tema të tjera të lirisë i kanë in-
joruar betejat e atyre që janë konfron-
tuar më parë për të njëjtat arsye. Rën-
don kontestatorëve të radhës u është
dukur sikur janë ata të parët, duke lenë
të kuptojnë se Berisha ka patur të drejtë
dhe ka qenë i mirë kur u ka mbyllur
derën apo ka përjashtuar të mëparsh-
mit dhe qenka bërë i keq  vetëm kohët
e fundit. Në fakt Berisha, me ca nuan-
ca të vogla, kështu ka qenë gjithmonë,
ai ose pranohet si i tillë ose nuk i duhej
hyrë fare në oborrin e tij politik. Por ai
e di mirë se ka gjithnjë intelektualë të
joshur nga pushteti, që me alibinë e
qëllimeve të mira, janë të gatshëm të
bëjnë një sy qorr e një vesh shurdh për
të stolisur palmaren e tij politike dhe
për të mbushur për hesap të tij gropën
e kontestuesve të përjashtuar apo të
larguar.  Në këtë kuptim, tani që Mark

Marku ngriti në edicionin e radhës
problemet e njohura të karrierës dhe
frymës së lirisë në PD, një  "Daniel" i
ri, "Danieli 10 apo 20" po sheh nga
Berisha, po afrohet drejt Berishës, po
bën gjeste shërbëtori në drejtim të
Berishës, po pret një lajm prej Ber-
ishës se do të jetë në listën e de-
putetëve të ardhshëm të PD-së. Ka
gjasa të ketë një emër të përafërt dhe
të vijë nga i njëjti areal me zotin
Marku. Kështu edhe gropa që krijon
largimi   këtij të fundit mbushet, edhe
ironia shijohet.

Mbetet të shpresojmë se PD dhe
Berisha, siç po duken nga ndonjë
shenjë  e vogël, kanë filluar të kuptojnë
se antikonformistët janë shpëtimi i
saj. Në të kundërtën "Danieli 10 apo
20" do të marrë telefonatën. Ky nuk
ka kujtesë, ose bën sikur nuk ka
kujtesë. Nuk e di ose bën sikur nuk di
se ç'po thotë zoti Marku. E tërheq
pushteti pavarësisht sa i kalbur është
nga brenda. Duhet të shkoj ta
përmirësoj, i thotë vetes duke përked-
helur mendimin se vetëm ai është i
aftë të ndreqë, ndërsa  ata të tjerët që
janë ngrenë më parë me Berishën
kanë qenë inatçorë. Berisha nënqesh
me mejtimet e "danielit" të ri. Pas disa
vitesh edhe ky mund të rrebelohet, por
deri atëherë Berisha do t'ja ketë mar-
rë  gjithë çfarë i është dashur t'i mar-
rë. Kështu dhe historia rrotulohet në
vendnumëro.

Konferenca për fqinjësinë

shqiptare, thirrje

edhe për bashkim

Në Tiranë u zhvillua dje një konferencë
ndërkombëtare për fqinjësinë e
shqiptarëve në rajon dhe rrethanat
aktuale të bashkëjetesës me vendet e tjera.
Ligjvënës, qeveritarë dhe studiues
theksuan se shqiptarët dhe shtete të tjera
në rajon po përpiqen të integrohen në
Bashkimin Europian dhe në NATO, dhe
kjo rrugë e përbashkët nxit bashkëjetesën

harmonike mes tyre. Ndërkaq
përfaqësuesi i lëvizjes për "Vetëvendosje"
nga Kosova tha se bashkimi kombëtar
duhet të jetë temë e debateve të gjera
publike. Politikanë e drejtues shtetërorë
dhe veprimtarë nga Shqipëria, Kosova dhe
Maqedonia diskutuan në Tiranë çështje
rajonale në konferencën ndërkombëtare
"Fqinjësia shqiptare". Kryeministri Sali

Berisha tha se shqiptarët duhet të
përfshihen në projekte infrastrukturore
rajonale, sepse kudo që ndërtohen ato i
shërbejnë fqinjësisë. Sipas tij, kufijtë që i
ndanë shqiptarët me punë do të bëhen sa
më të parëndësishëm, ndërsa vendet fqinje
do të shkojnë në Europë bashkë me
shqiptarët dhe duhet të çlirohen nga
frikërat e pabazuara ndaj tyre.

Roma mbështetje për statusin
Terzi:  Interes i Italisë është që Bashkimi Evropian të konfirmojë dhënien e statusit të vendit

kandidat për Shqipërinë. Diplomati shqiptar, Edmond Panariti: Italia, ndihma në infrastrukturë

Vizita e parë zyrtare në Itali e ministrit të jashtëm shqiptar Panariti në Itali

Lajmi
Italia do të mbështesë Shqipërinë në aspiratën

e saj për të marrë statusin e vendit kandidat në
vjeshtë. Kjo ishte deklarata e ministrit të jashtëm
Italian Giulio Terzi, gjatë vizitës zyrtare në Romë
të homologut shqiptar, Edmond Panariti.

     TIRANE

Ministri i Punëve të
Jashtme, Edmond
Panariti, zhvilloi dje

një vizitë pune në Romë, gjatë
së cilës u takua me homologun
e tij italian, Giulio Terzi. Në
takim u diskutua mbi forcimin
e partneritetit strategjik midis
dy vendeve, zhvillimin e mëte-
jshëm të marrëdhënieve dyp-
alëshe, në të gjitha fushat me
interes të ndërsjelltë si dhe pro-
cesin e integrimit të Shqipërisë
në BE. Ministri Terzi shprehu
dëshirën të zhvillojë një vizitë
së afërmi në Tiranë ndërsa vuri
në dukje se mbështetja italiane
për marrjen e statusit të vendit
kandidat do të jetë e vazh-
dueshme. Ai u shpreh se Italia
do të angazhohet për thellimin
e mëtejshëm të marrëdhënieve

dypalëshe, veçanërisht, në fus-
hat ekonomike dhe kulturore.
Nga ana e tij ministri Panari-
ti shprehu kënaqësinë për viz-
itën e ardhshme të Presiden-
tit italian Napolitano në Ti-
ranë, në kuadrin e festimeve
të 100 vjetorit të Pavarësisë së
Shqipërisë. Gjithashtu, kreu i
diplomacisë shqiptare vlerë-
soi interesin e shprehur nga
Italia për projektin e
gazsjellësit TAP dhe falën-
deroi Romën për shprehjen
edhe një herë të mbështetjes

së Italisë për marrjen e sta-
tusit të vendit kandidat.

Ministria i jashtëm Italian
Terzi, ndër të tjera theksoi se:
"Bisedimet që patëm dhe që do
i vazhdojmë gjatë drekës së
punës përfshijnë dy gjëra në
thelb, rrugën e Shqipërisë drejt
Evropës, dhënia e statusit të
vendit kandidat ku Italia është
e angazhuar të mbështesë në
çdo mënyrë të mundshme,
mendojmë se ështe një objek-
tiv dhe interes i vendit tonë që
të bëjë të mundur që Bashkimi

Evropian të konfirmojë
dhënien e statusit të vendit
kandidat për Shqipërinë, e cila
po bën përpjekje të mëdha në
planin edhe të politikës së
brendshme për t'iu përgjigjur
të gjitha kushteve që i janë
kërkuar nga Brukseli dhe do të
vazhdojmë bashkëbisedimin

për aspekte të ndryshme të
marrëdhënieve dypalëshe".
Ndërsa homologu i tij shqiptar,
Panariti deklaroi se: "Ne kemi
pasur lidhje të shkëlqyera
ekonomike, dhe Italia është
partneri kryesor i Shqipërisë
përsa i përket intensitetit të
shkëmbimeve ekonomike, por

jam i sigurt se kemi hapësira të
tjera për të çuar përpara an-
gazhimin dhe bashkëpunimin
tonë në fushën ekonomike, dhe
unë ndodhem këtu për të dis-
kutuar me Shkëlqesinë tuaj
mënyra të tjera të mundshme
zhvillimi në këtë fushë, si psh.
TAP-i, i cili është një projekt
mjaft i rëndësishëm dhe që
shpresojmë të mbështetet nga
qeveria juaj, si dhe projekte të
tjera tejet të rëndësishme që
Italia po i zhvillon në Shqipëri,
ose synon të zhvillojë në të
ardhmen në lidhje me përmirë-
simin e infrastrukturës dhe sig-
urisht duke promovuar lidhjet
ndërkulturore; ju mjaft mirë
treguat se tani është koha e
duhur për të rishqyrtuar rig-
jallërimin e kulturës italiane,
gjuhën italiane e cila ka rrënjë
të thella në Shqipëri"-deklaroi
ministri Panariti.

Edmond Panariti, me homologun e tij italian, Giulio Terzi

Oketa: Mazhoranca

ka humbur

besimin te qytetarët

Fryma e Re Demokratike hodhi një
tjetër hap drejt konkretizimit të

projektit të saj politik duke hapur degën e
saj në Elbasan. Qindra qytetarë të moshave
dhe profesioneve të ndryshme mirëpritën
Frymën e Re Demokratike dhe shprehën
mbështetjen e tyre për këtë alternativë
bashkëkohore. Aktiviteti u organizua në
teatrin "Skampa", ku u përshëndet nga

Kryetari i Grupit Nismëtar të FRD-së,
z.Gazmend Oketa. "Ne mblidhemi për t'i
dhënë qytetarëve të Elbasanit një
alternativë të re dhe moderne, e cila do të
përfaqësojë të gjithë ata që nuk pajtohen
me politikën aktuale të mazhorancës, që ka
humbur krejtësisht identitetin dhe besimin
e qytetarëve, ashtu dhe të opozitës, e cila
ofron gjysmën tjetër simetrike të tablosë

politike në vend", deklaroi Oketa. Duke
bërë një retrospektivë në vitet e
tranzicionit, Oketa u shpreh, se
"…fatëkeqësisht Shqipëria gjendet dhe sot
në një tranzicion të lodhshëm e të pafund,
në kërkim të ndërtimit të shtetit
demokratik, në një moment ku ëndrra e të
rinjve dhe studentëve të sotëm, është
identike me atë tonën, 22 vjet më parë".

INTERVISTA/ Anëtari i grupit nismëtar i FRD-së

Biberaj: Me ne shumë
deputetë aktual të PD
Deputetët e PD të rishikojnë qëndrimin ndaj lidershipit

Lajmi
Aleksandër Bib-

eraj, njëri nga drej-
tuesit e grupit nis-
mëtar të Frymës së
Re Demokratike de-
klaroi dje në një in-
tervistë për tele-
vizionin "A1 Report"
dhe gazetën "Shq-
iptarja.com" se ka
edhe deputetë të tjerë,
përveç mark markut
dhe Selami Xhepës që
duan të bashkohen
me FRD-në.

 TIRANE

FERNADA CENKO

Deputeti i PD

Shehu:
Deklaratat
e Biberajt,
spekulime
Lidhur me deklaratën

e Biberajt gjatë një
interviste për TV
A1Report dhe gazetën
"Shqiptarja.com" se nga
PD do të ketë të tjera
lëvizje, Tritan Shehu i
ftuar në studion e "A1
Report" tha se ka pohuar
se deklarata të tilla janë
vetëm spekullime dhe
diversione banale dhe
primitive. "Mendoj se
është gabim që të bëhesh
zëdhënësi i tjetrit", tha
Shehu. Lidhur me py-
etjen se a është kritikuar
Mark Marku për qënd-
rimet e tij të fundit ndaj
qeverisë në mbledhjen
kuvendor të PD, Shehu
tha se një gjë e tillë nuk
ka ndodhur, dhe nuk ka
pse të ndodhë, pasi PD
është një parti e hapur
dhe deputetët mund të
shfaqin idetë e tyre qën-
drimet etyre, pasi debati
në fund të fundit është
një rrahje mendimi.

Disa deputetë të tjerë të
PD-së, përveç kritikëve
që kanë dalë hapur

kundër lidershipit të PD-së
pritet që t'I bashkohen
Frymës së Re Demokratike,
thotë Aleksandër Biberaj.

Si e vlerësoni dek-
laratat e fundit të bëra
nga deputetët demokratë
Mark Marku dhe Selami
Xhepa për zhvillimet
brenda PD?

I kam ndjekur prononci-
met. Mendoj se kanë thënë të
vërtetën dhe kjo mendoj se
është shumë e rëndësishme
për politikanin. Kanë trajtu-
ar problemet parimore të tra-
jtuara edhe më herët nga Be-
snik Mustafaj, Gazmend Oke-
ta, Leonard Demi, apo profe-
sor Stringa. Vihet re një frymë
kritike në Partinë Demokra-
tike, frymë e cila shpresojmë
dhe mendojmë se do të gjejë
terrenin e përshtashëm.

Folët për tre deputetë
që momentalisht i
takojnë Partisë Dem-
okratike,  si Xhepa, Mar-
ku dhe Demi. Keni patur
kontakte me deputetë të
tjerë Brenda PD për t'iu
bashkangjitur FRD?

Natyrisht ne i kemi kon-
taktet, se mbi të gjitha jemi
kolegë dhe i kemi patur mar-
rëdhënie të mira gjithmonë.
Kemi diskutuar për probleme
parimore, për shqetësime që
ka sot aktualiteti shqiptar,
dhe natyrisht që prononcimet

e tyre janë për tu përshënde-
tur, por vendimet ju takojnë
vetë deputetëve. Por mendoj
se shumë deputetët të Partisë
Demokratike duhet të rish-
ikojnë qëndrimin e tyre ndaj
lidershipit. Sepse në politikë
merr kosto edhe pa dashje
ndonjëherë, ngaqë është
disi e vështirë që të
mbështesësh një
qeverisje të tillë. Pra
një qeveisje që është
antirregullore dhe
a n t i k o m b ë t a r e .
Kështu që në atë
grup parlamentar
mendoj që ka kapac-
itete, ka intelektualë
të cilët do të thosha
se për hir të intere-
save të Shqipërisë
dhe shqiptarëve do
të thosha edhe të
karrierës së tyre
politike dhe të in-
vestimit politik do
të ishte mirë të
bëheshin divorce
sa më parë.

Keni pasur
kontakte me
deputetët?

Kur flitet për Partinë
Demokratike duhet të kemi
parasysh se duhet të bëjmë
një definicion, se nuk ka Par-
ti Demokratike më. PD është
katandisur në parti të kryetar-
it të një kupole totalisht të ko-
rruptuar që drejton sot qever-
isjen e vendit. Realisht nuk ka
parti, nuk ka forume.

E keni përfunduar pro-
gramin?

Projekt-progami minimal
politik është bërë publik që në
momentin që ne e kemi dër-
guar dosjen në gjykatë për tu
regjistruar si subjekt juridik.
Dhe është në faqen tonë zyr-
tare. Ky dhe statuti janë
shumë të rëndësishëm. Por që

do të pasurohet me sugje-
rimet, koemntet mendime, jo
vetëm nga anëtarët dhe sim-
patizantët e FRD, por edhe nga
akademikët, bota civile, kri-
tikët, analistët. Pra të një opin-
ioni publik sa më të gjerë.

Kush janë pikat më
strategjike në pro-
gramin tuaj përballë
partive të tjera?

Duhet të kemi para-
sysh se ne jemi parti

që do të dalim për
herë të parë në
zgjedhjet elekto-
rale, ndërsa për-
ballë kemi parti
që kanë mash-
truar qytetarët
shqiptarë për
22 vite. Dife-
renca fillon
që këtu. Ke-
mi një pro-
gram që
është i prek-

shëm për qytetarin
dhe i realizueshëm.
Komponenti më i
rëndësishëm dhe
më kryesor do të jetë
k o m p o n e n t i

ekonomik. Sepse në Shqipëri
ka 22 vite debate politike,
ndërkohë që politika nuk ësh-
të kujdesur për jetën e qyteta-
rit. Qytetarët shqiptarë mbi të
gjitha kërkojnë mirëqënien e
tyre ekonomike. Kështu që
jemi duke e përgatitur një
program për daljen nga kriza
ekonomike dhe pastaj zvil-
limin ekonomik. Rinia përbën
një element shumë të rëndë-
sishëm të programit të FRD-
së, se dihet që është në
mazhorancë. Për sa i përket
raporteve të popullsisë, është
pjesa më brilante më e ar-
simuar në Shqipëri dhe në
Perëndim. Ndërsa sot qever-
ia dhe institucionet nuk i
ofrojnë asnjë gjë. Politika ësh-

të keqpërdorur vetëm për in-
teresat e tyre. Përfaqësimi i
tyre është inekzistent, ndaj
kjo do të jetë shumë e rëndë-
sishme. Natyrisht që do të
jenë edhe ish-të persekutuar-
it që meritojnë respekt dhe
kompensimin qoftë material,
por edhe respektin moral, që
është shumë i rëndësishëm.
Zgjidhjen përfundimtare të
çështjes së pronave, qoftë për
pronarët e rinj, qoftë për pr-
onarët e vjetër. Pra janë një
sërë elementësh që natyrisht
do të pasurohen me mendi-
min e ekspertëve të fushës
përkatëse në mënyrë që ne të
realizojmë një program të
mirë dhe të realizueshëm.
Edhe sot kemi disa tregje mo-
nopolistike. Dhe ne qytetarët,
klientët paguajmë çmimin më
të lartë, në rajon në Europë,
ose ndoshta në botë. Për ar-
sye të korrupsionit të jash-
tëzakonshëm që ekziston në
Shqipëri janë krijuar disa mo-
nopol që nuk duhet të jenë
kaq gjatë në treg. Pra përveç
elementit që ka të bëjë me
shtetin ligjor, me demo-
kracinë e vendit dhe të drejtat
e njeriut, e përsëris kompo-
nentët ekonomikë do të kenë
themelin e këtij programi
shumë të rëndësishëm të
FRD-së.

Në datën 24 korrik,
Presidentit Topi i përfun-
don mandati. Kur do të
bëhen zgjedhjet për kry-
etar?

Ashtu siç është shprehur
edhe vetë Presidenti Topi deri
më 24 korrik. Është politikani
më I kuotuari në Shqipëri.
Dhe natyrisht ne do të kemi
nderin dhe kënaqësinë ta
mirëpresim në FRD, gjithës-
esi vednimi I takon zotit Topi.
Duke pasur parasysh se ne e
kemi shpallur partinë më 30
prill, jemi në fushatë organi-
zimi, fushatë, e cila merr fund
në muajin shtator për të fillu-
ar edhe fushatën e zgjedhjeve
të brendshme në FRD, duke
respektuar statutin, një
anëtar një votë. Po të shikoni
statutin e Frymës Demokra-
tike është statuti më
demokratik që ka pasur edhe
ka një parti në Shqipëri. Nuk
është problemi se statuti do të
mbetet një dokument i shkru-
ar, por statuti do të respekto-
het me rigorozitet nga të
gjitha drejtuesit.

Protesta në Kosovë

 për bllokimin e

çimentos shqiptare

Punëtorë të kompanisë "Besimi
Commerce" dhe 150 kontraktorë të

saj, së bashku me kamionët e tyre duke u
rënë burive, kanë qëndruar dje para
ministrisë së Ekonomisë nga ora 11.00
deri në orën 12.00, duke kërkua nga
ministrja Kusari po ashtu edhe
kryeministri i Kosovës Hashim Thaçi ta
pezullojnë vendimin e taksimit 35% në

doganë për çimenton shqitare, i cili sipas
tyre nuk ka logjikë ekonomike dhe po
rrezikon ekzistencën e kompanive të
ndryshme e humbje të vendeve të punës.
Sipas Hyzer Gashit, të kompanisë në fjalë,
në rast se nuk tërhiqet vendimi, buxheti i
Kosovës do të humbë miliona euro nga
TVSH-ja që paguhet në importin e mallit,
do të njohë falimentim zinxhir të

kompanive, duke sjellë edhe rrezikun që
rreth 1.500 punëtorë të mbetin të papunë.
Një vendim i tillë, sipas tij, do të ndikojë
dhe në zvogëlim të investimeve në
ndërtim, që është një ndër industritë ku
momentalisht Kosova punëson numër
shumë të madh të njerëzve. Ai po ashtu
tha se vendimet e tilla dëmtojnë rëndë
marrëdhëniet Shqipëri-Kosovë.

Pa paralajmërim, anulohet dorëzimi i ofertave

"Loja" me HEC-et
shiten në shtator

Në privatizim, objektet në Mat e Bistricë
Lajmi

Në mënyrë të papritur,
METE ka shtyrë ditën e
djeshme për dy muaj
procesin e dorëzimit të
ofertave për katër hidro-
centrale të kapacitetit
mesatar në Mat dhe Bis-
tricë, të dalë në privatiz-
im. Për procedurën ësh-
të ruajtur heshtje nga
qeveria, megjithëse ësh-
të deklaruar shprehje
interesi nga Austria dhe
Franca

     TIRANE

GENC KONDI

Letra

Tahiri: Qeveria favorizon ACR-në
     TIRANE

Nënkryetari i grupit parlamentar të
PS-së Saimir Tahiri, nëpërmjet një

letre drejtuar ministrit të METE-s Ed-
mond Haxhinasto, i ka kërkuar këtij të
fundit informacion në lidhje me mar-
rëdhëniet e shtetit me kompaninë ACR.
Në letrën e tij, Tahiri ka kërkuar infor-
macion nëse është likuiduar gjoba e
vendosur nga METE ndaj firmës ACR,
nëse janë përmbushur detyrimet për in-
vestime në ngarkim të kësaj kompanie
dhe se sa është totali investimeve të re-
alizuara nga koncensionari deri më sot,
në zbatim të marrëveshjes koncension-
are të Bulqizës.

Ai ka theksuar më tej se ndërkohë

që pasuria minerare vazhdon të
shfrytëzohet pa asnjë kriter, paligjsh-
mëria dhe bandat mafioze kanë push-
tuar Bulqizën dhe zonat minerare. "Të
gjitha këto ndodhin nën hundën e sh-
tetit e të strukturave shtetërore, të cilat
me dhe për Bulqizën, me e pakta bëjnë
sehir, për të mos thënë që janë të im-
plikuara thellësisht në veprimtari
kriminale. Sot 3 vjet më parë (data 9
korrik 2009), ministri Ruli nënshkroi
një marrëveshje me kompaninë ACR
me objekt rishpërndarjen kohore të
shlyerjes së gjobës së ACR-së prej
1.639.163 eurosh. Në datë 08.07.2009,
ACR kërkoi nga ministri Ruli shtyrjen
e shlyerjes së gjobës, gjë që u formali-
zua në marrëveshjen e nënshkruar

vetëm një ditë më pas ndërmjet minis-
trit Ruli dhe kompanisë ACR. Edhe pse
kjo marrëveshje nuk u miratua kurrë
në Parlament, duke vënë në dyshim se-
rioz ligjshmërinë e veprimeve të min-
istrit Ruli, sot pas ekzaktësisht tre
vjetësh nga nënshkrimi i saj, kërkoj in-
formacion lidhur me efektin ligjor dhe
zbatimin e saj nga kompania ACR dhe
METE në lidhje me shlyerjen e gjobës
së ACR ndaj shtetit", thekson Tahiri.

Tahiri kujton se, me vdekjen e një
minatori tjetër në Bulqizë, këto ditë ka
arritur në 70 numri i atyre që kanë
humbur jetën si pasojë e heshtjes krim-
inale të shtetit dhe moszbatimit të
detyrimeve nga kompanitë e licensuara
në këtë zone të minierave të kromit.

KREDITË E KËQIA

Bushati: Shteti të paguajë
detyrimet ndaj privatit
Ervin Bushati, sekretar për Çështjet Ekonomike

në Partinë Socialiste tha dje se rritja e kredive
të këqia në masën 20.6 për qind të totalit dëshmon
mungesën e likuiditetit që ekziston në treg për sh-
kak të politikave të ndjekura. Në këtë drejtim, një
rol të ndjeshëm, sipas Bushatit, do të kishte shly-
erja e borxheve që shteti u ka kompanive private.
Për të ndihmuar në uljen e nivelit të kredive të
këqija, sipas Bushatit, duhet ndërhyrë përmes një
programi kompleks që do të rriste ndjeshëm
likuiditetin. Rritja e kredive me probleme, në
kushtet e pamundësisë së bizneseve për të paguar
detyrimet, ka rikthyer debatin edhe për
ekzekutimin e garancive.

Ministria e Ekonomisë,
Tregtisë dhe Energ
jetikës njoftoi shtyr-

jen e afatit të dorëzimit të ofer-
tave për privatizimin e sho-
qërisë "HEC Bistrica 1 dhe Bis-
trica 2", nga data 09.07.2012
ora 14.00, në datën 10.09.2012
ora 14.00. Gjithashtu, shtyhet
dhe afati i dorëzimit të ofertave
për privatizimin e shoqërisë
"HEC Ulëz-Shkopet" sh.a. nga
data 13.07.2012 ora 14.00, në
datën 13.09.2012 ora 14.00.
Shtyrja është njoftuar vetëm
gjatë ditës së hënë; gjithashtu
faqja e internetit e ministrisë së
Ekonomisë nuk ka funksionu-
ar pothuajse gjatë gjithë ditës
së diel, duke mos lejuar
dhënien e informacionit, sipas
portalit Energjia.al.

Nga burimet zyrtare nuk
është dhënë asnjë informa-
cion lidhur me këtë shtyrje.
Sipas ekspertëve të fushës
energjetike e të privatizimeve,
këtu ose kemi të bëjmë me një
shtyrje, pasi ndonjë subjekt i
prefereruar i qeveritarëve
ende nuk ka qenë gati të hyjë
në "lojë" për blerjen e objek-
teve dhe ka kërkuar kohë sh-
tesë, ose, nga ana tjetër, nuk
ka patur ofertat e duhura, në
sasi fondi e në prani subjek-
tesh.

Deri tani, është besuar se
nga shitja e këtyre objekteve
energjetike qeveria mund të

arkëtojë deri në 150 milionë
euro për 4 HEC-e me fuqi 76
megavat në total, që aktual-
isht mund të kushtojnë deri
në 300 milionë euro në rast
se ndërtohen nga e para. Ve-
prat Ulëz, Shkopet, Bistrica I
dhe II garantojnë 22 milionë
euro xhiro në vit, energji të
garantuar për shitje, në një
vend që vuan nga mungesa e
energjisë.

Fillimisht, procesi dështoi

pasi më 4 qershor u paraqitën
vetëm dy oferta dhe me vlerë
të ulët.

Deri tani, nga shqyrtimi i
dokumentacionit rezultoi se
kanë shprehur interes ko-
mpanitë EVN nga Austria,
CNR & CN'AIR e Francës dhe
VERBUND HydroPower AG
po nga Austria.

Të katërta HEC-et ndodhen
në gjendje të mirë, sidomos
ato të jugut, për të cilat qever-

ia shqiptare shpenzoi 30 mil-
ionë euro (kredi e Bankës gjer-
mane KfW) për të forcuar ka-
pacitetet. Këto objekte garan-
tojnë një fitim të sigurt, pasi
energjinë e prodhuar ka të
drejtë t'ua blejë korporata ele-
ktroenergjetike shqiptare, më
një çmim të caktuar nga ERE
për afro 9 lekë/kilovatori.

Austriakët e "Verbund"
janë të interesuar për blerjen
e tyre, me çmim 1 milion euro
për megavat.

Ministria e Financave ësh-
të në pritje të privatizimeve të
mëdha, që nisin me Albpetro-
lin e vazhdojnë me këto 4
HEC-e, për të bërë ose jo rish-
ikimin e mesvitit të buxhetit
të shtetit, por këto lëvizje janë
shenja mjaft të këqia.

Galeritë e kromit në Bulqizë

Ministria e Ekonomisë

Buxheti
Ministria e Financave është në
pritje të privatizimeve të mëdha
për të bërë ose jo rishikimin e
mesvitit të buxhetit të shtetit,
por kjo shytje për shitjen e 4
HEC-eve është një shenjë jo
fort positive

Kredia për shtëpi

bie me 25 për qind

në janar-maj 2012

Sipas të dhënave të Bankës së
Shqipërisë, për pesë muajt e parë të

vitit kredia e re për individë kishte vlerën
e 13.3 miliardë lekëve, me një rënie prej
27% ndaj të njëjtës periudhë të një viti më
parë. Rënia e kreditimit të individëve
nënkupton më pak shpenzime për konsum
dhe për blerje pronash, çka reflektohet
edhe në ritmet e rritjes ekonomike të

vendit. Kredia për pasuri të paluajtshme
nga individët për pesë muajt e parë të vitit
kishte vlerën e 5.9 miliardë lekëve, me një
rënie prej 25% krahasuar me një vit më
parë. Ecuri negative paraqet edhe kredia e
re për qëllime konsumi, që për 5-mujorin
ka rënë me rreth 28%. Edhe kjo shifër
përputhet me sinjalet e shumta për rënien
e shpenzimeve konsumatore të individëve.

Pasiguria e individëve duket se po rezulton
një faktor i rëndësishëm frenues për
ecurinë e sistemit financiar dhe të
ekonomisë në tërësi. Guvernatori i Bankës
së Shqipërisë paralajmëroi sërish javën e
kaluar se frika dhe hezitimi i tepërt për të
shpenzuar rrezikojnë ta dëmtojnë
ekonominë edhe më shumë se pasojat e
drejtpërdrejta të krizës.

Politikat

Haxhinasto:
Si do ta
rritim
kreditimin

Ndërtimi dhe industria, në rënie të lirë

INSTAT: 2012-a
ekonomia në
zonë negative

Berisha bën me faj motin e keq

     TIRANE

GENC KONDI

LAJME
 SHKURT

Çmimi

Angjeli e Balla marrin "Mesdheun"

Më datat 8 dhe 9 korrik u zh
villua në Lauria të Italisë

edicioni i 13-të i Çmimeve "MES-
DHEU", organizuar nga Fonda-
cioni Mesdheu, me qendër në
Bruksel dhe me degë në të gjitha
vendet e detit Mesdhe. Fondacio-
ni Mesdheu vlerëson me këtë
çmim çdo vit personalitete të
fushave të ndryshme, kryesisht të
shkencës, edukimit, artit, kul-
turës, letërsisë dhe politikës për

kontributin që këto personalitete
kanë dhënë në drejtim të promov-
imit të vlerave euro-mesdhetare.
Gjatë edicioneve të shkuara këtë
çmim e kanë marrë një sërë per-
sonalitetesh si presidenti i Parla-
mentit Europian Martin Schultz,
aktori me famë botërore Michele
Placido, eurodeputetja dhe
gazetarja e njohur italiane Lilly
Gruber, nobelistja për paqen Betty
Williams, gazetari italian Sandro
Petrone, etj. Në edicionin 2012,
krahas 5 personaliteteve të tjera si

eurodeputetet Antonio Panzeri
dhe Iva Zanicchi apo presidenti i
EMUNI prof. Joseph Mifsud, me
këtë çmim u vlerësuan edhe aka-
demiku, prof. dr. Anastas Angjeli
për kontributin e shquar në stu-
dimet shkencore të zhvillimeve
dhe marrëdhënieve ekonomike,
tregtare dhe universitare në ven-
det e Mesdheut dhe deputeti
Taulant Balla për kontributin e
dhënë për bashkëpunimin dhe
zhvillimet integruese vendeve të
Euro-Mesdheut.

     TIRANE

Ndryshimi i Prodhimit të Brendshëm bruto sipas degëve të
ekonomisë shqiptare në tremujorin e parë 2012 krahasuar me
të njejtën periudhë të një viti më parë

Ndryshimi i Prodhimit të Brendshëm bruto sipas degëve të
ekonomisë shqiptare në tremujorin e parë 2012 krahasuar me
tremujorin e fundit të vitit 2011

Ekonomia shqiptare ka
kaluar në terren negativ,
duke shënuar një rënie

në masën 0.2 për qind në fund
të marsit 2012, krahasuar me
fundin e tremujorit të parë të
vitit 2011, ndërsa krahasuar me
tremujorin e katërt të vitit 2011,
rënia ka qenë edhe më e shpe-
jtë, duke u ulur me 1.2 për qind.
Shenjat e dukshme të krizës
është detyruar t'i pranojë dje
edhe INSTAT-i, me vonesë
ndaj afatave të shpallura më
parë.

Degët që u paraqitën me
rënie në këtë tremujor kraha-
suar me të njëjtin tremujor të
një viti të mëparshëm ishin in-
dustria, ndërtimi, post-komu-
nikacioni dhe transporti respe-
ktivisht me 19.3 për qind, 17.6
për qind, 4.8 për qind dhe 1.7
për qind. Dega e ndërtimit, in-
dustrisë, transportit, post-ko-
munikacionit dhe e tregëtisë u
shfaqën me rënie edhe kraha-
suar me tremujorin paraardhës
respektivisht me 7.1 për qind,
5.4 për qind, 4.3  për qind, 1.0
për qind dhe 0.6 për qind.

Dega e bujqësisë u rrit 4.5
për qind kundrejt tremujorit të
parë të vitit 2011 dhe 1.6 për
qind kundrejt tremujorit
paraardhës.

Sipas kalendarit të boti-
meve, të publikuar në faqen
zyrtare të internetit të Institutit
të Statistikave, këto shifra du-
hej të publikoheshin më datë 4
korrik, edhe kjo një vonesë e
pajustifikueshme. INSTAT-i,
deri dy ditë më parë, nuk kish-
te nxjerrë asnjë lloj njoftimi që
të justifikonte vonesën apo të
shpallte datat e reja se kur do
të publikohen këto botime, që
janë detyrë e përsonelit të In-
stitutit të Statistikave. Nuk ësh-
të hera e parë që ndodh një gjë

e tillë. Qoftë vonesa në pub-
likimin e produktit, qoftë mu-
ngesa e korrektësisë institucio-
nale. Por, shifta e shpallura tre-

gojnë se pse ka qenë në vësh-
tirësi personeli drejtues i këtij
institucioni, ndërkohë që
kryeministri shpall " fenome-

nin Shqipëri " në çdo dalje pub-
like të tij.

Sekretari për Programin në
Partinë Socialiste, Ilir Beqja,
në një deklaratë për mediat ka
komentuar dje rënien
ekonomike, të bërë publike
nga INSTAT-i. "Në tremujor-
in e parë të vitit 2012 ekono-
mia shqiptare ka, zyrtarisht,
rënie qoftë kundrejt tremu-
jorit paraardhës, qoftë kun-
drejt tremujorit respektiv të
vitit 2011. Kur INSTAT, alias
Instituti i Gënjeshtrave të Saliut,
pranon që ekonomia ka rënie
vjetore 0.2%, shqiptarët e kup-
tojnë lehtë sesa më e madhe
është kjo rënie. Rënien më të
madhe e ka industria me 19.3
%. Ndërtimi ka rënie dyshifrore.
Ndërsa telekomunikacioni
plotëson një periudhë 2-vjeçare
me rënie të përsëritur çdo trem-
ujor", komentoi Beqja.

Pavarësisht nga këto shifra,
kryeministri Berisha sërish ka
folur dje për rezultate jashtëza-
konisht të favorshme gjatë
tremujorit të dytë dhe të tretë
të vitit, ndërkohë që ka bërë me
faj për shifrat e para motin e
keq, ndonëse bujqësia ka qenë
në rritje dhe ndërtimi në ulje
të ndjeshme.

Qeveria do të punojë për
realizuar një pakete të

plotë të politikave dhe
mundësive konkrete për
incentivimin e investi-
torëve të huaj e të vendit,
për ta bërë Shqipërinë një
treg atraktiv në rajon, dek-
laroi dje ministri i ri i Ekon-
omisë Edmond Haxhinas-
to. Sipas tij, mbetet shumë
për të bërë për përmirë-
simin e mëtejshëm të
klimës së biznesit dhe
reduktimin e kostos së të
bërit biznes, siç janë reduk-
timi i ditëve për procedurat
për fillimin e një biznesi;
marrjen e një leje ndërtimi;
regjistrimin e pronësisë etj,
plot 10 masa që do të zba-
tohen në një periudhë afat-
shkurtër nga qeveria që do
të shoqërohen me përmirë-
simin e masave legjislative
dhe administrative, tha ai.

Vjen në Shqipëri
telefoni special për
moshat e treta
Vodafone 155 - telefoni risi
i prezantuar në tregjet
evropiane para disa
muajsh tashmë vjen dhe
në Shqipëri, ekskluzivisht
në të gjitha dyqanet
Vodafone. Ai është
dizenjuar posaçërisht për
personat që përdorin
shërbimet bazë të telefonit
- thirrjet dhe SMS-të.
Telefoni ka një tastierë të
gjerë me butona të
mëdhenj dhe shifra të
dukshme qartë dhe një
ekran me ngjyra e kontrast
të lartë. Telefoni sjell një
vecori speciale, një buton i
madh në formë zemre nga
ana e pasme e telefonit
mundëson që të kryhen
telefonata dhe SMS
emergjence (SOS) drejt
deri 5 numrave në mënyrë
të menjëhershme.

Vijon konkursi
me nismë të grupit
Intesa SanPaolo
Baneri i gjeneruar nga
përdoruesit është tani më
shumë se gjysmë kilometri,
frymëzim ky, që kalon
nëpër mijëra fotografi që
janë mbledhur për 60 ditë
në njëmbëdhjetë vende të
ndryshme. Afërsisht 6.000
përdorues janë bashkuar
tashmë me Konkursin
"Jeto Frymëzimin", një
iniciativë nga Grupi Intesa
SaPaolo për të mbeshtetur
lançimin së afërmi kartës
së re të debitit INSPIRE,
që mundëson tërheqje
parash pa komision në
dymbëdhjetë vende dhe në
më shumë se 9.000 ATM-
të degëve bankare të
Grupit. Konkursi do të
zgjasë deri në 31 korrik në
një sfidë të pashpallur:
krijimi i banerit më të gjatë
në përputhje me "Çfarë ju
frymëzon sot? Shko përtej
kufijve të tu"

Euro në kuota
të ulta, rritet dollari
në treg
Euro ka zbritur dje në
kuotën e 137.36 lekëve si
pasojë e shtimit të saj në
tregun e brendshëm nga
numri i madh të turistëve
kosovarë, që po pushojnë
në bregdetin vendas. Por
një efekt të ndjeshëm po
jep edhe situata
ndërkombëtare, ku
megjithë vendimet e
ndërmarra së fundmi nga
udhëheqësit europiane
(së fundmi ulja e normës
bazë të interesit), euro ka
vijuar të kuotohet në
nivele të ulëta. Dollari
ndërkohë po njeh ditët e
tij më të mira. Ditën e
djeshme ka regjistruar një
forcim prej 0.4 lekë
kundrejt të premtes së
javës së kaluar duke iu
afruar nivelit 112 lekë.

Në foto:
HEC-i i
Shkopetit

Anastas Angjeli  dhe Taulant
Balla gjatë marrjes së çmimit

“Terroristi”, në

gjyq për mbajtje pa

 lejë të eksplozivëve

Mbyllen hetimet dhe dërgohet në
gjykatë dosja penale ndaj islamikut të

dyshuar për veprime terroriste Denis
Shimilli. Dosja penale në ngarkim të tij ka
mbërritur dje në sekretarinë e Gjykatës së
Tiranës, dhe se sipas akteve hetimore që
ndodhen në të, Shimilli akuzohet për
veprën penale të “Prodhimit dhe mbajtjes
pa lejë të lëndëve plasëse”. Për gjatë

periudhës hetimore Shimilli ka pretenduar
se lëndën plasëse që policia i sekuestroi të
montuar në dy bomba artizanale me sistem
të telekomanduar, ai e përdorte për
peshkim. Por kjo dëshmi nuk është marrë
në konsideratë nga hetuesit e çështjes të
cilët kanë thelluar verifikimet me shpresën
e gjetjes së lidhjes së Shimillit me persona
që kanë precedentë penale, dhe që njihen si

pëkrdorues në krime të bombave me
telekomandë. Këto verifikime nisën pasi
dyshimeve se i pandehuri Shimilli ishte
njëri prej furnizuesve të tyre, por që në fakt
gjatë kësaj periudhë hetimore, prokuroria
dhe policia nuk mundën të gjejnë asnjë
provë në këtë drejtim. Nisur nga kjo
situatë, Denis Shimilli u dërgua në gjyq
vetëm për akuzën e sipërcituar.

LAJME
 SHKURT

     TIRANE

ELTON QYNO

Lajmi
Skulptura e heroit
kombëtar “Skënder-
beu”, është bërë ob-
jekt i disa procese
gjyqëësore, pasi vajza
e skulptorit Odhise
Paskali, Florina
Paskali ka bërë një
seri padi civile dhe
penale ndaj argjen-
darisë “Pirro”. Ajo
akuzon këtë të fundit
se ka riprodhuar ve-
prat e punuara nga
babai, pa të drejtën e
autorit dhe për këtë i
ka kërkuar gjykatës
dënimin me 2 vjet
burg dhe 50 milion
lekë gjobë të shtetasit
Spiro Ruço.

Floriana Paskali ka
kërkuar gjithashtu në bazë
të nenit 191 të K.P.Penale
të merret informacion dhe
dokumentacion nga
institucione të ndryshme

21
19

Vajza e skulptorit të njo
hur Odhise Paskali, Flo
riana Paskali i ka

kërkuar Gjykatës së Tiranës që
të dënojë me dy vjet burg dhe
50 milion lekë të vjetra admin-
istratorin e argjendarisë “Pir-
ro”, shtetasin Spiro Ruço. Sh-
kak i kësaj kërkese mësohet të
jetë bërë riprodhimi pa të
drejtën e autorit Odhise Paskali
të disa veprave të arrtit të
punuar prej tij, konkretisht
skulpturës së Skëndërbeut.
Këto vepra arti sipas paditës-
es janë prodhuar në argjënd
dhe flori nga shoqëria “Pirro”,
e cila në asnjë rast sipas pa-
ditëses nuk ka marrë të drejtën
e autorit. Por përkundrazi ve-
prat që mbajnë patentën e ba-
bait të paditëses janë
riprodhuar dhe më pas shitur,
duke sjellë fitimi të mëdha për
shoqërinë në fjalë. Në
kërkesën e saj paditësja ka lis-
tuar kopjet e realizuara me
argjend, alabaster, bronz, bak-
er, si dhe përmasat e këtyre
kopjeve, të realizuara sipas të
dëmtuarës akuzuese në
mënyrë antiligjore nga të aku-
zuarit. Përveç këtyre është
riprodhuar edhe monumenti i
Skenderbeut me materiale,
forma e dimensione të ndry-
shme. Floriana Paskali ka
kërkuar gjithashtu në bazë të
nenit 191 të K.P.Penale të mer-
ret informacion dhe doku-
mentacion nga institucione të
ndryshme, për aktivitetin e të
akuzuarve, për të dhënat e de-
klaruara nga subjekti tregtar,
për kopjet që janë shitur jash-
të shtetit, për kopjet që janë

blerë nga Këshilli i Ministrave,
Presidenca, apo institucione të
tjera. Për dy skulpturat e
Skëndërbeut, paditësja ka zh-
villuar dhe dy procese gjyqë-
sore civile, ndërkohë që në atë
penal Florina Paskali ka hum-
bur betejën ligjore, për shkak
se gjykata ka shpallur të pafa-
jshëm Spiro Ruçon dhe argjen-
darinë “Pirro”

ARGUMENTAT
E PASKALIT

Duke e konsideruar akuzën
të provuar, bazuar në një seri
provash, si dhe në shpjegimet
e saj, në përfundim të gjykimit

e dëmtuara akuzuese parash-
troi konkluzionet përfun-
dimtare. Sipas saj gjykata nuk
ka vepruar drejt kur nuk ka
pranuar për shqyrtim padinë
civile. Në konkluzjone paditës-
ja thotë se vetë avokati i të aku-

zuarve, Dorian Çelikuj ka pran-
uar se këta të fundit riprod-
hojnë vepra arti, por për këtë
riprodhim nuk janë të detyru-
ar të japin përqindjen, lejen
dhe aq më pak të paguajnë
trashëgimtaren ligjore të skulp-
torit, pasi veprat e tij janë ven-
dosur në vende publike. Skulp-
tori për veprat është paguar
nga shteti, pra shteti shqiptar
e ka paguar kur ka qënë gjallë,
në formën e pagesave  mujore,
për punën që ka bërë për këto
vepra arti. Sipas të dëmtuarës
Floriana Paskali ky arsyetim
nuk qëndron, por është pohim
i pastër se të akuzuarit kanë
riprodhuar veprat e autorit
dhe kanë kryer vepër penale.
Sipas të dëmtuarës  akuzuese
është e vërtetë që veprat artis-
tike të Odhise Paskalit janë
vendosur në vende publike,
është e vërtetë se skulptori, si
çdo shtetas shqiptar, gjatë pe-
riudhës që ka punuar në ko-
hën e komunizmit ka marrë
rrogë mujore, por asnjë nga
këto pagesa nuk ka qënë çmim
financiar për punët e tij dhe
nuk i heq Odhise Paskalit
cilësinë e autorit të veprave të
artit. Asgjë nuk përligj ripro-
dhimin pa të drejtë të veprave
të skulptorit për qëllime treg-
tare nga të akuzuarit në këtë

process gjyqësor. Si përfun-
dim e dëmtuara akuzuese
kërkoi deklarimin fajtor të të
akuzuarve për veprën penale
të parashikuar nga neni 149 i
K.Penal dhe dënimin e tyre,
“Pirro shpk” me 5000000 lekë
gjobë dhe Spiro Ruço me dy
vjet burgim.

VEPRAT JANË
PUBLIKE

Sipas avokatit të Spiro
Ruços, të të dyja veprat janë

skulptura të paraqitura në
formë monumentale, jo vetëm
nga përmasat, por edhe nga
vlerat artistike e historike që
ato mbartin, sepse të dyja ve-
prat lidhen me figurën e heroit
tonë Kombëtar, Skenderbeut.

Të dyja këto vepra janë vendo-
sur në vende publike, përkatë-
sisht në Kukës dhe Tiranë. Kjo
do të thotë, se nga momenti i
krijimit të tyre dhe i dorëzimit
të tyre për t’u vendosur në dy
sheshe kryesore të këtyre dy
qyteteve, këto vepra shndërro-
hen në pronë publike, ose siç
quhet në gjuhën ndërko-
mbëtare të së drejtës së autorit
“public domain”. Termi “pub-
lic domain” që është një term i
njohur nga konventat ndërko-
mbëtare, ligjet kombetare dhe
praktikat ligjore dhe urbane në
të gjithë botën, është një kon-
cept juridik qe do të thotë “i
pambrojtur” ose “pa mbrojtje
autorësie”. E thënë me fjalë të
tjera, një vepër që futet në kat-
egorinë e pronës publike është
“e lirë për të gjithë për t’u për-
dorur dhe për t’u përshtatur
apo adoptuar”. Veprat pronë
publike janë një fushë në të
cilën ka liri përdorimi nga të
drejtat që burojnë nga pronë-
sia intelektuale. Nisur nga këto
rrethana avokati ka kërkuar de-
jlarimin të pafajshëm të sho-
qërisë “Pirro” dhe administra-
torit të saj Spiro Ruço.

Lezhë, gjendet i
pajetë në bregdet
46-vjeçari
Policia e Lezhës bëri me
dije dje se ka gjetur një
kufomë të një shtetasi që
mendohet se i përket
moshës 46-vjeçare.
Burime zyrtare pranë këtij
komisariati bënë me dije
se viktima ndodhej në
zonën e njohur të plazhit
të Tales. Ai është
identifikuar si shtetasi
Gjovalin Luli, ndërkohë që
ende nuk dihen rrethanat
e humbjes së jetës së tij.
Kanë qënë pushuesit ata
që të parët kanë njoftuar
policinë e cila ka mbëritur
me shpejtësi në vendin e
ngjarjes. Nga verifikimet e
kryera në teren ka
rezultuar se vdekja e 46-
vjeçarit Luli mendohet se
ka ndodhur për shkaqe
natyrale, pasi nga kqyrja
fizike e trupit të viktimës
nuk janë konstatuar
shenja dhune.

Aksidenti,
plagosen 4 anëtarë
të një familje
Katër anëtarë të një
familje kosovare mbetën
të plagosur në një
aksident që ndodhi në
superstradën Milot-Lezhë,
në vendin e qujatur
kryqëzimi i Rrilës. Në
ngjarje janë përfshirë një
automjet tip BMË me targa
të Kosovës ku udhëtonin
çiofti kosovar së bashku
me dy fëmijët e tyre dhe
një foristradë “Range
Rover” me targa AA 952
BX. Të plagosurit janë
dërguar me shpejtësi në
spitalin rajonal të Lezhës
ku mësohet se të
plagosurit janë jashtë
rezikut për jetën. Nga
hetimet e para ka rezultuar
se shkak i këtij aksidenti
ka qënë një parakalim i
gabuar i automjetit tip
foristradë, i cili më pas
solli dhe përplasjen në
mënyrë ballore me mjetin
që udhëtonte familja nga
kosova.

Bie në rrymën
elektrike, vdes
fadromisti në Lezhë
45-vjeçari Petrit Gjoni ka
humbur jetën si pasojë e
kontaktit me rrymën
elekktrike. Ngjarja ka
ndodhur në Lezhë, ndërsa
45-vjeçari ishte duke
punuar me fadromë dhe ka
rënë në kontakt me rrymën
elektrike e si pasojë ka
gjetur vdekjen e
menjëhershme. Policia ka
shkuar në vendin e
ngjarjes ku dhe ka hetuar
rrethanat që çuan në
vdekjen e 45-vjeçarit. Nga
verifikimet paraprake
ngjarja u konsiderua si
aksidentale dhe për pasojë
çështja është pezulluar.

Një vepër që futet në
kategorinë e pronës
publike është “e lirë për
të gjithë për t’u përdorur
dhe për t’u përshtatur
apo adoptuar”

Faksimile e vendimit gjyqësor për akuzën e
ngritur nga vajza e skulptorit Paskali

Odhise Paskali

Vajza e Odhise Paskalit çon në gjyq argjendari “Pirro”

Padi argjendarit për
veprat e skulptorit
E drejta e autorit, për monumentet e artit

Kërkohej nga Italia

 pranga grabitësit

 në Elbasan

Në Itali ishte një grabitës i shumëkërkuar
madje gjatë një grabitje sëbashku me dy

shokët e tij ka mbetur i vrarë dhe pronari i
moshuar i një shtëpie. Por ndonëse u shpëtoi
autoriteteve italiane aventura e Olsi Shaqllit
mori fund kur policia shqiptare i hodhi
prangat. Dje në mesditë, policia e Elbasani në
bashkëpunin edhe me interpol Tirana, ka
arritur të arrestojë shtetasin Olsi Shaqlli, 38

vjeç, nga Elbasani. Arrestimi i tij u bë për
llogari të shtetit italian dhe më konkretisht
Gjykatës së Barit e cila kishte lëshuar një
urdhër arresti ndërkombëtar për këtë shtetas.
Shaqlli akuzohet veprat penale vrasje e kryer
në bashkëpunim dhe grabitje me armë.  Pas
arrestimit po punohet për dokumentimin e sa
më shpejt të dosjes së Olsi Shallqit dhe
dorëzimit të tij pranë autoriteteve italiane të

ekstradimit, bëri të ditur policia vendore. I
arrestuari ka qenë i përfshirë dhe në një
episode vjedhje me dhunë ku mbeti i vrarë një
shtetas italian, ai akuzohet si bashkëpuntor
në krim pasi është një tjetër grabitës shqiptar
ai që akuzohet direkt për vrasjen. Mësohet se
Shaqlli sëbashku me dy shokë të vetë në vitet
2006-2009 ka kryer një numër të madh
grabitjesh në jug të Italisë.

Maskat grabisin 4 udhëtarë
Policia e Burrelit shoqëron dhjetra të dyshuar, hajdutët futën në kurth 4 udhëtarët nga

Fieri, I grabitën pasi u bënë thirrje për ndihmë pranë fshatit Bukshash të Burrelit

Rikthehen grabitjet me maska dhe kallashnikovë në akset rrugore kombëtare

Publikoi videon

     TIRANE

     TIRANE

Lajmi
Grabitësit e arma-
tosur futën në
kurth udhëtarët
nga Fieri. Ngjarja
pranë fshatit Bush-
kash në Burrel.
Policia e Burrelit
përpiqet të minimi-
zojë ngjarjen dhe ta
paraqesë ngjarjen
si “bamirësi”

Katër të rinjtë ishin duke udhëtuar
normalisht me automjetin e tyre
 tip Audi ndërsa rreth orës 24:30 të
ditës së djeshme kanë dëgjuar
disa thirrje për ndihmë

Grabiten nga banditë
me maska katër të rinj
fierakë në mes të rrugës

nacionale Milot-Burrel. Ngjar-
ja ka ndodhur pak a shumë
njësoj si në vitin e largët 1997
kur banditët e maskuar bënin
ligjin rrugëve dhe terrorizonin
udhëtarët. Dy grabitës të ar-
matosur kanë ndalur një aut-
mojet në të cilin udhëtonin
katër të rinj nga Fieri pranë
fshatit të quajtur Bushkash në
rrugën nacionale. Nën kërcën-
imin e armëve dy banditët u
kanë marrë të rinjve një sasi
prej 20 mijë lekësh por edhe
të gjitha bizhuteritë dhe sen-
det me vlerë që ata mbanin.
Katër të rinjtë ishin duke
udhëtuar normalisht me au-
tomjetin e tyre tip Audi ndër-
sa rreth orës 24:30 të ditës së
djeshme kanë dëgjuar disa
thirrje për ndihmë. Katër fier-
akët ishin në hyrje të fshatit
Bushkash ku ndodhet një ma-
siv dheu dhe nga lartësia e
masivit të dikush po bënte
thirrje për ndihmë. Por ndër-
sa kanë ndalur automjetin për
të kuptuar ç’po ndodhte, nga
ana tjetër e makinës ka dalë
një person i maskuar me një
kallashnikov në dorë. “Mos
bëni asnjë lëvizje”, - u ka thënë
banditi i maskuar katër të rin-
jve të terrorizuar. Ndërkohë
personi që qëndronte te ma-
sivi i dheut dhe që kishte
tërhequr vëmendjen e katër të
rinjve iu afrua makinës, ishte
dhe ai I armatosur dhe sëbash-
ku me shokun e tij nisi tu mer-
rte lekët dhe sendet personale
(unaza, orë, telefona, varëse
floriri) katër udhëtarëve.

NGJARJA
Pasi kanë realizuar

qëllimin dhe janë larguar me
sendet me vlerë dy grabitësit
kanë hmbur çdo gjurmë.
Katër djemtë nga Fieri të ter-
rorizuar e kanë patur të
vështirë të gjejnë rrugën
drejt komisariatit të policisë
së Burrelit pasi nuk e njih-
nin zonën. Ata kanë mbërri-
tur në komisariat pas gjysmë

ore duke u lënë grabitësve
kohën e nevojshme për t’ia
mbathur e për të humbur të
gjitha gjurmët. Duket se
policia e Burrelit ka dashur
të minimizojë përmasat e
ngjarjes duke deklaruar se
nuk bëhej fjalë për grabitje
por se disa banorë të fshatit
Bushkash kishin ndalur

makinën në rrugë dhe u
kishin kërkuar ndihmë për
shkak se varfëria në zonë
është e madhe. Por një tjetër
variant ka ardhur nga Drej-
toria e Policise se Qarkut
Dibër. Burime zyrtare nga ky
institucion e kanë komentu-
ar ngjarjen si një grabitje me
maskë të ndodhur në aksin
rrugor. “Po ka ndodhur një
grabitje me maska i katër
qytetarëve nga Fieri pranë
fshatit Bushkash. Autorët
janë ende të paidentifikuar
ndërsa katër personat e gra-
bitur kanë depozituar den-
oncimin e tyre pranë komis-

ariatit të Burrelit”, - thanë
dje burime nga Drejtoria e
Policisë Dibër.

AKSIONI
Ndonëse komisariati i

Burrelit ka mohuar grabitjen
në rrugën nacionale, mëso-
het se po ky komisariat ka
ushtruar një sërë kontrollesh

dhe patrullimesh të gjata
pranë zonës ku ndodhi gra-
bitja gjatë gjithë orëve të para
të mëngjesit të djeshëm.
Madje në komisariat janë
shoqëruar më shumë se 20
persona kryesisht banorë të
zonës dhe fshatit Bushkash
që dyshohen si autorë të
mundshëm të ngjarjes. Kon-
trolle janë kryer edhe në disa
shtëpi të fshatit por ndërsa
pranoi aksionin policia në
Burrel nuk konfirmoi se bëhej
fjalë për një aksion që erdhi
si pasojë e grabitjes. Nga ana
tjetër që prej ditës së djeshme
policia e Burrelit ka vënë në

gatishmëri maksi-
male trupat e saj
dhe efektivët e këtij
komisariati patrul-
lojnë në mënyrë të
parrreshtur aksin
rrugor kombëtar.
Grabitjet në akset
nacionale me mas-
ka janë një fenom-
en periodik në Sh-

qipëri. Vetëm gjatë vitit 2010
janë shenjuar edhe tre raste
të tjera të grabitjes, Në Sh-
kodër, Kukës, dhe në Laç.
Policia shpesh herë nuk i
raporton këto grabitje
ndonëse janë vetë viktimat
ato që i bëjnë publike duke
njoftuar me iniciativën e tyre
mediat.

Një ditë pas publikimit në media
të videos që shfaqte pamjet

rrënqethëse të grabitjes së argjen-
darisë së tij, Drejtoria e Policisë së
Qarkut Fier filloi procedimin penal
në gjendje të lirë në ngarkim të pr-
onarit të saj, shtetasit Ilia Kabuci,
58 vjeç. Fillimi i procedimit penal
ndaj Kabucit u bë si i dyshuar për
veprën penale “Tregim i sekretit sh-
tetëror nga shtetasit”, pasi ka rezu-
ltuar se filmimet e brendshme të
vidiove të regjistrimit të vjedhjes
me armë te argjendarisë, ia ka
dhënë nëpërmjet një USB-je, pak
kohë pas ndodhjes së ngjarjes më 5
korrik, personave të pa autorizuar.
Gjithashtu u bë sekuestrimi i serv-

erit të regjistrimit të filmave të ka-
merave të ambientit të brendshëm
të argjendarisë. Materialet do t’i

kalojnë Prokurorisë së Rrethit
Gjyqësor Fier për veprime të mëte-
jshme. Korrespondentja e

Shqiptarja.com dhe TV A1Report në
Fier tentoi dje të bisedonte me
Kabucit pas publikimit të videos por
ai nuk preferoi që t’i komentonte
ato përpara kameras. Jashtë mikro-
fonit, ai është shprehur i revoltuar
për punën e pamjaftueshme të pol-
icisë së qytetit të Fierit e cila, sipas
tij, ka arritur të zbardhë vetëm sul-
min e parë ndaj pronës së tij. Kabuci
theksoi gjithashtu se atij ende nuk i
është kthyer sasia e floririt të grabi-
tur që policia i ka gjetur autorëve nga
grabitja e parë. Procedimi i viktimës
së grabitjes duket një rast i veçantë
pasi në vendet perëndimore policia
e merr vetë iniciativën për të bërë
publike videot e grabitjeve të cilat
ndihmojnë edhe në identifikimin e
autorëve.

Fushë Krujë

Bombë për
të dytën
herë lokalit
Banorët e Fushë

Krujës janë trondi-
tur mbrëmjen e së di-
elës nga një shpërthim
i fuqishëm që ndodhi në
lagjen ‘Kastrioti’. Mëso-
het se ngjarja ka ndod-
hur rreth mesnatës në
një dyqan të qytetit.
Policia bëri me dije se
sasi e eksplozivit ishte
vendosur në biznesin e
Shkëlqim Kullës.  Ndër-
kaq nga shpërthimi nuk
ka pasur të lënduar por
vetëm dëmë të mëdha
materiale. Nuk dihen
ende shkaqet e sulmit
por Kulla ka mohuar të
ketë pasur konflikt.
Policia bën me dije se
po  punon intensivisht
për zbardhjen e sulmit
dhe identifikimin e au-
torëve.

Ndjekje penale argjendarit në Fier

AKTUALITET

Del i pafajshëm

kërkon dëmshpërblim

 për ditët e burgut

Gjon Vukaj, i dënuari me 13-vjet burg nga
drejtësia shqiptare për akuzën e

"Shfrytëzimit të prostitucionit në rrethana
rënduese" ka paditur degën e Thesarit, duke
kërkuar dëmshpërblim për shkak të burgimit
të padrejtë. Vukaj pak kohë më parë është
shpallur i pafajshëm ndaj akuzës për të cilën
është akuzuar dhe për pasojë, tashmë ka
paditur zyrën e thesarit duke kërkuar

dëmshpërblimin financiar për ditën e
qëndrimit në qeli në mënyrë të padrejtë.Në
objektin e padisë thuhet: detyrimin e palës së
paditur të më kompesojë për burgim të
padrejtë për periudhen 18 nëntor 1995-deri në
13 mars 1997 dhe 02 maj 2006 deri më 28
shtator 2009. Sipas vendimit të gjykatës,
rezulton se Vukaj, pasi i ka propozuar për
martesë shtetases me iniciale L.D., është

nisur bashkë me të drejt Italisë në mënyrë
klandestine dhe sapo kanë mbërritur, e ka
detyruar të ushtronte prostitucion. E
dëmtuara L. D. është kapur nga forcat e
policisë italiane dhe është riatdhesuar në
Shqipëri. Sapo ka mësuar këtë fakt, Gjon
Vukaj, në bashkëpunim me Agron Kurtin e ka
detyruar shtetasen L.D. të ushtronte përsëri
prostitucion, por këtë herë në Shqipëri.

Bllokohen 500 mijë euro

Dy italianë, akuzë për pastrim parash

Dy shtetas italianë Pietro
Grandoni dhe Alessandro Lo-

catelli, kanë shfrytëzuar tregun sh-
qiptar për të bërë pastrimin e një
shume financiare që kap shifrën prej
500 mijë euro. Dy italianët rezul-
tojnë se nga aktiviteti kriminal i kry-
er në shtetin Italian kanë arritur të
grumbullojnë sasi të mëdha finan-
ciare, që shkojnë me miliarda lireta.
Një pjesë të këtyre shumave fiancia-
re ata i kanë transferuar nëpërmjet
bankave në vende të ndryshme, ku
mes tyre në Shqipëri kanë dërguar
shumën prej 500 mijë euro. Kjo
vlerë financiare i është dhënë një
kopanie italiane që kuperon në Ti-
ranës, me qëllim kryerjen e një pro-

jekti. Por më pas lekët janë xhiruar
sërisht në destinacione të tjera, çka
dhe solli dyshime dhe më pas
fillimin e hetimeve nga ana e njësisë

hetimore Task-Forcë pranë
prokurorisë së Tiranës. Momental-
isht dy italianët Gradoni dhe Locak-
telli janë marrë të pandehur për
akuzën e "Pastrimit të produkteve të
veprës penale ose i veprimtarisë
kriminale". Nga pyetja e tyre në
prokurori dy italianët kanë pohuar se
sasinë e lekëve e kishin siguruar si re-
zultat i shitjes së një seri dyqanesh
ushqimore në shtetin Gjerman, por
nga letërporosia dërguar pikërisht në
këtë shtet, u konstatua se dy italianët
nuk kanë patur asnjë veprimtari
ekonomike në të.

Nga transaksionet e kryera rezu-
lton se destinacioni i vërtetë i fond-
eve të transferuara nga Alessandro
Locatelli nga Sllovenia ka qënë Pi-
etro Grandoni dhe shoqeria "Agar
SRL" dhe për të humbur gjurmët e

transfertes është përdorur shoqeria
"F.LLI Casaveçhia", me qëllim për
të evituar zbulimin e burimit të
vërtetë të fondeve, si dhe destina-
cionit të tyre. Duke pasur parasysh
faktin se Pietro Grandoni e Alessan-
dro Locatelli janë persona me vep-
rimtari kriminale, sidomos në fush-
ën financiare dhe i pandehuri
Alessandro Locatelli dhe i dënuar,
duke siguruar shuma të kon-
siderueshme monetare nga kjo ve-
primtari kriminale, faktin se burimi
i të ardhurave provohet se nuk është
ai i deklaruar nga Alessandro Loca-
telli, por as ndonjë burim tjetër i
ligjshëm i justifikuar nga të pande-
hurit, rezulton që shuma objekt tran-
saksionesh të jetë produkt i veprim-
tarisë kriminale të të pandehurve apo
edhe njërit prej tyre.

     TIRANE

Policia shpall në kërkim biznesmenin Shkëlzen Luka si autor të ngjarjes

Atentat ndërtuesit Arben Reli
Konflikti dyshohet se ka ardhur pas mosmarrëveshjeve për pagesat e punimeve në ndërtim.

Luka e akuzoi Relin se kishte refuzuar disa volume punimesh të kryera në Tiranë

     TIRANE

HABJON HASANI

I ka shpëtuar për mrekulli
një atentati ndaj tij dje në
Tiranë biznesmeni Arben

Reli. Në drejtim të tij është
gjuajtur tri herë me pistoletë
poshtë pallatit ku  45 vjeçari
Reli banon në zonën e Kopsh-
tit Botanik. Policia nga ana e
saj ka shpallur dje në kërkim
shtetasin Shkëlzen Luka nga
qyteti i Pukës, i cili është sipër-
marrës në sektorin e ndërtim-
it. Atentati ka ndodhur rreth
orës 15:00 të ditës së djeshme,
në drejtim të Relit është gjua-
jtur porsa ky po I drejtohej
pallatit ku banonte. Fatmirë-
sisht asnjë nga plumbat nuk
e ka kapur dhe Reli është ngji-
tur menjëherë në pallat nga
ku më pas ka njoftuar edhe
policinë. Sektori kundër kri-
meve të rënda në policinë e
Tiranës ka marrë përsipër
hetimin e ngjarjes ndërsa
paraprakisht burime të
mirëinformuara bëjnë të ditur
se konflikti mes dy biznes-
menëve kishte disa javë që
ishte agravuar për shkak të
një mosmarrëveshje për pag-
esat dhe detyrimet përkatëse
me volumet e ndërtimit.
"Policia ka patur edhe më
parë informacione në lidhje
me konfliktet dhe debatet e dy
biznesmenëve pasi kanë patur
dhe episode të tjera të kon-
frontimeve dhe replikave të
ashpra mes tyre. Në dijeninë
tonë bëhet fjalë për një volum
punimesh prej rreth 30 mijë
eurosh që autori I dyshuar
Puka pretendon se nuk I janë
paguar nga biznesmeni Reli.
Që të dy biznesmenët kanë
bashkëpunuar prej vitesh mes
tyre por së fundmi ata kanë
patur disa mosmarrëveshje", -
tha dje për gazetën një burim
i mirëinformuar policor.

MASAT
Menjëherë pas të shtënave

në vendin e ngjarjes shkuan
shërbimet e Komisariatit të
Policisë Nr.1 Tiranë dhe u for-
mua grupi i posaçëm hetimor
i cili kreu veprimet e para he-
timore dhe proçeduriale duke
shoqëruar dhe pyetur perso-
na që kanë dijeni për këtë ng-
jarje. Në vendngjarje u kryen
veprimet proçeduriale si
kqyrja e vëndit të ngjarjes
duke mbledhur dhe adminis-
truar provat ndërsa në cilës-
inë e provës materiale në
vendngjarje u sekuestruan
copa metalike e predhave të
fishekëve.  Në një njoftim të
ardhur mbrëmjen e djeshme
policia njoftonte se shtetasi
Arben Reli ishte jashtë çdo
rreziku për jetën pasi asnjë
plumb nuk e kishte përshkru-
ar. Nga ana tjetër kanë nisur
kërkimet për biznesmenin
Luka I cili është shpallur në
kërkim. Policia ka marrë në
pyetje dje pasdite disa miq
dhe të afërm të Lukës ndërsa
fotoja e tij dhe të dhënat e

makinës së tij i janë kaluar të
gjitha komisariateve. Luka
rezulton me precedentë të
mëparshëm penale.

BIZNESET
Arben Reli është një ndër

ndërtuesit kryesorë në zonën
e "Komunës së Parisit" dhe
zonës pranë Kopshtit Botan-
ik në Tiranë. Ai themeloi në
vitin 2001 kompaninë "Reli
Konstruksion" e cila mori disa
nga lejet më të rëndësishme
të ndërtimit në vitet 2001-
2004. Biznesmeni ka ndërtu-

ar mbi 20 pallate në Tiranë
nëpërmjet kompanisë së tij
"Reli Konstruksion: ose si
bashkëaksioner me kompani
të tjera. Në kompaninë "Reli
konstruksion" ai ka qenë or-
tak 50 përqind me shtetasin
Eduart Helmesi, i cili është
dhe administratori i ko-
mpanisë "Xhoi Travel". Në
vitin 2008 Helmesi dhe Reli
u përfshinë në një betejë
gjyqësore për kuotat e ko-
mpanisë dhe çmimit të
shitjes së aksioneve. Nga ana
tjetër Shkëlzen Luka I shpal-

lur në kërkim tashmë, është
një sipërmarrës që ka kapac-
itete prodhuese të lëndës së
parë për ndërtim në Krujë
dhe Tiranë. Ai është pronar I
kompanisë "3D Konstruk-
sion". Kjo kompani është
ndër më të mëdhatë në vend
për sigurimin e lëndëve të
para për ndërtim dhe figu-
ron me një aktivitet të
zgjeruar në të gjithë Sh-
qipërinë duke filluar që nga
zonat bregdetare të jugut
Tiranë, Durrës dhe me gjerë.
Mësohet se Reli dhe Luka

kanë bashkëpunuar prej afro
një dekade me njëri tjetrin në
sektorin e ndërtimit por në
vitin e fundit mes tyre kanë
lindur dhe mosmarrëveshjet
pasi Luka pretendonte se
Reli ka refuzuar në mënyrë të
përsëritur t'I paguante atij
disa fatura. Fatura më e fun-
dit dyshohet se është për një
volum punimesh që kap shi-
frën e 30 mijë eurove dhe ësh-
të bërë shkak që marrëdhëni-
et mes dy biznesmenëve të ar-
rijnë në kulmin e konfliktuali-
tetit mes tyre.

Shkëlzen Luka, autori i plagsojes së biznesmenit
Arben Reli në zonën e parkut Botanik, rezulton i

dënuar nga gjykata e Tiranës me 4 muaj burg dhe 1
milion e 400 mijë lekë të vjetra për akuzën e “Falci-
fikimit të dokumentave”. Vendimi për dënimin e tij
është marrë në 5 prill të vitit të kaluar pasi rezultuar
e provuar se në datën 16.02.2010, në rrugën “Mu-
hamet Gjollesha” nga shërbimet e policisë gjyqësore
është bllokuar e me pas sekuestruar automjeti “Audi
A6” me nr. shasie ËAUZZZ4F45N007718, me targa
TR 1116P, në pronësi të të pandehurit Shkëlzen Luka.
Nga verifikimet e kryera në sistemin TIMS, ky au-
tomjet rezultonte i vjedhur në Itali me datë
16.07.2004, me targë origjinë CP 707 DR.

AUTORI I KRIMIT

Shkëlzen Luka, i dënuar me
4 muaj burg për falsifikim

Lajmi
Atentat biznesmenit dhe ndërtuesit 45 vjeçar Ar-
ben Reli poshtë shtëpisë së tij. Policia shpall në
kërkim ndërtuesin Shkëlzen Luka, i cili dyshohet
si autor i ngjarjes. Luka ka shtënë tre herë me pis-
toletë në drejtim të Arben Relit por fatmirësisht
Reli u ka shpëtuar plumbave.

origjina e lajmit...

Jemi një grup mediatik i pavarur nga çdo parti në të cilin rregullat
profesionale të informacionit mbizotërojnë mbi luftërat politike

Lajmi në High Definition

TIRANE - DURRES - LEZHE - FIER

VALË UHF
NË PREFEKTURAT:

TELEVIZIONI 
MË I RI 
INFORMATIV
NË SHQIPËRI

Së shpejti...

NE SHQIPERI
 Televizoni Qyteti
 MRM Korçë
 Intel Media Fier
 Inkusat Pogradec
 TVM Devolli Devoll
 Vjosa Vlore
 Toshkez Lushnje
 Bradsat Elbasan
 Erzeni Shijak
 Luna Kavaje

Ëndrra e
një dite vere

Mëngjeset e fundjavave
verore më falin një
tallavitje të nev-

ojshme.  Zhurma e botës futet
lehtësisht nga dritaret e hapu-
ra: makina e njerëz që shkojnë
diku, zogj që fluturojnë nga një
strehë e tel rrobash (gjë e rrallë
në Amerikë) tek tjetri, zëra
njerëzish, kambanat e kishës,
komshija e moshuar italiane
që në çdo tre fjalë një është
"minchia!"- janë të gjitha një
simfoni verore. Shtoji kësaj
edhe faktin që është fundjava
përpara festës së Pavarësisë (4
korriku) dhe vera amerikane
është në shpalosje të plotë.
Summer time. Ideja e një
fundjave të gjatë më bën të tal-
lavitem akoma më tepër me
mëngjesin e të shtunës që më
duket edhe më i gjatë pasi lex-
oj një blog të New York Times-
it mbi faktin se nuk jemi dhe
aq të zënë me punë më shumë
se ç'e bëjmë veten dhe jetën të
tillë. Është një ditë e bukur dhe
e kthjellët që nuk është aspak
tipike e verës së nxehtë dhe të
lagësht new yorkeze. Dielli që
ndriçon fort në kupën e kaltër
të qiellit më bën të ndihem se
jam diku në mesdhe gati. Diku
në Shqipëri. Sikur të gjitha
këto ndjesi të mos mjaftonin,
më vjen një erë e njohur dhe e
shijshme specash. Tavë spe-
cash më saktësisht. E përsëris
me vete "tavë me speca" si për
ta përfocuar faktin që me të
vërtetë era tejet familjare ësh-
të e tillë.

Vetëm kjo aromë e papritur
i duhet kujtesës sime që të sh-
kojë larg dhe të ndalet atje ku
dikur tavat me speca, patëllx-
hana, turli zarzavatesh, pulë
me patate, etj. ishin një ndër
gjërat që shënonin ditët e verës
së fëmijnisë sime shqiptare.
Atëherë kur prindërit më dër-
gonin të merrja tavën e kosit
apo çfardo të ishte tava e
rradhës tek fura e lagjes sepse
ishte prishur tava me korent.
"Mbaje mirë se mos të të bjerë
nga duart" - do më porosiste
mami gjithmonë. Më këtë
përgjegjësi të madhe mbi vete,
e shtrëngoja tavën mirë e mirë
sa s'kishte burrë nëne të ma
rrëzonte le më të më binte. I
vetmi rrezik i pakontrol-
lueshëm mbeteshin zogjtë dhe
ndonjë trill i tyre për të marë
shënjestër tavën time.  Sa in-
teresante ishin furat e lagjes!
Byrekë me shumë petë ose
vetëm dy; me thembra të thu-
rura bukur si gërsheta vajzash.
Të tjerë të bërë me një farë

moskokëçarje dhe shpejt e
shpejt; patëllxhana dhe speca
të vënë njgjeshur pranë njëri-
tjetrit a thua se të zotët e tavës
donin t'i ndalonin të arrat-
iseshin prej saj (neurozë komu-
niste ndoshta?). Furrxhiu që
nganjëherë u hakërrehej grave
që sillnin tavat vonë. me pak
fjalë, një simfoni e dashur ver-
ore shqiptare.

Më merr malli për verën sh-
qiptare. Për gjyshen, dajën,
kushërinjtë dhe ata pak miq të
vjetër. Për verën e nxehtë të Ti-
ranës dhe freskun e Pogradecit.
Më merr malli për fiqtë plot
grenxa që shesin fshatarët e
drobitur dhe të rreshkur nga
dielli. Më merr malli për pemët
e rrugës së Elbasanit poshtë të
cilave kalova qindra e mijëra
herë gjatë viteve të shkollës.
Pikërisht për ato pemë që një
pushtetar dallkauk e i pacipë
m'i vodhi katërcipërisht pa të
drejtë për interesat e tij mesk-
ine. Më merr malli për Sh-
qipërinë. Gjithmonë. Kudo.
Papritur.

Këto kujtime janë pjesë e
asaj që çdo njëri prej nesh
ndërton dhe njeh brenda vetes
si atdhe. Për mua ai është i
thjeshtë: është si kërmilli. E
mbaj gjithmonë me vete kudo
që shkoj. Çfarëdo që bëj. Është
pjesë e DNA-së time. Është ky
mall primordial e gati qeshar-
ak për një tavë me speca, ta hajë
e mira, e që shumëkush mund
edhe ta tallë duke mos kuptuar
se sa të thella janë rrënjët e tij.

Më mungon Shqipëria në
mënyrë të pazëvendësueshme.
Po unë a i mungoj asaj? I mun-
gojnë Shqipërisë të gjithë bijtë
e bijat e saj që me zemrat e rën-
da e lotë në sy e lanë për të jet-
uar diku tjetër një jetë më të
mirë, më të qënë, për veten dhe
fëmijët e tyre? A i mungojnë
Shqipërisë të gjithë ata qindra
mijëra shqiptarë që s'jetojnë
më aty sepse u mësuan me pak
rregull në jetët e tyre jashtë saj.
U mësuan me rregull dhe me
shtet. U mësuan të hapin gojën
dhe t'i kërkojnë llogari shtetit
kur duhet por edhe ta ndjekin
kur duhet. U mësuan të kup-
tojnë se shteti dhe pushtetarët
janë në shërbim të popullit
dhe jo në të kundërt.

I mungojnë Shqipërisë ata
bij e bija që mëngjes për
mëngjes marrin metro-të e
botës dhe punojnë si mekani-
kë, pastrues, mësues, zyrtarë
apo studentë që dalin shkëlqy-
er nëpër shkollat dhe univer-
sitetet botërore? I mungoj unë
Shqipërisë - unë që përhum-
bem nga një erë (ndoshta e
paqenë) tave me speca? Unë
që një ditë të bukur vere, sër-
ish kuptoj brenda vetes se at-
dheu është vetëm një dhe sado
i pluhrosur, rropatur, apo i
korruptuar dhe i centralizuar
qoftë, në gjeografinë e jetës
sime ai ndodhet i pazëvendë-
sueshëm diku mes qafës dhe
kraharorit tim tashmë sh-
qiptaro-global.

Blog/ Njëmijë Pse?

NGA SUELA GERA

Sponge bob i rrezikshëm?!

Sfungjeri i animuar, me sytë e
mëdhenj, dhe aventurat e tij
nën ujë, së bashku me miqtë

marinë, Patriku, Mr Krabs, Sandy,
është një ndër filmat vizatimorë më
të preferuar të djalit tim të vogël,
Erikut, 4 vjeç. Të them të drejtën,
në kushtet kur jam e detyruar të
shoh dhe unë kukulla, (pasi fëm-
ijët nuk më lënë të ndryshoj kanal),
Sponge bob dhe aventurat e tij më
tërheqin dhe nuk turfulloj, si në
rastet kur shoh ndonjë film tjetër
vizatimor, të cilin djali im mund ta
ketë parë 10 herë dhe do ta shikojë
për të 11-n.

Dhe, asnjëherë nuk më ka sh-
kuar në mendje se një personazh i
tillë kaq simpatik, kaq lojcak dhe
kaq popullor mund të kishte efekte
negative, deri kur, në një nga këto
ditë, lexova një artikull të botuar
në gazetën "Pediatrics". Gazeta
ndërkombëtare (ku publikohen
studimet akademike nga pediatër,
ekspertë dhe psikologë tepër të njo-
hur në mbarë botën) kishte pub-
likuar një studim ku zbulon, jo
vetëm atë që dimë, se të shikuarit
shumë televizor për fëmijët është
shumë e dëmshme, por, dhe çfarë
shikojnë ndikon në funksionet
ekzekutive të trurit të tyre

PAK SHPJEGIM
Funksionet ekzekutive është

termi përmbledhës i procesit që
ndodh në tru, gjatë kohës që kryen
një aktivitet. Pra, përfshihet procesi
i të qënurit i vëmendshëm, të për-
gatisësh një plan dhe ta zbatosh atë
deri në arritjen e qëllimit të aktivi-
tetit që ndërmerr. Këto funksione
lejojnë fëmijët të përpunojnë në
trurin e tyre idetë, kreativitetin dhe
njëkohësisht të jenë të vëmend-
shëm dhe të japim përgjigje të
menduar mirë dhe të saktë përpara
një përgjigjeje impulsive.

Janë pikërisht këto funksione
ekzekutive të cilat përcaktojnë se
sa është i gatshëm një fëmijë të
shkojë në shkollë dhe si do të ecë
në lëndët kryesore, si leximi dhe
matematika. Funksionet ekzeku-
tive lidhen gjithashtu me ndjesh-
mërinë, kontrollin e impulsive,
sjelljet sociale, aftësitë për të bërë
miq dhe si rregullator i emocion-
eve tek fëmija.

FËMIJËT SPONGE
BOB DHE VIZATIMI

Universiteti i Virgjinias në
SHBA kishte kryer këtë studim:
Kishte marrë 60 fëmijë të moshës
4 vjeçare. Pasi i kishte ndarë në
tre grupe, fëmijët ishin vënë të
ndiqnin, për 9 minuta, njëri grup
Sponge bob, një tjetër një film viza-
timor edukativ, dhe grupi i tretë të
vizatonin.

Gjatë transmetimit të Sponge
bob, skenat, përshembull lëvizja
nga kuzhina në dhomën e gjumit,
ndryshonin në një mesatare 5-6
herë në minutë. Personazhet në
mënyrë konstante duken se janë
në lëvizje.Në filmin tjetër eduka-
tiv, skena e ngjarjes ndryshon me-
satarisht 2 herë në minutë (një me-
satare çdo 34 sekonda) Ndërsa në
emisione të tilla edukative, ku per-
sonazhi kryesor bën një pyetje dhe
pret një përgjigje nga fëmijët, ske-
na ndryshon më ngadalë. Grupi i
tretë i fëmijëve vizatonte.

Pas 9 minutave film, fëmijët u
vënë përpara disa testeve që kish-
in të bënin me funksionet ekzek-
utive të trurit. Si të zgjidhnin
problema, të kryenin veprime
duke ndjekur rregullat, dhe të
kujtonin informacione. Një ndër
ushtrimet ishte dhe zhvendosja e
rrathëve nga një spango në një
spango tjetër.

Fëmijët që kishin parë Sponge
bob, (një film vizatimor me kuku-
lla që lëvizin shpejt) kishin marrë
rezultate më të këqija në krahasim
me 2 grupet e tjera. 15 % e fëm-
ijëve që kishin parë Sponge bob
nuk kishin arritur ta bënin usht-
rimin. Ata nuk kishin pasur durim
dhe e kishin ndërprerë detyrën
duke u marrë me gjëra të tjera.
Nga grupi i fëmijëve që kishin
parë një emisionin edukativ ar-
ritën ta kalonin testin 35 %, ndër-
sa tek fëmijët që vizatuan testi u
kalua 70 %.

Gjithashtu studimi tregoi se
fëmijët që ndoqën Sponge Bob
treguan se i duhej më shumë kohë
për të zgjidhur ushtrimin, por, dhe
më shumë kohë për të kuptuar dhe
për të ndjekur rregullat e lojës në
krahasim me grupet e tjera.

SA SHIKOJNË
FËMIJËT TANË TV

Megjithëse është vetëm një
studim, i cili ka të bëjë me një
numër të vogël fëmijësh, vetëm
60 fëmijë, në një moshë të caktu-
ar, 4 vjeç, që ishin vendosur para
TV vetëm për 9 minuta, studimi
tregon qartë impaktin dhe efek-
tet e të ekspozuarit para televizorit
tek fëmijët. Kjo na bën të men-
dojmë dhe rimendojmë se duhet
të kufizojmë kohën që lejojmë

fëmijët tanë të shikojnë televizor,
sidomos tani me pushime. Nga
studime të shumta por dhe nga ajo
që shohim në realitet është se fëm-
ijët e vegjël ekspozohen para
televizorit 1.5- 4 orë, gjatë gjithë
ditës, kjo në varësi të kujdesit apo
situatave në shtëpi.

Akademia amerikane e pedia-
trisë sugjeron jo më shumë se 2
orë televizor (për fëmijët mbi 2-
vjeç. Fëmijët nën 2 vjeç nuk du-
het të shohin fare TV). Ndërsa vi-
het theksi dhe në faktin se duhen
të ndiqen programe të cilësive të
larta, të përshtatshme për moshën
e tyre, jo vetëm për shkak të zhvil-
limit të trurit por edhe për shkak
të ekspozimit të fëmijëve përballë
komercializmit, efektet që ndikon
në zhvillimin e imagjinatës por
dhe në kufizimin e aktivitetit fiz-
ik. Ka shumë arsye pse fëmijët nuk
duhet të shikojnë shumë televizor:
ndikon negativisht në rezultatet e
shkollës, në zhvillimin e trurit, në
përqëndrimin e tyre, fëmijët janë
më pak aktiv dhe kryejnë shumë
pak aktivitet fizik. Por çfarë duhet
të bëjmë?

BETEJEN KUNDËR
TV TA NISIM NGA NE

Kur kthej kokën pas, në fëm-
ijësirë time, kuptoj se kemi parë
shumë, shumë herë më pak TV në
krahasim më fëmijët tanë.
Ndikuar dhe nga rrethanat, fakti
që Tv shqiptar, atëherë kishte
shumë pak programacion, apo
dhe kur antena kapte kanalet e
huaja filmat vizatimorë për fëm-
ijë kishin mbaruar. Kur kishim
pushimet, si këto të fëmijëve tanë,
ditën loznim para pallatit me top,
hipnim nëpër pemë të këputnim
mana, fiq, kumbulla, shkonim në
eskursione një ditore me
prindërit, lexonim libra, shkonim
të flinim tek gjyshërit, halla, tezja,
daja. Mbrëmjeve, loznim familjar-
isht shah, letra, domino, apo dam.
Ndërsa në ditët e sotme, nga të
gjitha këto që përmenda më lart,
fëmijët tanë bëjnë më pak. Në
ditët e sotme mbrëmjet familjare
janë para televizorit. Nëse jemi në
një dhomë me fëmijë, atëherë
kanali është në një nga stacionet
me kukulla, nëse fëmijët janë në
një dhomë tjetër atëherë jemi sër-
ish para televizorit por kanalin e
vendosim aty ku dëshirojmë.

Kam frikë se në ditët e sotme
televizori na ndjek kudo që në mo-
mentin kur hapim sytë në
mëngjes dhe fiket me ne kur mby-
llim sytë në mbrëmje vonë. Pran-
daj ndryshimin ta nisim tek ne.
Nëse duam që fëmijët të shikojnë
më pak televizor, atëherë ne të rri-
turit duhet të shikojmë më pak.

Historia, ku gabon Blendi Fevziu
Chatin Saraci të akuzon ty, Ahmet Zogu si një tradhëtar

i vendit tënd, si një hajdut dhe vrasës. Për armiqtë e tu
personalë që jetojnë jashtë Shqipërisë ti organizojë
vrasjen e tyre dhe shumë nga viktimat që zgjodhe tashme
kanë vdekur.

Alesandro Lesona (Ministri i Qeverisë së Musolinit)
një mik im në atë kohë të ka paguar 4 milion paund An-
glez nga 1925 deri më 1931. Edhe unë kisha të drejtë të
veproja unë nuk të kërkova kurrë pjesën time. Ato para
siç e di gjithkush në Shqipëri janë larë nga gjaku i patri-
otëve Bajram Curri, Hasan Prishtina, Luigj Gurakuqi e
qindra të tjerë".

Letra e Chatin Saraçit për ish Mbretin Zog i Parë

vijon nga faqja 1

...shkruhet historia? Mendoj se ky
veprim i nxituar dhe arrogant ndaj
historisë është thelbi i debatit dhe
aryeja se përse disa personazhe që sh-
kruajnë për historinë reaguan fort.
Përtej shmangies së debatit të fundit
mbi tregtinë e armëve të një Institu-
cioni shtetëror, Kryeministri i vendit
arriti që edhe kësaj here të tërhiqte
vëmendjen e publikut me interpre-
timet e tij mbi ngjarje të caktuara të
historisë shqiptare.

Ashtu si edhe miku im Fevziu unë
besoj se historia e Shqipërisë është
mjaft e manipuluar dhe e instrumen-
talizuar për qëllime politike. Histo-
rianët e periudhës komuniste errësu-
an mjaft figura me kontribute për
historinë për shkaqe të lidhura
ngushtë me politikën e kohës. Askush
nuk mund të harrojë se si në librat
tanë të shkollës, ne nxënësit që më-
sonim histori fshinim me bojë fytyrat
e atyre që diktatura i eliminonte pa
mëshirë nga rradhët e saj. Figura të
ndritura të nacionalizmës shqiptare
me kontribute në historinë shqiptare
nuk përmendeshin kurrë nga histo-
riografia komuniste. Lider komunistë
të cilët kishin luftuar me armë në
dorë për idealin e tyre papritmas
shndroheshin në tradhëtarë. Kur
Lasgush Poradeci i madh vdiq
shumëkush në shkollen time u hab-
it. Ne e dinim ate të vdekur prej
kohësh dhe ja papritur mësuam një
ditë se diktatura e kishte mbajtur
Lasgushin të fshehur nga rinia që e
lexonte me ëndje. I gjithë ky ma-
nipulim zyrtar i historisë bëri atë që
psikologjia e shqiptarit sot kundrej
të kaluarës së vet të jetë dyshuese.

I neveritur deri në kulm nga ky
manipulim masiv i historisë së Sh-
qiptarëve personalisht për vite me
rradhë jam munduar të mësoj his-
torinë e vendit tim nga bashkëkohës
të huaj të paanshëm apo protagonistë
në ngjarje historike. Kam lexuar dhe
kërkuar në arkiva e botës për të parë
një histori ndryshe të Shqipërisë dhe
kam gjetur një histori larg ndikimeve
politike dhe egocentrizmit të liderve
shqiptarë të cilët janë përpjekur dhun-
shëm të imponojnë rolin e tyre. Për
këtë arsye ndërhyrja e pak ditëve më
parë nga Berisha në rishikimin e his-
torisë m'u duk e pavend dhe jo e natyr-
shme. Ndërhyrja e politikës në punët
e historisë mban akoma njerzit në ll-
ogore ideologjike duke penguar rish-
ikimin normal të shumë figurave dhe
ngjarje të rëndësishme të kohës. Sot
pas 20 vjetësh në liri mendimi është
shumë e turpshme që historianë dhe
zëra publike pranë Oborrit të pushtetit
të vazhdojnë me të njëjtin stil dhe
mënyrë të manipulojnë historinë e
shqiptarëve. Me të drejtë Fevziu për
të disatën herë kërkon publikisht që
figura e Ahmet Zogut të rishikohet.
Jam nga ata që e kam mbështetur
këtë mendim. Eshtë shumë e vërtetë

që historiografia komuniste ka qenë
e pa mëshirshme me figurën e Zogut.
Tashmë nga distanca e viteve brezat
e rinj kanë nevojë të mësojnë për fig-
urën reale të ish Mbretit Shqiptar.
Por a nuk do të ishte në nderin e
Zogut që ky rishikim ti behej nga his-
torianët e papolitizuar shqiptar që
edhe ai si shumë figura të tjera të
zinte vendin që meriton? Përse poli-
tika e kësaj Qeverie kërkon me dhunë
ta vendose Zogun në piedestale që
nuk i meriton? A është e hijshme që
kryeministri i sotëm i cili 15 vite më
parë i përzuri djalin Zogut ashtu si
dikur edhe Duçja, tashmë kërkon ti
ngrejë një bust në mes të Tiranës?
Bust në mes të Tiranës për çfarë?
Nëse Enver Hoxha i kërkonte aleat-
eve pas Luftes rikthimin e Zogut si
kriminel Lufte, a nuk ishte përzenia
e Zogut të ri nga Hotel Dajti dhe rre-
thimi i tij me Shikun e famshëm një
turp i ngjashëm? Nëse deklarata e
Zogut mbi mos pranimin e zbarkim-
it italian në Shqipëri tregon formal-
isht mos aprovimin e tij për këtë
pushtim a nuk ishte politika e tij ajo

që i shiti vendin Italisë fashiste?
Mjafton të lexosh fjalët e ish mikut

të tij të ngushtë Catin Saraçi për të
kuptuar se piedestali që kërkojnë ta
hypin me zor Ahmet beun e Matit
nuk e mban dot. E thënë me fjalët e
Konicës, "nëse kërkojmë ti japim se-
riozitet Monarkisë le ti lëmë karnava-
let menjane" Zogu ka vendin e tij në
histori. Le tja japim me dinjitet dhe
jo me përdhunë.

Fevziun ka shumë të drejtë mbi
egzagjerimin e "Markës" Qemal
Stafa. Eshtë e kuptueshme që histo-
riografia komuniste e përdori sakri-
ficën e të riut shkodran për propa-
gandë. Ashtu siç la në hije sakrificën
e shumë të rinjve të tjerë shqiptarë
që lanë jetën në luftën për atë që be-
sonin. Por a nuk është e turpshme që
5 të rinj malësore që sakrifikuan jetën
e tyre duke besuar në një Shqipëri më
të mirë tu hidhet Statuja në plehra?
A nuk është politika e sotme e cila me
frymën revanshiste kërkon të tur-
përojë një qytet me kulturë si Shko-
dra duke përdhosur bustin e 5 her-
onjve të Vigut? A nuk po vepron

Qeveria jonë ashtu si dikur propa-
ganda komuniste duke zhdukur çdo
gjurmë të idealizmit shqiptar për fak-
tin se ky idealizëm u shfrytëzua për
propagandë nga regjimi komunist?
Po ç'faj kanë 5 djemtë malësorë të
cilët dhanë jetën për një Shqipëri
tjetër, shumë ndryshe nga ajo që
Hoxha ndërtoi dhe shumë më tjetër
se ajo që Berisha po grabit sot?

Fevziu pyet nëse kulti i Qemal
Stafës është i egzagjeruar. Mendoj se
Po dhe se vendosja e një numri ob-
jektesh emrin e Qemal Stafës është i
tepruar. Megjithatë kanë kaluar mbi
20 vjet dhe askush deri më tani nuk i
ka tentuar të vendosë një balancë të
ndershme pa revansh politik të em-
rave mbi një sërë rrugësh dhe monu-
mentesh jo vetëm në Tiranë. Heqja e
emrit të rrugës së 4 Shkurtit përshem-
bull e cila tenton të fshijë nga kujtesa
masakrën që trupat kosovare nën
udhëheqësin pro gjerman Xhafer
Deva, bënë në Tiranë është një turp
për Bashkinë e Tiranës e cila e filloi
punën e saj duke falsifikuar historinë
e Kryeqytetit. Nëse teprimi me emrat
e heronjve të Luftës është real a nuk
është fshirja nga memorja historike e
ngjarjeve të Luftës po aq i dëmshëm?

Fevziu pyet nëse mundet të ketë
paralele midis komunistëve Qemal
Stafës dhe Mustafa Gjinishit? A ësh-
të fati tragjik i Mustafa Gjinishit i
vrarë pas shpine nga shokët e tij të
Luftës i denjë për një përmendore në
Tiranë? Unë nuk e di, por di nga arki-
vat britanike të hapura për këdo se
një komunist i vendosur si Gjinishi i
cili pasi përfshihet në listat e MIR
britanik në Beograd me rekomandi-
min e Kryezinjve, trajnohet në për-
dorimin e shifrës sekrete, të shkrim-
it me bojë të padukshme i jepet një
pseudonim i cili citohet shpesh nga
Radio Londra dhe i dërgohen para
nga Zyra e SOE në Stamboll. A ka
ndryshim midis Stafës dhe Gjinish-
it? Çdo lexues mund të nxjerrë për-
fundimin vetë.

Një tjetër pikë interesante ku Fe-
vziu e orienton shkrimin e tij janë
Radiogramet e Misioneve Britanike
në Shqipëri. Sigurisht puna e Mision-
eve Britanike duhet parë dhe gjykuar
në tërësinë e tyre. Misionet Britani-
ke kishin disa funksione pranë gru-
peve që operonin, Misionet Ushtar-

ake por edhe oficeret e Shërbimit
Sekret dokumentat e të cilëve deri me
tani janë shumë pak të studiuara.
Kabllogramet e tyre nuk janë e vërte-
ta por analiza dhe gjykime të ngjar-
jeve të cilat linin gjurmë në zhvilli-
met e vrullshme të asaj kohe. Pran-
daj vetëm studimi i tyre në tërësi do
të bëjë të mundur sjelljen e përfun-
dimeve realiste mbi gjykimin që bri-
tanikët i bënin faktorëve politikë sh-
qiptarë. Ja përshembull se si i veri-
fikonte burimet e veta SIS britanik
mbi disa figura që Kryeministri ynë i
ka për zemër.

Në Dosjen e SIS materialit të
mbledhur nga Zbulimi Italian.

"Gani Bej Kryeziu, ish-kapiten i
ushtrisë jugosllave i kthyer në Sh-
qipëri më 1924 me Zogun, më pas u
emërua prefekt i Kukësit. Mbante
lidhje të vazhdueshme me autorite-
tet serbe... Pas vrasjes së të vëllait,
Ceno Bej rekrutohet nga shërbimet
jugosllave. Gjithmonë një pro serb
ka dëmtuar interesat shqiptare me
aktivitetin e tij. Është rekrutuar nga
'Inteligjent Service' anglez dhe ka or-
ganizuar një bandë prej 300 vetash
në bashkëpunim me një oficer anglez
duke penetruar ne Shqipëri, deri në
Shalë. Ka informacion se për këtë
aktivitet ka marrë 12 milionë
dinarë...Jeton tashmë në Beograd me
të vëllanë, Hasanin dhe me vëllanë e
vogël, Said një komunist i ri që ka stu-
diuar në Paris" Dosja WO204/9559

SIS ka bashkangjitur dëshminë e
vet të verifikimit: "Sipas burimeve
tona në Ministrinë e Jashtme
Jugosllave, Gani Beu merrte 10 mijë
dinarë në muaj nga burime sekrete
të kësaj Ministrie" (Arkivi Britanik,
TNA Dosja HS 7/212).

Këto dhe plot të tjera janë dësh-
mitë e Arkivave Britanike të kohës
për disa nga figurat që Kryeministri
ynë i propozon historisë për tu ven-
dosur në Piedestalin e 100 vjetorit të
Shtetit Shqiptar. A ka të drejtë? Le ta
gjykojnë shqiptarët por si qytetar i
këtij vendi refuzoj të zhytem në llucën
e injorancës dhe manipulimit his-
torik që politikanët tanë kërkojnë të
na imponojnë. Prandaj rreshtohem
përkrah Fevziut me idenë për të mos
lejuar për hir të fëmijëve tanë vazh-
dimin e manipulimit të historisë së
Shqiptarëve.

Blendi Fevziu

Për t'u abonuar ju lutemi kontaktoni me:
To Subscribe please contact:

Agjensia e Abonimeve të Shtypit (TRENOVA)
Mobile:  +355 682047825
e-mail:  arbentrenova@yahoo.com

POSTA SHQIPTARE
Telefon:  +355 4 2375598
e-mail:  abonime@postashqiptare.al

Telefon:  +355 4 2240018
e-mail:  sales@adrionltd.com

Konvikti i gjuhëve të

 Huaja, pezullohet

 dhënia me qira

     TIRANE

ESMERALDA KETA

Lajmi
Fëmijët që frekuen-
tojnë kopshtin 22 në
kryeqytet, dje janë
detyruar të kthehen
sërish në shtëpi, pasi
ujësjellësi i ka prerë
ujin e pijshëm këtij
institucioni. Si rrjed-
hojë, por mund të
gatuhej as mëngjesi e
as dreka. Shkak ësh-
të bërë mospagesa e
faturave të ujit të
pijshëm që prej disa
muajsh.

LAJME
 SHKURT

Tryeza për drejtësinë

“Gjyqësori i pavarur, jo i paverifikueshëm”

Pas kërkesës publike nga universiteti i
Tiranës, që kërkon që konviktin e

Gjuhëve të huaja, ta marrë ai me qira dhe
jo një institucion privat, qeveria ka
vendosur të pezullojë procedurat e
dhënies me qira që kishte nisur me
universitetin jopublik “Luarasi”.
Deklarata është bë4rë dje nga rektori i
universitetit të Tiranës, Dhori Kule, i cili

ka deklaruar se nëse ky objekt do jepet
me qira, i takon UT-së. Rektori Dhori
Kule është shprehur se sulmet ndaj tij që
po bëhen ditët e fundit në media,
tregojnë se ata janë në rrugë të mbarë.
“Ne na lindi e drejta dhe jemi në të
drejtën tonë të ligjshme të kërkojmë një
objekt publik që të përdoret për interesat
publike. Reagimi negativ tregon që jemi

në rrugë të mbarë,” – ka deklaruar
rektori i UT-së, Dhori Kule. Gjatë kësaj
konference për shtyp Kule i ka dhënë
përgjigje edhe akuzës së bërë nga
fakulteti i Gjuhëve të Huaja, për largimin
e 28 pedagogëve të anglishtes. Sipas tij,
asnjë pedagog nuk do të largohet nga
detyra, thjesht do të transferohen nëpër
fakultete të tjera.

Provimi i shtetit,
ngelim mjekët
e privatit
18 mjekë të përgjithshëm
dhe 39 stomatologë nuk e
kanë marrë provimin e
shtetit që u zhvillua në maj
të këtij viti. Që do të thotë se
nuk e marrin dot licencën
për ushtrimin e profesionit.
Zëvendësekretarja e
përgjithshme e “Urdhrit të
Mjekut”, Kontilia Rapo
shpjegoi se ajo që u vu re
ishte numri më i madh i
mbetësve në degën e
stomatologjisë ku 32 prej
tyre vinin nga universitetet
private “Kristal” dhe “Ufo”.
“Këto Universitete si dhe
Ministria e Arsimit dhe e
Shkencës duhet të kenë në
konsideratë punën e tyre për
rritjen e nivelit të
mësimdhënies dhe
përgatitjen më të mirë të
kuadrit që diplomojnë”, - u
shpreh, doktor Thanas
Gjika.

Bashkia u ndalon
të mbledhin kanaçe,
romët protestojnë.
Policia Bashkiake ndërmerr
aksion për të konfiskuar
mjetet që përdoren për
mbledhjen e materialeve të
riciklueshme. Pikërisht për
të kundërshtuar këtë
vendim komuniteti rom
organizoi një protestë për të
kërkuar që ti rikthenin
karrocat. Sipas
përfaqësuesve të këtij
komuniteti mbledhja e
kanaçeve dhe materiale
plastike është e vetmja
mënyrë që ata kanë për të
fituar bukën e gojës. I
pranishëm në këtë protestë
ka qenë edhe këshilltari
socialist në Bashkinë e
Tiranës Florian Pullazi i cili
kërkoi që t’i jepet zgjidhje
kësaj çështje dhe të
mbështetet komuniteti rom.

Heqja e imunitetit në sistemin e
drejtësisë ishte tema e dis-

kutimit në tryezën e radhës mbi
drejtësinë që organizohen nga Lëviz-
ja Shqipëria e Re në bashkëpunim
me Alternativa Civile si dhe disa or-
ganizata të tjera të shoqërisë civile.
Tryeza u mbajt dje në hotel “Rogn-
er” në kuadër të nismës së ambasa-
dës Amerikane "Vepro tani" dhe sh-
troi për debat një nga tezat më të
ndjeshme që ka të bëjë me imunite-
tin e gjykatësve dhe prokurorëve.
Kreu i Alternativa Civile, gazetari
Mentor Kikia tha që në nisje, se
gjyqësori ka humbur besimin e sho-
qërisë. Ndërkohë ai tha se kjo tryezë

e lajmëruar kohë më parë u sinkro-
nizua dhe me nismën e mazhorancës
për të hequr imunitetin në Kush-
tetutë duke e përshëndetur nismën,

për të cilën tha se nuk është bërë re-
alitet më parë, pasi nuk ka patur
vullnet politik. Kreu i Lëvizjes Sh-
qipëria e Re, Edmond Vlashaj, tha
se na duhet një sistem drejtësie i ver-
ifikueshëm dhe transparent për pub-
likun. "Aktualisht është një sistem që
më shumë se drejtësi, prodhon pa-
drejtësi. Një prej problemeve
themelore që ne kemi identifikuar,
është imuniteti. Ne na duhet sistemi
i drejtësisë i verifikueshëm nga pub-
liku. Publiku kërkon heqjen e imuni-
tetit një orë e më parë. Kemi pronon-
cime pozitive nga politika. Do të ish-
te mirë që brenda kësaj vere të reali-
zojmë ndryshimet në Kushtetutë”, -

theksoi Vlashaj. Më tej, ai, duke pran-
uar se pavarësia është e rëndësishme
për sistemin e drejtësisë, tha se gjith-
ashtu e rëndësishme është dhe veri-
fikueshmëria e funksionimit të këtij
sistemi. Përfaqësues të sistemit të
drejtësisë, gjykatës dhe avokatë, të
pranishëm në tryezë, nga ana e tyre,
argumentuan se është i parakohshëm
heqja e imunitetit në drejtësi. Avoka-
ti, Saimir Visha, tha se ishte dakord
në thelb me heqjen e imunitetit, por
sipas tij, një veprim i tillë do të çonte
në një korrupsion tjetër, atë të pre-
sionit të policisë ndaj gjykatësit me
anë të përgjimeve apo presioneve me
të drejtën e hetimit.

Sherr mes minibashkive 3 dhe 4, s’paguan faturat

I ndërpritet uji
mbyllet kopshti 22
“S’gatuajmë dot drekën dhe mëngjesin”

Prindërit e fëmijëve që
frekuentojnë kopshtin
nr.22 në kryeqytet, që

ndodhet përballë gjimnazit
“Çajupi”, pas bllokut të spi-
taleve, dje janë detyruar që
fëmijët e tyre t’i marrin sërish
në shtëpi. Kjo pasi, në momen-
tin që janë paraqitur në
mëngjes, së bashku me fëmijët
e tyre, u është njoftuar nga stafi
i këtij kopshti, se Ujësjellësi u
ka ndërprerë ujin e pijshëm
dhe në këtë situatë ishte e pa-
mundur që fëmijët të mund të
qëndronin në ambientet e ko-
pshtit, pasi si pasojë nuk mund
të gatuhej as mëngjesi dhe as
dreka. Prindërit që kanë de-
noncuar në “Shqiptarja.com”,
na thonë se stafi i kopshtit i ka
këshilluar që me gjithë këtë
vapë të tmerrshme është më
mirë që fëmijët t’i merrnin në
shtëpi, se sa të qëndronin në
kopsht, por nuk kanë refuzuar
të mos i mbajnë fëmijët. “Sig-
urisht, që kur na thanë se nuk
na ka prerë ujësjellësi ujin e
pijshëm, dhe nuk do gatuhej as
mëngjesi e as dreka ndaj do
ishte më mirë që t’a mbaja në
shtëpi sot djalin, unë nuk
mund ta lija aty. Imagjinoni që
në grupin e djalit tim janë mbi
40 fëmijë, çfarë mund të
ndodhë sikur t’i linin të gjithë.
E kam fjalën që kopshti qën-
droi hapur, por vetëm sa për të
thënë, sepse askush nuk rrez-
ikon me fëmijën e tij në këtë
vapë të tmerrshme dhe pa
bukë”, - na thotë një prindër.
Dhe si ky prindër kanë vepru-
ar të gjithë ata që i dërgojnë
fëmijët e tyre në kopshtit 22, të
cilët janë detyruar t’i çojnë fëm-
ijët e tyre tek të afërmit, në
mënyrë që të mund të shkonin
vetë në punë. “Këto gjëra vetëm
tek ne ndodhin. Mua mu desh
të marr leje nga puna, pasi nuk
kam ku ta lë fëmijën. Dhe

askush nuk na kishte lajmëru-
ar. Unë dola në mëngjes për
punë, si gjithmonë më parë
shkova te kopshti ku lë vajzën,
por sot nuk kisha ku e lija se
kopshti ishte i mbyllur. Pa ujë
nuk mund të funksionojë një
kopsht me 40 fëmijë në grup.
Dhe m’u desh të kërkoja leje te
puna, në kohën kur në të
vërtetë duhet të isha në punë.
Absurde. Dhe askush nuk e di
se kur do të zgjidhet problemi”,
- na thotë ajo e irrituar.
PROBLEMI

Ajo që mësojmë nga stafi i
këtij kopshti, gjithçka ka të bëjë

me një përplasje mes dy mini-
bashkive 3 dhe 4. Si pasojë e
kësaj mosmarrëveshje, faturat
e ujit të pijshëm për këtë kop-
sht kanë muaj që nuk janë
paguar dhe Ujësjellësi, dje ka
marrë vendimin që t’i ndër-
presë furnizimin me ujë të
pijshëm. Mësojmë se ky kopsht
i përket njësisë bashkiake nr.4 ,
njësi nga e cila ka edhe varësi
administrative, por është ndër-
tuar në territorin e njësisë nr.3.
Pra, faturat e ujit dhe dritave i
paguan njësia bashkiake nr.4.
Por duket se ndryshimi i kreut
të kësaj minibashkia, ka sjellë
edhe ngecje të këtij procesi, dhe
duket se derisa të zgjidhen çësh-
tjet burokratike mes dy njësive
bashkiake, ata që do ta pagua-
jnë koston do të jenë të vegjlit
që e frekuentojnë këtë institu-
cion të përkujdesit ndaj tyre.

Faturat
Kopshti është ndërtuar në njësinë nr.3, por
ka varësi administrative nga njësia 4, që
paguan edhe faturat. Por këtë herë, për
çështje burokracish, njësitë bashkiake
s’kanë gjetur gjuhën e përbashkët dhe
faturat kanë muaj që nuk janë paguar

DREJTORI I ÇERDHEVE

“Kopshti nuk është
mbyllur, s’jemi njoftuar”
Pëllumb Seferi, drejtor i qendrës Ekonomike

që ka në varësi kopshtet dhe çerdhet e Tiranës,
thotë se ky kopsht nuk është mbyllur. “Nuk është e
vërtetë që kopshti 22 është mbyllur. Ne nuk kemi
asnjë sinjalizim apo njoftim nga drejtuesit e këtij ko-
pshti për këtë problem”, - na thotë drejtori
Seferi.Vetëm pak kohë më parë, Inspektoriati i Shën-
detit Publik të kryeqytetit, vuri në dukje se një pjesë
e madhe e kopshteve e çerdheve kishin probleme.

Edmond Vlashaj

EKZAMINIMET Një ekzaminim me rreze
X bërë në abdomen, në sallën e operacionit,
nënvizon se nuk shihen trupa të huaj

Dyshimet për operacionin

Dyshimet e tija kanë lindur pas vdekjes së
bashkëshortes, më 21 korrik 2011. Kishin
planifikuar një operacion në uterus me

datë 7 korrik 2011, që mjekët u kishin thënë se
mund të zgjaste maksimumi 4 orë, pasi ishte
kapur një pjesë tumorale 4x4 mm, por në fakt ka
qëndruar në sallën e operacionit për plot 18 orë.
Ndërsa në fletën e dhënë nga spitali për ditën e
operacionit, thuhet se pacientja Miranda Qemo
ka mbërritur si urgjencë nga një aksident auto-
mobilistik, gjatë gjithë kohës së qëndrimit në spi-
tal i janë dhënë 13 medikamente, ndërsa është
nxjerrë nga spitali edhe pse bëri një infeksion të
madh dhe nuk ishte shëruar. Në një intervistë për
“Shqiptarja.com”, Astrit Qemo, na shpjegon
gjithçka mbi dyshimet e tij.

Zoti Astrit çfarë ka ndodhur me gruan
tuaj?

Bazuar në rekordet që unë kam marrë nga spi-
talet ku është mjekuar gruaja ime për rreth 18
muaj nën kujdestarinë e mjekes onkologe Am-
arillis Gil, që janë “Elmhrust clinic” që më vonë
u bë “Elmhrust hospital”, si dhe “Loyola medi-
cine hospital’, Illinois, që janë rreth 1200 faqe...

Për çfarë po ndiqej gruaja juaj?
Pasi pati një operacion nga profesor Edmond

Çeliku në Tiranë, me datë 8 tetor 2009, për kanc-
er në kolonë (zorrën e trashë) dhe më pas biop-
sia doli negative, ne udhëtuam drejt Amerikës,
ku edhe banojmë që nga viti 1997, dhe gruaja
ime ndiqej në klinikën më të afërt me banesën
tonë “Elmhurst clinic”.

Çfarë ndodhi këtu?
Deri në momentin që gruaja ime vdiq, nuk

kishte asnjëri asnjë dyshim që diçka kishte sh-
kuar gabim, ishte bërë me paramendim, apo ish-
te ndjekur një praktikë e gabuar në kurimin e
saj. Por më 8 shtator 2011, më merr në telefon
doktoresha Amarillis Gil dhe hap “kutinë e Pan-
dorës” për mua, pasi ata kishin realizuar një
masakër të paramenduar në drejtim të gruas
sime.

Çfarë doni të thoni me këtë?
Ata kanë kryer transplant ilegal të pankreas-

it. Iu rekomandua që të bëhej një ndërhyrje në
uterus, hysterectomy (heqja e mitrës), iu lut që
të mos shkonte në Shqipëri për një ndërhyrje të
tillë, pasi në Amerikë kjo ishte ishte thjesht një
“përpëlitje sysh”. Por nga dokumenti që unë kam
marrë, se çfarë ka ndodhur ditën e operacionit,
del se ata hysterectomynë s’ia kanë bërë fare,
pasi kanë pasur qëllim tjetër.

Sa zgjati operacioni?
Operacioni për heqjen e uterusit, arsye për

të cilën ne kishim shkuar në spital, zgjati plot 18
orë. Ka nisur në orën 05:54 të mëngjesit të datës

7 korrik dhe ka dalë nga salla e operacionit në
orën 23:46 minuta të darkës.

Operacioni ishte i planifikuar?
Operacioni ishte biseduar privatisht me dok-

torin disa ditë më parë që do të bëhej një hys-
terectomy me datën 7 korrik, por nga dokumen-
tet që unë disponoj del se spitali “Loyola medi-
cine” nuk e kishte planifikuar këtë operacion.
Ky spital është përdorur, njësoj siç u përdorëm
ne, duke krijuar një aksident automobilistik të
paqenë të datës 7 korrik.

Që do të thotë? Na e shpjegoni pak më
qartë?

Sikur bashkëshortja ime, Miranda Qemo,
mëngjesin e datës 7 korrik është përfshirë në një
aksident automobilistik dhe spitali e trajton si
urgjencë. Është gjithçka e sajuar.

Kështu kanë rrjedhur ngjarjet? Ditën që
Miranda do të futej në operacion kush e sho-
qëroi?

Ishim 9 veta. Nga shtëpia deri në spital
udhëtimi zgjati rreth 18 minuta dhe në çdo
kryqëzim ka kamera, ka kamera në parkingun
spitalit, në hollin e spitalit, në vendin ku ne
pritëm për 18 orë, që mund ta vërtetojnë këtë
që unë po them.

Si ishte me shëndet gruaja juaj para se
të futej në operacion?

Ajo gëzonte shëndet të plotë. Nuk kishte as-
një dhimbje apo ankesë.

Po pasi del nga operacioni?
Kur doli nga salla në orën 12:05 të ditës tjetër

ishte pothuajse e vdekur. Unë isha i para që e
takova dhe më tha: ata eksperimentuan në
trupin tim.

A iu sqaruan mjekët se përse zgjati kaq
shumë operacioni? Çfarë kishte
ndodhur?

Gjatë 18 orëve kam tentuar disa herë të flas

me sallën e operacionit. Kishte diçka që nuk sh-
konte në zgjatjen pa fund të operacionit, pasi
bëhej fjalë vetëm për një ndërhyrje në uterus,
që është bërë në spitalet shqiptare, këtu e 50 vjet
më parë, operacion pa pasoja. Por askush nuk
jepte përgjigje, nuk na sqaronte askush.

Ju keni kërkuar nga spitali regjistri-
met e sallës së operacionit, për të qenë të
qetë se çfarë ka ndodhur?

Gjëja e parë që kam kërkuar nga spitali kanë
qenë rekordet e sallës së operacionit. Unë dua të
di se kush dhe çfarë ka bërë gjatë 18 operacionit
tek gruaja ime? Por kanë refuzuar të mi japin.

Me çfarë pretendimi nuk t’i japin?
Sipas zyrës së marrëdhënies me publikun ësh-

të e ndaluar një gjë e tillë. Megjithatë me gjithë
materialet që unë kam marrë nga spitalet është e
qartë se çfarë ka ndodhur në atë sallë operacioni.

Sa ditë qëndroi në spital?
Qëndroi nga data 7 korrik dhe me datë 19 kor-

rik e nxorën, ndonëse kishte bërë një infeksion të
rëndë në plagë. Dhe i dhanë vetëm tre medika-
mente: një qetësues dhimbjesh, një kundër të vjel-
lave dhe një antibiotik, nuk i dhanë hollues gjaku,
kur dy ditë më parë në spital merrte plot 13 medika-
mente.

Sa jetoi pasi doli nga spitali?
Jetoi vetëm 50 orë.
Ju keni bërë një denoncim për këto dy-

shime që keni?
U jam drejtuar thuajse të gjitha organeve të

drejtësisë në Illinois, ku edhe ne banojmë dhe nuk
kam marrë asnjë përgjigje serioze. Atëherë duke
parë që nuk po gjej dot një të vërtetë që është le-
htësisht e verifikueshme, po kërkoj ndihmën e me-
dias. Unë nuk e lë një gjë të tillë pa e zbuluar. Ësh-
të një e vërtetë e dukshme, është një krim mak-
abër që disa doktorë të dobët, gjënjejnë pacientin,
e çmontojnë dhe i shesin pjesë-pjesë të gjitha or-
ganet. Pacienti i shëndetshëm përfundon në varr,

ndërsa ata bëjnë miliona dollarë për disa orë. Pra
pasurohen në një formë që historia e njerëzimit
nuk e njeh.

Ju po bëni akuza të forta ndaj mjekëve
që kanë ndjekur gruan tuaj, por a jeni ju
gati për një zhvarrim të saj?

Unë kam qenë që ditën e parë gati dhe jam i
sigurtë që pas gjyqit që do të zhvilloj në SHBA,
avokatët e doktorit do ta kërkojnë një gjë të tillë.
Dhe ne jemi gati. Të bëhet zhvarrimi i saj. Të bëhet
ekspertiza e duhur mjekësore, se çfarë organesh i
mungojnë në trup.

Ju pretendoni se përveç pankreasit, gru-
as tënde i mungojnë edhe organe të tjera?

Të jemi realistë, unë nuk mund të përbetohem
për një gjë që nuk e shoh të shkruar në letër. Unë
pretendoj vetëm çfarë është në letër, çfarë kam nga
rekordet e spitalit. Nëse unë them se ajo gëzonte
shëndet të përsosur ditën që ka hyrë në operacion,
kam parasysh të gjitha analizat, skaner, PetScan,
MRI, coloscopy, që i ka bërë spitali dhe i kanë dalë
të gjitha negative.

A i është bërë autopsia bashkëshortes
tuaj kur vdiq?

Unë e kisha të qartë se çfarë ndodhi. Ajo pësoi
trombosë në krahun e majtë, pasi kishte bërë një
operacion në këmbë, në venë. Mjekët nuk i dhanë
hollues gjaku, heparinë, pasi e donin të vdekur sa
më shpejt. Mosdhënia e heparinës, me dy vena
varicoza, është fatale. Ndaj unë nuk kisha nevojë
që ta hapja për të parë se ç’kishte ndodhur.

Cili është pengu juaj më i madh?
Pengu më i madh është që pa arsye, pa shkak,

ne vendosëm me një shpejtësi të jashtëzakon-
shme, jo logjike, të bënim operacionin në
Amerikë, një gjë që po të kishim qenë vetëm 5
minuta në Shqipëri do dukej qartë që ishte një
operacion i panevojshëm. Hysterectomya ishte e
panevojshme. Dhe ironia është që ata e thurën
legjendën mbi hysterectomy dhe në fund fare se
prekën fare uterusin. E ndërtuan gjithë këtë ske-
nar për të bërë tranpslant ilegal të pankreasit.
Ditën e operacionit, në krevatin ngjitur me
Mirandën, ka qenë edhe një tjetër, të cilit i kanë
vendosur pankreasin e Mirandës. Gjatë kohës së
qëndrimit në spital, e kanë mbajtur me Ispro in-
sulinë, që e merrte çdo 6 orë, ishte pjesë e kurës
së saj, ndërsa kur doli nga spitali s’kishte më in-
sulinë në kurën e saj dhe vdiq. Një person nuk
mund të jetojë pa pankreasin jashtë kushteve spi-
talore.

Ju mendoni se insulina që përdorej si
kurë në spital pas operacionit, i jepej për
të zëvendësuar rolin e pankreasin?

Unë jam 100 për qind i bindur se Miranda kur
doli nga salla e operacionit i mungonte pankrea-
si dhe deudeni. E dukshme ishte vetëm një shen-
jë colostomy.

“Gruas sime i hoqën pankreasin”
Astrit Qemo: Dyshoj se gruas time në Amerikë i kanë bërë transplant ilegal të pankreasit. Ja
faktet mbi të cilat mbështetem. Më ndihmoni të zbuloj të vërtetën e 18 orëve të operacionit

     TIRANE

ESMERALDA KETA Në foto: (Lart)
Astrit Qemo
(majtas)
Faksimile e
spitalit ku
thuhet se
pacientja
Miranda
Qemo ka
mbërritur nga
një aksident
automobilis-
tik në spital
dhe oraret e
zgjatjes së
ndërhyrjes
kirurgjikale

Lajmi
Astrit Qemo, me profesion inxhini-
er ndërtimi që jeton që nga viti 1997
në Illinois të Shteteve të Bashkuara
të Amerikës, thotë se do të gjejë
qetësi vetëm kur të zbulohet eksper-
imenti mjekësor që u bë mbi trupin
e bashkëshortes së tij, Mirandës.
Ajo ka ndërruar jetë një vit më parë
në USA, dhe Astriti ka hije dyshimi
të forta, se asaj i është bërë trans-
plant ilegal i pankreasit.

KUSH  ishin protagonistët e themelimit të
Kinostudios “Shqipëria e re”? Çfarë ndodhi
para dhe pas inagurimit të saj

60-vjetori i Kinostudios

Zbulohet ditari i
regjisorit Endri Keko
Nga 28 prilli drejt datës historike 10 korrikut 1952

     TIRANE

DHURATA HAMZAI

Kur ora po afronte dhjetë dhe oborri i
Kinostudios ishte mbushur plot, dikush
porositi që të pakësoheshin lëvizjet e
tepërta. Kaq u desh. Anembanë u hap
lajmi se në inaugurimin e Kinostudios
do të vinte vetë Enver Hoxha.

Në foto: 12-Xhanfise Keko mban gersheret
kur Enver Hoxha pret shiritin e inagurimit te
kinostudios-10 korrik 1952

Sot, në gjashtëdhjetë vjetorin e inagurim
it të Kinostudios “Shqipëria e re”, at
mosfera e përgatitjes së kinoditarit të parë

shqiptar dhe inagurimit të saj, vijnë për lexues-
in e gazeta “Shqiptarja.com” përmes kujtimeve
të regjisorit Endri Keko, Artist i Popullit, një prej
themeluesve të kinematografisë shqiptare. Kuj-
timet janë shkëputur nga  “Ditari i një ki-
noregjisori”. Endri Keko, Xhanfise Çipi (Keko),
Jani Nano, Petraq Lubonja, Koço Tollko dhe
Mihal Çarka në fund të marsit 1952 do të kthe-
heshin në Shqipëri nga Bashkimi Sovjetik ku
ishin përgatitur si kineastë dhe do të para-
qiteshin në Kinostudion “Shqipëria e re”, ende
e painaguruar, për të filluar punën. Ndryshe nga
kronikat e disa viteve më parë, të xhiruara filli-
misht nga operatorë të huaj e më pas ata sh-
qiptarë Hamdi Ferhati, Mandi Koçi, Sokrat
Musha e Agim Fortuzi dhe të montuara krye-
sisht në Moskë, kinoditari i parë, realizuar nga
emrat e mësipërm, i cili u shfaq më 10 korrik
1952, ditën e inagurimit të Kinostudios, do të
hynte në histori si i pari prodhim kinematografik
shqiptar i realizuar tërësisht nga kineastët sh-
qiptarë. Gjashtëdhjetë vjet më pas, të gjithë pro-
tagonistët e kësaj ngjarjeje të shënuar janë ndarë
nga jeta. E vetmja dëshmitare e asaj dite, edhe
pse nuk ja hedh sytë kush e nuk kujtohet kush,
është pllaka në hyrjen e derës qendrore të ish
Kinostudios “Shqipëria e re”. Kjo pllakë më
shumë se çdo gjë të kujton se në muret dhe am-
bientet e kësaj godine është zhvilluar një nga
luftërat më të përgjakshme të historisë sh-
qiptare. E kthyer në një gërmadhë që të zë të
qarët kur e sheh dhe e copëtuar apo shqyer nga
kushdo që mendoi të pasurohet këto njëzet vjet,
krenaria e artit shqiptar për dyzet vjet, tashmë
nuk ekziston. Fatkeqësisht, ajo që ka ndodhur
brenda e jashtë saj, nuk u filmua, më shumë nga
se nuk deshën të lenë gjurmë se sa nuk mundën
dot. Në këto kushte, ajo që mund të bëjmë ësh-
të vetëm ta fillojmë apo mbyllim shkrimin me
frazën… Na ishte një herë Kinostudio “Sh-
qipëria e re”…

DREJT DITES HISTORIKE

E HËNË, 28 PRILL 1952
Sot u vendos që filmi ynë i parë të jetë një

kinozhurnal i titulluar “Nëpër vendin tonë”.
Në të do të jenë këto suzhete:
- Parakalimi i popullit të Tiranës me rastin

e 1 Majit.
- Kongresi i II - të i Bashkimit të Rinisë së

Punës së Shqipërisë.
- Përfundimi i punimeve në Kinostudio.
- Ndërtimi i rrugës Milot - Ulëz.
- Korja e grurit në Kamëz.
- Ndeshja e futbollit Shqipëri - Gjermani.

E DIELË, 11 MAJ 1952
Në orën një të pasdites bulevardi i madh i

Tiranës filloi të gjallërohej nga sportdashësit
që shkonin në stadiumin “Qemal Stafa” ku do

të zhvillohej ndeshja e futbollit midis skuad-
rave përfaqësuese të Shqipërisë dhe “Laipsigut”
të Gjermanisë.

Ishtë një ditë e bukur plot diell dhe të dukej
se njerëzit ishin nisur për në piknik. Ata mba-
nin në duar pako me ushqime, shishe me ujë,
gazeta, revista dhe tek - tuk ndonjë stol.

Në orën tre në stadium ishin zënë të gjitha
vendet.

Hipëm me Hamdiun dhe Sokratin në tri-
bunën qëndrore dhe vendosëm aparatin “Sine-
fon”. Prova e parë, mirë. Prova e dytë, keq. Pro-

va e tretë, edhe më keq. Aparati nuk punonte
normalisht, pra nuk tërhiqte 24 kuadro në
sekondë. Mbetej edhe gjysëm ore kohë që të
fillonte ndeshja dhe ne nuk dinim se çfarë të
bënim. Thirrëm një sahatçi të njohur që ndod-
hej aty pranë. Asgjë. Pas tij erdhën elektriçistë
e marangozë të stadiumit, mekanikë e shoferë.
Përsëri asgjë. Vendosëm të zbrisnim poshtë e
të xhironim sa të mundnim me aparatin “Kaes”
të Sokratit.

- Prisni! - dëgjuam një zë dhe kur kthyem
kokën, pamë zëvendësministrin e Punëve të

Brendshme Mihallaq Ziçishti të vinte drejt nesh
së bashku me dy djem, të cilët mbanin në duar
një bateri.

-   Provoni këtë bateri përpara se të ikni! -
na tha ai.

E provuam. Aparati punoi si sahat.
Zbritëm me Sokratin në fushë, pa mundur

ta falenderonim Mihallaqin dhe pritëm fillimin
e ndeshjes.

Dy orë më pas, mblodhëm aparatet dhe u
ngjitëm në Kinostudio. Hamdiu ishte i kënaqur,
por më i kënaqur m’u duk Sokrati. Ai tha se i
kishte xhiruar të dy golat e Loro Boriçit, golin
e Refik Resmes dhe mjaft faza të bukura të
ndeshjes.

E PREMTE, 16 MAJ 1952

Sot, kohën e mirë e shfrytëzuam për të xhiru-
ar suzhetin mbi Kinostudion. Ai do të kishte
karakter informativ, pa pretendime për të
treguar çdo gjë mbi procesin e krijimit të film-
it.

Hamdiu mori “Sinefonin”, vuri kasetën me
film dhe filloi nga puna. Pranë tij qëndroi Sok-
rati që kishte vendosur në këtë rast të bënte
punën e asistentit.

Pasi mbaruam xhirimet jashtë, hymë bren-
da.

Fillimisht në repartin e zërit ku dritat e
prozhektorëve i jepnin sallës së inçizimit të fil-
mave të mbushur nga orkestra e filarmonisë
shqiptare që po bëntë prova, një shkëlqim të
veçantë dhe krijonin një pamje tepër tërheqëse.

Jemi, ndoshta, akoma vendi më i varfër i
Europës, por jemi dhe vendi që kemi vendo-
sur të mos mbetemi gjithnjë të varfër.

E PREMTE, 6 QERSHOR 1952
Në orën gjashtë të mëngjesit, bashkë me

Hamdiun, hipëm në “Xhipsin” e Ndërmarrjes
Kinematografike dhe aty nga ora shtatë e
gjysëm mbërritëm tek ura e Matit për të xhiru-
ar suzhetin mbi ndërtimin e rrugës Milot - Ulëz,
që rinia e quan “Rruga e Dritës”.

Zbritëm aparatet meqenëse makina nuk
shkonte dot më tej, dhe, morëm rrugën buzë
lumit. Pesha që kishim mbi vete (aparati i
xhirimit “Sinefon”, bateria, stativi dhe çanta me
film) e bënte ecjen tonë mjaft të vështirë, sido-
mos kur kujtonim se deri tek Shkëmbi i Shko-
petit na duhej të ecnim, të paktën edhe dy orë
të mira.

Por, si i thonë një fjale, “ç’sjell sahati, nuk
sjell moti” kështu që, pa kaluar shumë, na u
afruan dy djem. Ishin vullnetarë të rinisë. Na
përshëndetën, dhe, pasi na thanë se i kishin
dërguar për të na ndihmuar, pa e zgjatur morën
çdo gjë që kishim ne nëpër duar.

1 2

Në foto: (1) Kinoditari i parë, 1952,
i Endri Kekos (2) Pritja e Enver
Hoxhës  nga drejtori i kinostudios
Nesti Zoto ditën e inagurimit-10
korrik 1952 (3) Ceremonia e
inagurimit të kinostudios, 10
korrik 1952 (4) Kolektivi pas
inagurimit të kinostudios, 10
korrik 1952 (5) Kinostudioja ditën
e inagurimit 10 korrik 1952

Manifestimet

Tmerri i Kekos, jep në 3 minuta
2 orët me Enver Hoxhën

     TIRANE

E ENJTE, 1 MAJ 1952
Me kinooperatorët Hamdi Ferhati,
Sokrat Musha, Jani Nano dhe Agim For-
tuzi u takuam në orën gjashtë të mëngjes-
it tek tribuna, para hotel “Dajtit”, ku do
të zhvillohej manifestimi i punonjësve të
Tiranës. Qyteti buçiste që në orët e para
të mëngjesit nga këngët dhe marshet par-
tizane, nga urimet dhe përshëndetjet që
jepte Radio - Tirana. Është ndër ditët më
të lumtura, por dhe më të shqetësuara që
kam provuar. Brenda tri minutave duhej
treguar manifestimi që do të zgjaste dy
orë. Do të arrinin vallë kinooperatorët të
xhironin çdo gjë të domosdoshme shpejt
dhe mirë? Do të mundnin ata, në kohë,
të mbushnin e të zbraznin “Kaes - ët”?
Po sikur filmi gjatë mbushjes të merrte
dritë, sikur ekspozimi i filmit të mos
bëhej mirë? Këto pyetje më turbulluan
dhe më bënë të mos qëndroja një minutë
në vend. Suzheti im i parë mund të më
sillte buzëqeshje, por mund të më linte
dhe netë pa gjumë. Shkova me kinoop-
eratorët tek kamioni ku ndodheshin ar-
kat me aparatet dhe u ulëm të rilexonim
planin e xhirimit, që e kishim bërë së
bashku një ditë më parë. Deri në orën
10.00 kur filloi manifestimi, pata përsh-
typjen sikur kishin kaluar jo katër orë,
por dyzet. Frikë, pasiguri, nervozizëm,
tension. Të vetmit që më krijonin një lloj
qetësie në ato minuta pambarim ishin ki-
nooperatorët që qëndronin pranë aparat-
eve të tyre me plan xhirimet në duar. Ata
ndiheshin më të sigurt se unë për atë që
do të bënin sot, falë asaj pak eksperience
që kishin. Në orën 10.00 ra kambana e
Sahatit të Madh, dhe, atë çast, në tribunë
u shfaq Enver Hoxha dhe udhëheqësit e
tjerë të Partisë dhe Qeverisë. Duartrokitje
e brohoritje të pandërprera. Fotografët
dhe kinooperatorët shtyjnë njeri - tjetrin
për të dalë sa më në ballë e për të fiksuar
çdo gjë festive këtë 1 Maj. Pas fjalimit për-

shëndetës, u dha sinjali i fillimit të par-
akalimit. Unë zura vend pranë Hamdiut,
i cili kishte hipur në një tavolinë përbri
tribunës, dhe, duke e kujtuar atë herë pas
here për të xhiruar planet e parashikuara,
ndiqja lëvizjet e Sokratit. Ai kishte hipur
në tribunë, dhe, filmonte i qetë. Çuditër-
isht, atë jo vetëm që nuk e penguan të
dilte aty në radhën e parë, por
udhëheqësit spostoheshin duke i krijuar
edhe lehtësi për të xhiruar. Rreth orës
12.00 parakalimi mbaroi dhe ne u
mblodhëm pranë njeri - tjetrit. Pasiguria
profesionale dhe frika që më kishin push-
tuar pak më parë gjatë manifestimit, më
ishin zëvendësuar me një besim të madh
në vetvete. Hipëm në kamion, dhe, bash-
kë me aparatet e xhirimit, shkuam në Ki-
nostudio. Hamdiu më tha se kishte harx-
huar gati dyfishin e filmit të parashikuar,
për arsye se mjaft njerëz gjatë xhirimit
shikonin në aparat. Kurse Jani me Sokra-
tin, Agimin dhe Niko Theodhosin, që
bënte punën e asistentit, bisedonin mën-
janë rreth një kasete me film, që, me sa
kuptova, e kishin përdorur (ekspozuar)
dy herë. Nuk fola fare, jo sepse nuk kisha
çfarë t’u thosha, por mendova se vetë ata,
kur të lahej e të stampohej filmi, do ta
kuptonin sa kujdes duhej treguar në ras-
te të tilla.

ENDRI KEKO   Xhanfise Çipi (Keko), Jani Nano,
Petraq Lubonja, Koço Tollko dhe Mihal Çarka në fund të
marsit 1952 do të ktheheshin nga Bashkimi Sovjetik

“Shqipëria e Re”

U nisëm. Ora e parë kaloi pothuajse pa u
ndjerë fare, me pyetje e përgjigje. Të dy djemtë
ishin mirditorë, tepër të zgjuar e shumë të kënd-
shëm.

Njëri që quhej Prengë, rreth 20 vjeçar, pak
kohë më parë ishte martuar dhe tashti, si tha
ai, burrë e grua, pasi kishin bërë një kurs të
shkurtër specializimi, jepnin mësim në një sh-
kollë fillore të Mirditës. Ishte më i lumturi i
botës.

Tjetri, Gjoni, 18 vjeçar, punonte si karrocier
në Rrëshen. Ishte shumë i kënaqur që jetën e
kishte filluar duke transportuar miell për në
furrë dhe sidomos, që, me atë karro e atë kalë,
zëvendësonte autokinemanë për të shpënë
aparatet e projeksionit dhe motorrin elektrik
në fshatrat ku nuk shkonte dot makina.

Me këto biseda mbërritëm në sektorin
numër dy.

Gumëzhimë lumi, trokëllimë kazmash e lo-
patash, zëra të rinjsh vullnetarë. Nuk di si t’ia
vë emrin pamjes që kam përpara. Me qindra
djem e vajza, të veshur me kostumet
shumëngjyrëshe të malësisë, ishin hapur një
shpati mali dhe çanin trasenë.

Xhiruam nja kasetë film (60 metra) me
pamje nga puna që bëhej këtu për hapjen e
“Rrugës së Dritës” dhe u nisëm për tek Shkëmbi
i Shkopetit, që ndodhej jo shumë larg nesh.

Zëri më ishte zënë pothuajse fare nga të bër-
titurat që u bëja njerëzve të cilët shikonin në
aparat gjatë kohës së xhirimit.

Shkëmbi i Shkopetit na doli përpara me një
madhështi të pazakonshme. Dukej sikur ai u
thoshte të gjithëve, maleve që kishte përreth,
lumit që i derdhej nëpër këmbë, drurëve që kish-
in mbirë mbi të: “Zot këtu jam unë”!

Ua thashë këtë mendim shokëve mirditorë
që na shoqëronin dhe ata qeshën.

- Ashtu është, - më tha pas pak Prenga. -
Tërë jetën ky shkëmb ka qenë zot mbi të gjithë.
Veçse tashti, më duket, po i vjen fundi. Kanë zënë
t’i dridhen këmbët e t’i ulën veshët. Dhe e di nga
kush? Nga nja shtatë a tetë djem vullnetarë, që,
kur ishin të vegjël, kishin frikë t’i afroheshin.

Përballë, në faqen tjetër të shkëmbit, u
dukën dy nga djemtë vullnetarë, të mbërthyer
pas shkëmbit. Nuk u besova syve. Poshtë, lumi
i Matit përplaste ujrat pas gurëve ndërkohë që
ata, në një lartësi prej më shumë se njëqind
metrash, punonin të lidhur me litar. Fytyra të
bronzta, muskuj të tendosur, këmbë të ngjitu-
ra pas rrënjësh, litarë të mbështjellë pas belit,
qysqi e varè që godisnin dhe shponin gjoksin e
shkëmbit - kjo ishte pamja që u shpalos ato
çaste para meje.

I thashë Hamdiut të fillonte nga puna dhe
të përpiqej të xhironte me këtë sy çdo gjë që
kishte të bënte me shkëmbin.

- Nuk e ke keq ti, - më tha ai, - shumë
mirë e ke menduar, veçse mos harro se janë të
tjerë ata burra që qëndrojnë të lidhur me litar
në atë shkëmb. Ato detaje që kërkon ti, sytë e
muskujt, mund të xhirohen vetëm po të shko-
sh aty, ose po të kesh objektiva të tjerë për
aparatin. Ne, as nuk shkojmë dot atje e as nuk e
kemi objektiva, prandaj, ato fjalët e bukura që
the, po deshe thuaji në tekst.

Kapërcyem lumin, iu ngjitëm një shpati mali

që ndodhej përkarshi shkëmbit dhe që prej andej
xhiruam disa plane të përgjithshëm e të mesëm
nga puna e dy të rinjve, që përgjithësisht ishin
fotografime të thjeshta pa jetë e nerv. M’u duk
se humbi çdo bukuri. Kaq ishin mundësitë tona.
Bëmë siç deshte shkëmbi dhe jo siç deshëm ne.
Ai u nënshtrohej vetëm atyre që dinin t’i
qepeshin me litarë.

E HËNË, 10 QERSHOR 1952
Montimi i makinerive të laboratorit,

aparaturave të zërit dhe pajisjeve të tjera të ki-
nostudios, ka hyrë në fazën përfundimtare. Po
bëhen të gjitha përpjekjet nga specialistët tanë
dhe specialistët sovjetikë që brenda javës së
ardhshme të bëhen provat e larjes, stampimit
dhe inçizimit.

Sipas marrëveshjes së përfunduar me sov-

jetikët, kinostudio “Shqipëria e re” do të ketë
bazë teknike(Shkurtim-red. përshkruhen rep-
artet dhe pajisjet kryesore)

Ndërkohë, kapaciteti vjetor i prodhimit do
të jetë:

24 kinozhurnalë
2 filma dokumentarë
30 filma artistikë (dublim)

Së fundi, për këtë plan (pa dublimin e fil-
mave të cilin nuk do ta bëjmë tani për tani), do
të punojnë 25 veta:

1 regjisor (Endri Keko)
1 asistent regjisore dhe regjisore montazhi

(Xhanfise Çipi)
3 kinooperatorë (Hamdi Ferhati, Jani Nano,

Sokrat Musha)
1 asistent operator (Mehmet Kallfa)
2 montazhiere (Bisen Behri, Angjelina Uli)
1 formulues muzike (Milto Vako)
1 operator multi (Petraq Lubonja)
1 disenjatore (Gjinovefa Heba)
1 përgjegjës laboratori (Mihal Çarka)
2 larës filmi (Shyqyri Metani, Lumturi Bak-

llava)
1 stampatore (Liri Karabini)
1 kimist (Kostë Kavaja)
1 kinomekanik për laboratorin (Mehdi Kap-

idani)
1 operator zëri (Koço Tollko)
2 teknikë shkrimi (Vangjel Leka, Besim

Kukali)
2 kinomekanikë (Lavdi Fortuzi, Xhavit

Vathi)
1 ndriçues (Ramadan Rushiti)
2 shoferë (Hamdi Kullojka, Rexhep Huma)

Po ashtu, në listë - organikën e Kinostudios
“Shqipëria e re” që drejtohet nga:

Drejtor (Nesti Zoto)
N/drejtor për prodhimin (Ibrahim Uruçi)
N/drejtor për kinofikimin (Andrea Mëhilli)
bëjnë pjesë edhe 8 nëpunës të administratës

ku përfshihen edhe ata të kinofikimit si dhe 5
punonjës që në maj të këtij viti u dërguan në
Bashkimin Sovjetik:

Një vit specializim për operator (Agim For-
tuzi)

Një vit specializim për operator (Mandi
Koçi)

Një vit specializim për laborant (Niko Theod-
hosi)

Dy vjet specializim për operator zëri (Xhevat
Behri)

Dy vjet specializim për teknik zëri (Pashko
Çomo).

3 4 5

NESËR DO TË LEXONI:

Çfarë ngjau ditën e
përurimit të Kinostudios

Si hyri Enver Hoxha ne Kinostudio

Si e përjetoi atë regjisori Endri Keko

TEZAT E BERISHËS: Zjarrmi debatesh për të
mbuluar qeverinë e korruptuar?! Rishkrim
historie në funksion të politikës apo prapaskena
antikombtare në pragun e Pavarësisë

100 vjetori i pavarësisë

PERJASHTIMI I QOSES
Ndërhyrja e vrazhdë
e Berishës në histori

Flet Prof. Arben Puto: Prapaskenat e Konferencës së 26 nëntorit

     TIRANE

DHURATA HAMZAI

Për fat të keq është një valë në
ngritje që synon të mohojë dhe të
denigrojë arritjet serioze të histori-
ografisë. Kryeministri Berisha ka
marrë përsipër të përmbysë
historinë me “tezat” e tij

Profesor Arben Puto, i pyetur
sesi e mendon faktin që për
100-vjetorin e Pavarësisë

Kryeministri u mëshon gjykimeve
personale mbi ngjarjet dhe figurat his-
torike, të tërheq vëmendjen me këto
fjalë: "Në radhë të parë duhet thënë
se përse i bën këto referime, cila është
arsyeja…". E kur këto ndërhyrje nuk
janë e para herë që ndodhin e kanë
një qëllim, sipas tij. "Mendoj se ato
kanë së pari si qëllim të krijojnë një
zjarrmi debatesh, shashka tymuese që
të mbulojnë qeverisjen e korruptuar
të një pushteti të uzurpuar", thotë Ar-
ben Puto. Në intervistën për
"Shqiptarja.com", profesor Puto na
kujton se në këtë rast bëhet fjalë për
një zhvendosje të vëmendjes "nga
problemet më akute të vendit". Puto
përmend gjithashtu dhe një faktor
tjetër jo më pak të rëndësishëm se i
pari që shpjegon më qartë edhe sjell-
jen aktuale të Kryeministrit Berisha, i
cili përpiqet që 100-vjetorin e pavar-
ësisë ta përdor si "një mënyrë për të
konsoliduar aleancat elektorale, si një
përpjekje për të mos lënë asnjë votë
të firojë, përveç atyre metodave të tjera
që i dimë të gjithë". Pra, në këtë inter-
vistë Puto e thotë qartë se historia vi-
het në funksion të politikës së ditës.
Pra, "thjesht manipulohet". "Kjo vihet
re sidomos te "furçat" që i bëhen pa u
kursyer figurës së Zogut", thotë ai,
ndërkohë që nëpërmjet një udhëpër-
shkrimi me argumente shkencore në
histori, rrëfen gjithë prapaskenat e
mbledhjeve të Komitetit të 100-vje-
torit të Pavarësisë dhe tregon se pse
nuk u ftua Akademik Rexhep Qosja
në jubileun mbarëkombëtar.

Profesor Puto, cilat janë arsy-
et e reagimit të historianëve të
njohur kundër tezave të Kryem-
inistrit Sali Berisha për rish-
ikimin e historisë?

-Historia po vihet në funksion të
politikës së ditës. Pra, thjesht manipu-
lohet. Kjo vihet re sidomos te "furçat"
që i bëhen pa u kursyer figurës së
Zogut. Duke ndjekur metodat e vjetra
ai përshkruhet vetëm si ëngjëll, dhe
kundërshtarët e tij si djaj. Duhet kuj-
tuar këtu se vite më parë kur pasardhësi
i tij zbriste në aeroportin e Rinasit, dhe
kur nuk ishte në aleancë me Berishën,
ai u zbua nga "toka mëmë" pa shumë
temenara. Tani është ndryshe, "ruajal-
istët" janë në koalicionin qeverisës dhe
Zogu duhet pikturuar si "hero i ko-
mbit". Në fund të fundit është edhe një
prirje "antikomuniste" anakronike që
përshkon botëkuptimin e kryeminis-
trit dhe që tregon se i ka ngelur ora në
mitingjet e viteve 1991-'92.  "Tezat" e
kryeministrit më lënë edhe një përsh-
typje tjetër. Më duket sikur i ka "me të
dëgjuar" ato që thotë, dhe jo "me të lex-
uar". Janë kaq amatoreske saqë po të
mos ishte në pozicionin që ka nuk do
t'ia vlente të merreshim. Por, ka edhe
diçka më serioze në këtë "histori me
historinë".

Cila është kjo?
-Ajo që më shqetëson mua më

shumë është fakti që një kryeministër
ndërhyn në studimet historike duke
përcaktuar linjat e qëndrimit. Kjo nuk
është parë e dëgjuar ndonjëherë në
shoqëritë demokratike. Dhe ende më
shqetësuesja është se asnjë nga insti-
tucionet akademike nuk ngre as zërin
më të vogël kundër këtyre "urdhrave"
nga lart. Kjo tregon se si organet e tjera
shtetërore, edhe institucionet aka-
demike, universiteti, janë komplet të
bindur dhe të nënshtruar ndaj autori-
tetit të kryeministrit. Më keq akoma,
duket se kanë edhe frikë, dhe ky është
thelbi, që po kthehet frika (sigurisht
një frikë e llojit "demokratik") dhe
mendimi se "është më mirë të mos
merresh me qeverinë". Kjo çdo gjë
mund të jetë, por jo
karakteristikë e një
shoqërie demokra-
tike.

Le të kthehemi
te fillimi i py-
etjes…

-Sigurisht. Prej
disa kohësh tanimë
është shfaqur një ten-
dencë ngulmuese për
ndërhyrje të vrazhdë
të politikës në  histori.
Mund të mendoja se
ajo kohë kishte kalu-
ar dhe nuk do të kthe-
hej më. Për fat të keq
është një valë në ng-
ritje që synon të mo-
hojë dhe të denigrojë
arritjet serioze të historiografisë. Ësh-
të si më parë, është i pari i vendit
kryeministri Berisha që ka marrë për-
sipër të përmbysë historinë me "tezat"
e tij. Ndërhyrjen në histori po e bën
pjesë të programit të qeverisë në vësh-
trim të 100-vjetorit të pavarësisë. Veç
shumë fushave të tjera, ai pretendon
se e zotëron edhe këtë lëndë. Mund të
dijë shumë gjëra (p.sh. kokën e Ali
pashës që duhet bashkuar me trupin,

ja një ide e mirë). Mund të dijë edhe
shumë të tjera, por edhe aq sa di, dhe
pretendon të dijë, nuk është bërë pjesë
e formimit të tij. Nuk ka kulturë his-
torike dhe hyn në histori si një elefant
në një dyqan me qelqurina. Në kohën
e tij Enver Hoxha shkroi një artikull
për kryengritjen e Shqipërisë së Mes-
me të Haxhi Qamilit. Më të zellshmit
hartonin edhe udhëzime të përgjiths-
hme në emër të "shokut Enver". Kurse
ky ka marrë përsipër të ribëjë gjithë
historinë.

Në fjalën e tij në Komitetin
për përgatitjen e 100- vjetorit të
Pavarësisë, Kryeministri ndalet
veçanërisht në Luftën Naciona-
lçlirimtare?

-Po, duket se në qendër të fushatës
së tij po vë historinë e Luftës Nacio-
nal-Çlirimtare. Është një qasje e re. E
fillon me këto fjalë: "rezistenca e ar-
matosur në Luftën e II Botërore për-
bën një nga faqet më të ndritura të
historisë sonë dhe është gabim fatal
të vihet në dyshim rëndësia e saj që e
rreshton Shqipërinë në anën e Koali-
cionit antifashist". Mund të duket
sikur ka reflektuar dhe bën një
vlerësim  të ri që nuk e kemi njohur
më parë. Kjo vetëm në aparencë.
Bëhet pyetja: Kush e bëri këtë luftë?
E bënë, e organizuan misionarët brit-
anikë të ardhur nga larg. Nuk mund

të quhet veçse përçartje e radhës thir-
rja që u bën veteranëve që të pranojnë
se "Brigada e parë partizane u krijua
nga anglezët në Vithkuq". Rrjedhi-
misht populli shqiptar, rinia sh-
qiptare ishte mish për top për inter-
esa të huaja në këtë luftë të organi-
zuar nga anglezët. Me këtë tezë, që e
quan një risi në historinë e Luftës Na-
cional-Çlirimtare, Berisha bashkohet
me tezën greke të përsëritur disa

herë. P.sh. për Luftën e Vlorës, grekët
patën thënë se vetë shqiptarët nuk
kanë ndërgjegje kombëtare, nuk
mund të jenë të aftë për rezistencë
kundër pushtuesve. Lufta e Vlorës
"ishte organizuar" prej italianëve për
të penguar pretendimet greke mbi
Shqipërinë jugore. Për rezistencën
kundër pushtuesve nazi-fashistë e
njëjta gjë. Kryeministri grek Caldaris
në Konferencën e Paqes në Paris
1946 deklaronte nga tribuna e saj se
në Shqipëri "nuk ka lëvizje të vërtetë
rezistence. Shqiptarët nuk janë të
aftë, kanë qenë vetëm disa aksione
të izoluara të disa bandave të nxitura
e të organizuara nga jashtë". Pra, sh-
qiptarët arritën të ngrinin një ushtri
të vërtetë, por nëse "u rreshtuan në
emrin e mirë të historisë" këtë e bënë
misionarët anglezë. Nuk mund ta
mbyllë veçse me një skandal që posh-
tëron kujtimin e dëshmorëve të
luftës. E ka kapur me Qemal Stafën,
dëshmorin 20-vjeçar, simbol i rinisë
antifashiste që u vra me armë në
dorë. Thotë që ka respekt,  por…nuk
luante mirë futboll. Prandaj t'i hiqet
emri nga stadiumi… po se po, por
edhe nga ndonjë rrugë dhe shkollë.

Një çështje tjetër që ka të bëjë
me 100 vjetorin është ajo e
monumenteve që do të ngrihen
për nder të Pavarësisë. Cili ësh-
të mendimi juaj?

-Së pari, nuk janë propozime, janë
vendime që i merr vetë ose në rre-
thin e ngushtë të atyre që i thonë
"amin". Nuk rezulton të jetë përfil-
lur mendimi i artistëve.  Ajo që bie
në sy për monumentet është vënia e
I. Qemalit dhe A. Zogut në një plan,

madje me një tendencë të pafshehur
për ta ngritur mbretin në një shkallë
më të lartë. Kjo do të ishte një zgjidhje
arbitrare në kundërshtim me vlerën
historike të veprës së njërit apo të
tjetrit. I. Qemali hap një faqe të re në
histori, hedh themelet e shtetit të ri,
është kryetar i qeverisë së parë ko-
mbëtare. Nuk arriti të qeverisë, nuk
e lanë. Zgjodhën E. Toptanin që do
ta nxjerrë Shqipërinë në pazar. A.

Zogu e shfaqi qysh herët shijen për
pushtet. Bajraktar adoleshent hyn në
politikë dhe bëri një karrierë të
rrufeshme. Hedh një gur në theme-
let dhe konsolidon shtetin kombëtar,
i cili nga ide kthehet në realitet. Zogu
qeveris si president, pastaj si mbret
sundon me pushtet diktatorial për 20
vjet. Sundimi i tij ka pika të errëta.
Pas një largimi të parë në qershor
1924, ai rikthehet shpejt në dhjetor
me ndihmë nga jashtë, me ushtarë
jugosllavë dhe mercenarë bjellogard-
istë. Për këtë ai lidh një marrëveshje
të fshehtë me kryeministrin serb Pa-
shiç në gusht 1924. Merr ndihmën,
por jep, së pari, Shën Naumin dhe,
së dyti, angazhohet të mos lejojë e të
godasë irredentizmin kosovar. Këtij
angazhimi i qendron strikt gjatë
gjithë kohës së tij. Vret Bajram Cur-
rin në 1925 dhe Hasan Prishtinën në
Selanik në 1933. Mund të bëhet py-
etja se pse nuk flitet edhe kaq shumë
për Gurakuqin që ka qenë dorë e
djathtë e I. Qemalit gjatë veprim-
tarisë së Qeverisë së Përkohshme
brenda dhe jashtë? Angazhimi i
Zogut kundër irredentizmit ka edhe
një aspekt tjetër. Gjatë gjithë kohës
së tij ai nuk ka ndërmarrë asnjë ak-
sion në Lidhjen e Kombeve për të
denoncuar genocidin serb në Kosovë,
planet e vitit 1938 për dëbimin e pop-
ullsisë së saj për në Turqi. Kemi
kërkuar në Arkivin e Ministrisë së
Jashtme. Nuk kemi gjetur asnjë
raport të Legatës shqiptare në Beo-
grad me informacion mbi gjendjen
në Kosovë. Dhe sot Zogu propagan-
dohet si mbrojtësi më i vendosur i

Arben Puto

Profesor Akademik Rexhep Qosja

çështjes së Kosovës. Në politikën e
jashtme Zogu i falet Italisë. Për çdo
traktat që lidh merr miliona nën dorë,
"senza ricevuta", siç shënohej në do-
kumentet diplomatike italiane. Bën
shpërdorime marramendëse, beqar-
ia e gjatë kushton shumë. Në vend
popullsia, sidomos në veri, vuan urie.
E mbyll karrierën me aktin më të ulët,
me braktisjen e vendit në prill 1939,
që e njollos rëndë figurën e tij, njol-
losje që nuk do t'i fshihet kurrë. Saliu
bën sikur harron ato që ka thënë. Por
i kujtojmë se dikur nuk i kursente sul-
met kundër Zogut mbret që e braktisi
"vendin në prag të okupacionit",
"ndërsa sot nuk përton të shkojë edhe

në Burrel për të inauguruar me fan-
farë monumentin e "Nalt Madhnisë"
(S. Minxhozi, Java, 30.VI.2012). Brak-
tisja e la Shqipërinë pa pavarësinë, por
edhe pa përfaqësim në arenën ndërko-
mbëtare... Dhe Saliu thotë se mbreti i
shpallte luftë Italisë nga Parisi.

Si e shikoni këtë prezencë kaq
aktive në aktivitetet që i kushto-
hen 100 vjetorit?

-Berisha zë tani vendin e
udhëheqësit. Ai sillet dhe vepron si
Sekretar i Parë i Komitetit Qendror.
Dhe ka eksperiencë. I ka mësuar me-
todat që herët në nivelin e ulët të
sekretarit të një fakulteti, kurse tani
po i përdor në nivelin më të lartë të
Sekretarit të Parë të KQ. Nuk mund
të quhet i tepruar ky titull deri sa ka
përqëndruar gjithë pushtetin. Esh-
të në krye të një ekzekutivi. Institu-
cionet e pavarura janë në vartësi të
tij të plotë. Janë dy prej tyre që i vle-
jnë më shumë. Së pari, janë zgjedh-
jet, të cilat janë kthyer në instrumen-
tin kryesor për të mbajtur gjatë një
pushtet me rekord falimentimi. Esh-
të virtuoz në deformimin dhe de-
gradimin e procesit elektoral, ka
zgjedhur mirë njerëzit, me Ristanin
në krye. Në parti autoriteti i tij ësh-
të i padiskutueshëm. Na sjell të
vërteta deputeti pd-ist Mark Marku,
ai që dukej fanatik në mbrojtjen e
vijës së partisë. Dëshmon se nuk ka
kurrfarë debati, nuk guxon njeri t'i
dalë përpara. Ka edhe të tjerë si
Marku në parti, por Berisha ua qep
gojën, "i shantazhon jo vetëm me
dosjet e Sigurimit, por edhe me ato
të korrupsionit". D.m.th. i lë të vje-
dhin, por u bën dosjen.

Cili është mendimi juaj për
Konferencën që do të mbahet në
Tiranë më 26 nëntor?

-Së pari, nuk është caktuar kot kjo
datë. Është ajo e "shpalljes së pavar-
ësisë" së Tiranës që i paraprin asaj të
Vlorës. Duan t'ia marrin Vlorës ng-
jarjen e madhe. Pra, në këto terma
anakronikë bëhet "rishikimi i his-
torisë". Për sa i takon vetë Konfer-
encës ajo nuk duhet të jetë thjesht një
mbledhje solemne, duhet të jetë një
Konferencë shkencore që të bëjë një
bilanc. Mund të mbahen referate e
kumtesa për tema historike. Nuk për-
jashtohet që të ndërhyjë aty edhe
politika për të pëmbushur porositë e
Berishës. Përjashtimi I Rexhep Qos-
es dhe ndërhyrja e Berishës të japin
një ide se ç'mund të jetë kjo Konfer-
encë. Eshtë e natyrshme që 100-vje-
tori të përkujtohet jo vetëm për Pa-
varësinë, por edhe për kurorëzimin
e saj me kthesën tjetër historike, asaj
të demokracisë. Pyetja e madhe e
madhe që shtrohet sot është: a është
demokraci kjo që po jetojmë? Pady-
shim nuk është diktaturë, por nuk
është as demokraci. Nuk mund të
konceptohet regjim demokratik një
pushtet që shkel parimet bazë të
sistemit, kap të gjitha institucionet,
lejon korrupsionin e niveleve të lar-
ta, shkel të drejtat e njeriut, të marrë
jetë siç bëri në 21 janar kur shtiu
direkt mbi turmën, duke vrarë katër
qytetarë të pafajshëm. Dhe nëse nuk
ka ndonjë fajtor për këto akte të rën-
da, pushteti do ta ndjejë veten të plot-
fuqishëm për të vendosur për çdo gjë
në mënyrë të patrazuar, madje edhe
për çështje të tilla se si duhet të shk-
ruhet historia. Mënyra se si kërkohet
të ndërhyhet në histori është pasqyrë
direkte e natyrës së një pushteti. Në
këtë shkrim jam i ndërgjegjshëm se
kam kaluar ndonjë cak. Por është
mëkat që 100 vjetori ta gjejë vendin
në një situatë të tillë të pasigurtë, nën
një pushtet të uzurpuar autokratik,
në një tranzicion të gjatë që nuk e lë
vendin të mbërrijë finishin tjetër his-
torik, atë të vendosjes së demokra-
cisë me të gjitha vlerat e saj.

PRAPASKENAT  Përjashtimi i Rexhep
Qoses dhe ndërhyrja e Berishës të japin
një ide se ç’mund të jetë Konferenca 26
Nëntorit që do mbahet ne Tiranë

Korçë 30 VEPRA te piktorit të famshëm shqiptar
Vangjush Mio zhduken në mënyrë misterioze nga
Galeria "Guri Madhi". Prej fondit me 700 veprash
arti të njëjtin fat kanë pasur edhe 30 piktura të tjera

Grabiten veprat
e Vangjush Mios

Pikturat kapin vlerën 10 000 deri në 30 000 dollarë
     TIRANE

Zhduken nga galeria e arteve
"Guri Madhi" në qytetin e Ko-

rçës rreth 60 piktura, të cilat janë
pjesë e fondit të madh prej 700
veprash arti që zotëron e gjithë
kjo galeri. Dyshohet se 30 prej
tyre i përkasin penelit të piktorit
të madh Vangjush Mio. Pikturat,
me vlera të shumta, dyshohet se
janë vjedhur, ndërkohë që deri
më tani nuk është bërë asnjë de-
noncim në polici. Vetë drejtori i
qendrës kulturore "Vangjush
Mio", Vladimir Topi, në një pron-
oncim për mediat e ka pranuar se
nga fondi i galerisë së arteve janë
zhdukur shumë piktura, por sipas
tij po bëhet inventarizimi i tyre
për të dalë më pas në një përfun-
dim. Sipas tij, odiseja e konsta-
timit të mungesës të veprave të
artit ka nisur në momentin kur
çelësat për kujdestarinë e galerisë
i janë dorëzuar një djali të ri me
cilësinë e specialistit të galerisë,
i quajtur Kristi Ktona, ndërkohë
që për dhjetë vjet me radhë për
galerinë e arteve është kujdesur
piktori i mirënjohur korçar, Soti-
raq Xega. Drejtori Vladimir Topi
ka pohuar gjithashtu se grupi i
punës për inventarizimin e ve-
prave të artit u ngrit në momen-
tin kur piktori Xega refuzoi të
bënte dorëzimet. Ndërkohë,
Sotiraq Xega ka mohuar akuzat
e lëshuara ndaj tij ndërsa thek-
soi se ai nuk ka marrë asnjëherë
inventarin e plotë të veprave që
zotëron Galeria e Arteve "Guri
Madhi". Madje, sipas tij, në këto
dhjet vjet që ai është kujdesur
për galerinë nuk është bërë asn-
jë inventar. Ndërkohë, sipas spe-
cialistëve, pikturat e vjedhura
dhe të çmueshme kapin një vlerë
prej 10 000 - 30 000 dollarë. E
bija e piktorit Vangjush Mio,
Rozeta, ka deklaruar se fatkeqë-
sisht kjo nuk është hera e parë
që veprat e të atit pësojnë të njëj-

tin fat, duke u zhdukur pa lënë
gjumë. Ajo theksoi se zhdukja e
veprave të piktorit për të për-
bëjnë vetëm një dëm moral pasi
ato i janë shitur galerisë shumë
kohë më parë. Rozeta Mio tha se
nuk dëshironte të komente më
tej ngjarjen, ndërsa nënvizoi se i

takon strukturave përgjegjëse që
të merren me të. Bashkia e qy-
tetit ndërkohë ka nisur një grup
pune të auditit te Brendshëm,
ndërsa policia ka nisur hetimet.
Lajmi u mësua teksa qendra kul-
turore nisi inventarin e fondit te

galerisë, pasi është larguar
përgjegjësi që merrej me kujdes-
in e pikturave. Drejtori Vladimir
Topi thotë se ka pasur inventar
çdo vit për fondin e galerisë por
nuk jep asnjë shpjegim për zh-
dukjen e punimeve. Që nga viti
2002 e deri para pak muajsh,
përgjegjës i pikturave ne Galer-
inë e Arteve qe kanë piktori Soti-
raq Xega. Ai mohon qe gjate
punës se tij te jene vjedhur apo
zhdukur punime. Megjithatë, ai
nuk ka pranuar te jete pjese e
auditit qe po i behet Galerisë se
Arteve, ndërsa mohon dek-
laratën e drejtorit te Galerisë, që
çdo vit është bërë inventar fon-
dit të pikturave. Ndërsa
përgjegjësi i ri në detyre thotë se
është nëe pritje te inventarit për
të marre në dorëzim fondin e
galerisë. Në këtë galeri janë
punimet e piktoreve me te njo-
hur korçarë, që nga Mio, Tushi,
Madhi e të tjerë qe datojnë qe nga
viti 1900 e në vazhdim.

DAFINA ISMAILI

Pikturat, me vlera të
shumta, dyshohet se janë
vjedhur, ndërkohë që deri
më tani nuk është bërë
asnjë denoncim në polici

Berisha bashkohet me tezën greke të
përsëritur disa herë. P.sh. për Luftën
e Vlorës, grekët patën thënë se vetë
shqiptarët nuk kanë ndërgjegje
kombëtare, nuk mund të jenë të aftë
për rezistencë kundër pushtuesve

Në foto:
Monumenti
i pavarësisë
në Vlorë

Piktura e Vangjush Mios

Në foto: Galeria
“Guri Madhi”
ku u grabitën
60 vepra arti

KUNDËRSHTARI Bardheblutë mendojnë
për Alesundin, me të cilin do të ndeshen në
turin e dytë para eleminatorë

Europa League

     TIRANE

DYLBER BALLA

Lajmi
Tirana do të zhvillojë ndeshjen e kthimit në
kompeticionin e Europa League përballë
Gravenmancherit në Luksemburg. Bardhe-
blutë shkojnë me avantazhin e dy golave të
shënuar në ndeshjen e parë dhe janë me një
këmbë në turin tjetër.

Tirana për
statistika në
Luksemburg

Sulmi i besohet dyshes Bala-Çota

LAJME
 SHKURT

Tifozët
Për të mbështetur
Tiranën pritet të
udhëtojnë në
Luksemburg grupi
“Fanatics” i tifozëve
bardheblu.Tifozët
bardheblu spikaten
në ndeshjen e parë
me koreografinë në
stadiumin “Qemal
Stafa”

Merkato

Madrilenët me kërkesa
     MADRID

Trajneri i ri

     PARIS

Deshamp te Franca
Ibra-Silva

     MILANO

Galiani lëshon bombën

Tirana do të zhvillojë sot
ndeshjen e kthimit për
ballë Gravenmacherit

në Europa League, në Luk-
semburg. Ndeshja do të zh-
villohet në orën 17:45 dhe
pritet të ndiqet nga një
numër i konsiderueshëm
spektatorësh, kryesisht nga
ekipi i Luksemburgut, por pa
përjashtuar miqtë nga Sh-
qipëria që do të udhëtojnë
për të ndjekur ekipin e tyre
të zemrës. Tirana shkon e
qetë përballë vendasve, pasi
në ndeshjen e parë ka sigu-
ruar një rezultat favorizues,
2-0 në shtëpi duke qënë më
një këmbë në turin e dytë
para eleminator të Europa
League. Ekipi bardheblu do
të udhëtojë pothuajse i plotë
pas rikthimit në formacion të
mesfushorit Karabeci. Në
prag të ndeshjes atmosfera
në kampin e trajnerit span-
joll Hulian Rubio është entu-
ziaste. Futbollistët janë në

kondicionin e tyre më të mirë
fizik dhe pritet që të sigurojë
një tjetër rezultat pozitiv. Ru-
bio pritet të zbresë në fushë
me skëmën 4-4-2, pavarsisht
rezultatit avantazhues. Dys-
hja e sulmit do të jetë Bala-
Çota, të cilët nuk kanë luajtur
asnjë ndeshje së bashku me
ekipin e Tiranës nga minuta
e parë. Megjithatë të dy
shprehen optimistë për sig-
urimin e një rezultati pozitiv.
Librazhdasi me cilësitë e një
lideri për herë të parë do të
jetë në formacionin e parë, ky
fakt i jep mjaft besim për të
bindur drejtuesit për besimin.
“Do të jetë një ndeshje e vësh-
tirë, pavarsisht rezultatit të
ndeshjes së parë. Tirana do të

kërkojë fitoren e dytë në Luk-
semburg. Jemi në gjendje të
mirë dhe gati për të dhënë
maksimumin në fushë” thotë
Çota. E ndërsa për Çotën ky
është vetëm fillimi i avneturës
me Tiranën, Bala i ka orët e
numëruara, pasi në përfun-
dim të ndeshjeve në turin
para eleminatorë të Europa
League, ka vendosur të largo-
het nga kampionati shqiptar
për të vazhduar karrierën jas-
htë. Sulmuesi shkodran
kërkon ta mbyllë në mënyrën
më të mirë kontratën me
bardheblutë. “Duke u nisur
nga ndeshja e parë, mendoj
që do të realizojmë një para-
qitje të mirë edhe në Luksem-
bug, ndeshja nuk do të jetë e

lehtë, pasi kundërshtari luan
përballë tifozerisë së tij. Tira-
na shkon me objektivin për të
shënuar dhe fituar dhe jo për
t’u mbrojtur. Shpresoj të fi-
tojmë dhe të shënoj përballë
Gravemancherit” përfundon

sulmuesi shkodran. Forma-
cioni i mundshëm i ekipit të
Tiranës për ndeshjen e sotme
do të jetë: në portë Lika, në
mbrojtje Pashaji, Pisha, Ah-
mataj, Kalari, në meszin e
fushës dyshja Karabeci me
Mucollarin, nga krahët G. Lika
me Takun dhe në sulm bomb-
erat Bala-Çota. Nëse Tirana
do të kalojë turin e parë në
Europa League, në turin e
dytë do të ndeshet me ekipin
norvegjez të Alesundit.
Pikërisht përballë nordikëve
pritet të tregohet forca e
vërtetë e ekipit të Tiranës,
pasi në turin e parë shorti e
përkëdheli duke e vendosur
përballë modestëve luksem-
burgas.

Toti kërkon
përforcime
Kapiteni i ekipit të Romës
Francesko Toti teksa ka
shprehur edhe njëherë
simpatinë e tij për trajnerin e
ri Zeman, ka kërkuar nga
drejtuesit e ekipit verdhekuq
që të afrojnë emra cilësorë
në merkaton e verës për të
konkurruar Juventusin,
Milanin dhe Interin në
kampionat. “Zemanin e njoh
shumë mirë dhe jam i
kënaqur me zgjedhjen që
kanë bërë drejtuesit e ekipit,
por trajneri nuk mjafton nëse
nuk do të realizohen goditje
cilësore në merkato” thotë
Toti

Wiggns fiton
etapën individuale
Bradley Wiggins është
fituesi i etapës së nëntë të
turit të Francës, që po mban
të mbërthyer para ekranit
mijëra teleshikues. Çiklisti
ka spikatur në etapën me
gjatësi 41.5 km e
kronometrit individual.
Aktualisht Wiggins mban të
veshur fanellën e verdhë, e
cila tregon edhe udhëheqjen
e “Tour de France”.

Çelsi ndjek Shurle-n
Ekipi i Çelsit ka ofruar 20
milionë euro për të pasur
shërbimet e mesfushorit të
talentuar gjerman Andrea
Shurle, i cili spikati me
paraqitjen e tij në
kampionatin Europian në
Poloni dhe Ukrainë,
paravrësisht eleminimit të
“paincerave”. Por Bayern
Leverkusen e ka refuzuar
ofertën duke e mbajtur
futbollistin në gjirin e saj.
”Kemi marrë një ofertë nga
Çelsi, por e kmi refuzuar
sepse Shurle do të
qëndrrojë në Gjermani” tha
drejtori ekzekutiv,
Holzhauser.

Në një sondazh të realizuar
nga ekipi i Realit të

Madridit, mbretërorët i kanë
kërkuar presidentit Floren-
tono Perez që të sjellë në “San-
tiago Bernabeu” emrat e më-
poshtëm: Maicon, Modric,
Javi Martinez, Moura, Ivanov-
ic dhe Piszczek. Disa nga fut-
bollistët e lartpërmendur si
Modric dhe Maicon janë në
objektivin e trajnerit Murion-
jo si përforcime për edicionin
e ardhshëm. Së fundmi, mes-
fushori kroat Modric është
shfaqur hapur duke deklaruar
se dëshiron vetëm Realin e
Madridit. Përsa i përket emra
të tjerë, në horizon akoma nuk
duket ndonjë gjë konkrete, por
përpjekjet e drejtuesve los

blancos nuk do të përfundojnë
pa arritje konkrete. Këtë edi-
cion “Galaktikët” sunojnë me
cdo kusht fitoren e Champions
League.

Tanimë është zyrtare që
trajneri i ekipit të Francës

do të jetë Dider Deshamp,
kapiteni legjendar i ekipit
transalpine në botërorin e
1998. Deshamp vetëm pak
ditë më parë u larguar nga
drejtimi i ekipit të Marsejës,
duke zëvendësuar në ko-
mbëtare të larguarin Loren
Blanc. Detyra e re e francezit
nuk do të jetë shumë e lehtë,
pas problemeve të fundit në
përfaqësuese me përplasjen
e dy brezave. Puan e parë e
teknikut do të jetë të qetësojë
gjakrat e “Gjelave”. Franca në
edicionet e fundit në finalet e
kampionatEVE Europiane
dhe Botërore nuk ka qënë në
nivelin e pritur duke zhgën-

jyer së tepërmi me paraqitjen
e saj. Por drejtuesit e federatës
francezë me në krye Noel Le
Graet i kanë besuar De-
shampit.

Administratori i ekipit
të Milanit, Adriano Ga-

liani gjatë një konference për
shtyp së bashku me tra-
jnerin Alegri dhe kapitenin
Abrozini ka shpalosur ob-
jektivat për edicionin e ri.
“Milani do të luftojë në të
gjitha frontet si gjithmonë.
Kampionati , Champions
League dhe Kupa janë në
qendër të objektivave. Këtë
edicion kemi ndryshuar
shumë, pasi shumë futbol-
listë janë larguar, Ambrozini
është i fundit i Moikanëve”
shprehet Galiani, që në fund
të deklaratës së tij lëshon
bombën. “Ibrahimoviç dhe
Silva janë futbollistë të Mi-
lanit aktualisht, por nuk

mund ta pohoj të njëjtën gjë
në perspektivë, pasi deri në
fund të merkatos, 31 gusht,
gjithcka mund të ndodhë”
thotë Galiani.

ZBAVITJE

Po t’i pyesësh të gjithë taksistët në botë, me siguri 
që të gjithë njëlloj  përgjigjen, duke u ankuar për 
punën që ka rënë e sidomos për policinë që i 
mbyti me gjoba. Por një taksist australian ka 
pasur një  eksperiencë sa të pazakontë aq edhe 
të hidhur me gjobën, sepse u dënua me një 
gjobë që shkonte deri në 
1500 dollarë e për më tepër 
për  diçka  që nuk ka asnjë 
lidhje me kundravajtjen  
në udhëtim. Shahram 
Forozandez, kështu quhet 
taksisiti 44-vjeçar pati 
vetëm fatin e keq që të 
qëllonte me shërbim gjatë 
një kontrolli të ministrisë së transporteve.  Faji 
i tij ishte se, në kundërshtim me rregulloren 
e Adelaides, shoferi nuk ishte me uniformën 
përkatëse, që parashikonte këmishë dhe 
pantallona elegante, por me jeans. Pak rëndësi 
kishte se jean-s in e kishte të kualitetit të parë 
dhe prerjen e kishte sipas modës…    

SUPER FJALEKRYQ 

HOROSKOPI 

Dashi

Demi

Binjakët

Gaforrja

Luani

Virgjëresha

Peshorja

Akrepi

Shigjetari

Bricjapi

Ujori

Peshqit

Ofertë pune 
për pirje birre

Shkon për jeans
 ton jack pot-in

Taksist pa 
uniformë, gjobitet

1 2 3 4 5 6 7 8 9 10 11 12 13 14 15 16 17 18 19 20

21 22 23 24 25 26

27 28 29 30 31 32 33 34

35 36 37 38 39 40 41

42 43 44 45 46 47

48 49 50 51 52 53

54 55 56 57 58 59 60 61 62

63 64 65 66 67 68

69 70 71 72 73 74 75 76 77

78 79 80 81 82 83 84 85

86 87 88 89 90 91

92 93 94

PERGJIGJET E NUMRIT TE DJESHEM

Jo shumë kohë më parë, në  një qytet të vogël 
të Anglisë u botua gazetën lokale një njoftim i 
çuditshëmëm. Ishte një nga ato  njoftimet që 
bëhen zakonisht në faqet e rezevuara pë rata 
që janë në kërkim të një pune. Kështu sipas 
njoftimit, kërkoheshin persona që, kundrejt një 
pagese prej 7 sterlinash në 
orë, të pranonin një punë 
që  konistonte në pirjen e 
birrës në pub. Ishte Mike 
Hammond ai që kishte  bërë 
këtë njoftim pasi kërkonte 
“shokë  pijetarë” për t’i bërë  
shoqëri  të atit të tij 88-vjeçar. 
Natyrisht që birra, përveç 
pagesës prej 7  sterlinash ora ishte e paguar prej 
Hammond, pasi këtë e bënte vetëm për  t’i  rikthyer 
të atit kënaqësinë që të rrinte me miqtë në pub. 
Natyrisht që kërkesat ishin të panumërta, por mes 
tyre ai zgjodhi një  mjek në pension dhe një ish-
oficer, të cilët janë fatlumët që do t’I  bëjnë shoqëri 
88-vjeçarit në pub.  

Sammy Zabib, një djalosh nga Atlanti City e 
ndjeu veten shumë keq kur e dashura e tij, që 
banonte në një qytet tjetër, e  qortoi sepse ishte 
treguar  negilzhent dhe kishte harruar t’i blinte 
jeans-et që ia kishte premtuar. Menjëherë, 
për të ndrequr gabimin u rikthye në Atlantic 
City dhe shkoi  drejt e 
në boutique. Mirëpo 
meqenëse dyqani akoma 
nuk ishte hapur,  mendoi 
që të futej në nëj casino 
aty pranë. Ashtu bëri, 
por ndërsa po  luante 
makina u bllokua dhe ai 
thirri personelin që të 
zhbllokonin. Por kur erdhën teknikët i thanë 
se makina nuk ishte bllokuar, por ai kishte  
 tuar jack pot-in prej gati 800 mijë dollarësh. 

Atëherë ai nuk priti më por  i telefonoi të 
fejuarës dhe i tregoi se ç’i kishte ndodhur . Dhe 
e fejuara i tha të nisej menjeherë për te ajo e të 
mos priste të hapej boutique. 

 HORIZONTAL
1. Ato të peshkut janë pa vlerë.
6. Eshtë ekipi i Apolonisë
10. Mund të  tojnë Kupën Davis.
17. Duken në fund.
21. Film i James Cameron.
23. I famshëm ai i Mashkullorës.
24. Eshtë defekt në bord.
25. Qyteti i një gare të 
      famshme 24 orëshe.
27. Kudroë aktore
28. Fillojnë lirinë.
30. Inicialet e Mann shkrimtar.
31. Rreth pa ku  j.
33. Iu bashkua tre mosketirëve.
35. Damon aktor.
36. Arkeologu i interpretuar 
      nga Harrison Ford.
40. Nuk shihet në një të tillë.
42. Matet pa ku  j.
43. Janë emigrantët pa letra.
45. High De  nition.
47. Jaë me ngjyra si bronzi.
48. Ente Operative Tiranë.
49. Kështu është 
      ndërhyrja decizive
50. Korale pa zë.
52. Inicialet e Camus.
53. Stade pa ku  j.
54. Në krye të armatës.
55. Anita pianiste.
56. Vendoset në ku  j.
57. Një pije freskuese.

59. Gjysmaë totale.
61. Me të nxjerrin një tapë.
64. Fane aktor.
65. Gardner aktore.
66. U martua me Inon.
67. Eshtë  lozo   e moralit
69. John i Tony Manero.
73. Janë tek në vizë.
74. Janë rrafshimet e terrenit.
76. Tyson i ringut
77. Fillojnë transportin.
78. Ekstreme në ekstreme.
79. Me dies në liturgji.
80. Mund të jenë kundërmuese.
82. Lindi Akilin.

83. Fund i një samurai
84. Thomas Stearns shkrimtar.
86. Qytet polak.
87. Numri i oktetit.
88. Një monedhë e dikurshme.
91. Eshtë iu pastër në mal.
92. Hari spiune.
93. Film i famshëm i Dennis Hopper
94. Eshtë dikaster.
 VERTIKAL

1. I jepet  tuesit në festivalin e Cannes.
2. Eshtë piloti.
3. Mund të jenë të rralla.
4. Shteti i farnceëzëve.
5. Fillojnë tatëpjetën.

7. Inicialet e Redford.
8. Një është edhe piktori.
9. Paguhet për vonesë.
10. Janë despotikë.
11. Aleanca ku bëjmë pjesë edhe ne.
12. I katërti në kapitull.
15. Një kafe… vetëm kafe.
16. Film i Paul Morrissey.
17. Ente Informative Tiranë.
18. Sharon që qe aktore.
18. Kështu thirrej piktori 
      Doménikos Theotokópoulos.
19. Janë pika në ligj.
20. Kryqyteti i Filipineve.
21. Një që jeton i vetmuar.

23. Një patinë me rrotat në një linjë.
26. Mund të merren për siguri.
28. Emër vajze.
29. Gandhi që qe kryeminstre.
32. Ente Juridike Elbasan.
34. Mund të jetë deri ën dhëmbë.
37. Moore aktore.
38. Qe grupi i Kurt Cobain.
39. Janë perpendikulare… të rregullta.
41. Eshtë përgjegjës në gazetë.
43. Kavia kur s’është ai.
44. Tregon të kundërtën.
46. Keaton aktore
50. Takohen me hipotenuza.
51. Nuk dukehn kaluar.
58. Një gjuhë në Sri Lanka.
60. Një gotë 50 ml.
62. Eshtë politike.
63. Sapo  llojnë.
65. E ka simbolin N.
66. Fillojnë avash.
68. Janë katër në violin.
70. Rrjedh në klepsidër.
71. Eshtë shtëpi dykatëshe.
72. Poroz pa ekstreme.
73. Kështu vjell ai që shif e shan.
75. Në fund të vitit.
80. Në atë vend.
81. Një pjesë e medaljes.
83. Takim pa ku  j.
85. Institucione Juridike Rajonale.
89. Të fundit në studim.
90. Fund shkurti.

T I P A R E T T A P A R S L O G A N A A R T
H E R E M I T I M E T R A K E I T I E T K N A R I A
A P A T I K E I M D K U L T U R A U A T L R T L
R E N A N S P I R I T O F S A I N T L O U I S I K
O R I L K A T E G O R I T E A M E R I N O S N

D R K O O P E R A T I V A T A N A T E S T I M I
U K O N S I D E R A T A S I T A N E K Z I A E T A
A R R A I L R E M L K S U N E T G L L A R E D O
K A T R A G M I T E L I T E R A T U R A I M E T E R
U T E H A R A T N A M E R I K A N E T S I S O R E
T E K E T R I P T I K T I M I R P A R A D I G M A
E R E N D E R V R I M E Z R I N I A N A T A L A A I

Pesha e Marsit, që për të 
lindurit e kësaj shenje nuk 
ka qenë aspak e lehtë për 
“t’u duruar”, par tashmë 
ajo është zbehur dhe ju 
ndjeheni të lehtësuar. 
Hëna ju mbështet në pu-
nët e zemrës.

Nëse do të vazhdoni të 
qëndroni përsëri pasivë 
e të prisni t’ju vijnë gjërat 
nga qielli, nuk do të bëni 
gjë tjetër veçse do të 
rëndoni më shumë pozi-
cionin tuaj. E komplikuar 
dashuria. 

Përsëri për të l indurit 
e kësaj shenje është 
Merkuri ai që e kthen 
gj i thçka, ose thuajse 
gjithçka në favor. Mund t’ 
ju vijë një kerkesë që do 
t’ju turbullojë pak. Mos u 
nxitoni.

Afëerdita nga njëra anë 
dhe Marsi nga ana tjetër 
do t’i japin ditës së sotme 
një ritëm të lartë, në të dy 
aspektet, atë afektiv dhe 
në atë të punës. Kujdes, 
mos premtoni të pamun-
durën.

Edhe pse mund të keni 
ndonjë problem të vogël 
në përditshmërinë tuaj, në 
përgjithësi dita do të jetë 
e mirë. Hëna pozitive bën 
që edhe humori juaj sot të 
jetë mjaft i mirë.

Më në fund, pas një pe-
riudhe jo shumë pozitive, 
po  llojnë të duken shen-
jat e para të optimizmit. 
Vazhdoni të jeni të tillë, 
pasi gjërat po kthjello-
hen edhe në raportet e 
vështira me partnerin.

Edhe të lindurit e kësaj 
shenje do të ndjehen të 
çliruar me ikjen e Marsit 
dhe tashmë ritmet tuaja 
do të jenë shumë më 
normale, gjë që do të 
thotë se do të merrni më 
shumë frymë.

Marsi që sapo ka hyrë 
në shenjën tuaj vëret që 
ju bën më dimamikë, por 
nga ana tjetër ju s  lit me 
agresivitetin që ju im-
ponon. Raporte të tendo-
sura ndërpersonale. Mirë 
shëndeti.

Nga suksesi në sukses, 
nga arritja në arritje dhe 
kështu,  thuajse pa e 
vënë re fitohen pozita 
të tilla në shoqëri që ju 
bëjën njerëz me peshë. 
Megjithatë, kujdes, mos 
i harroni miqtë.

Me hyrjen e Marsit në 
shenjë do të jeni më të 
gjallëruar dhe kjo do t’ju 
japë më shumë mundësi 
për të ndjekur nga afër 
punët dhe aktivitetin tuaj 
ekonomik. Erosi pozitiv.

Do të jeni në pushtetin e 
Jupiterit dhe Marsit. Kon-
trasti i të cilëve bën të jeni 
të pavendosur për të ndër-
marrë iniciativa. Jeni pak 
xhelozë? Natyrisht, eshtë 
Afërdita që jua stimulon 
këtë ndjenjë.

Me yjet e mirë që keni 
mbi kokë është e natyr-
shme që, të paktën të 
guxoni më shumë, ndry-
she, duhet t’u thoni lam-
tumirë shumë projekteve 
tuaja. Kujdes raportet me 
partnerin.

 Sondazhet thonë se Obama 
prin në shtetet kryesore
Presidenti  amerikan, Barack 
Obama, është duke prirë në 
anketën e gazetës USA Today dhe 
të institutit të Gallupit në shtetet 
kryesore federale, para kundër-
kandidatit të tij republikan, Mitt 
Romney. Hulumtimi, sipas të cilit 
Obama  toi 47, ndërsa Romney 45 
për qind të votave, është kryer në 
Colorado, Florida, Iowa, Michigan, 
Nevada, New Mexico, Karolinën 
Veriore, Ohio dhe disa shtete të tjera 
të cilat do të përcaktojnë  tuesin e 
zgjedhjeve presidenciale amerikane 
në nëntor. Në pjesët tjera të vendit, 
Obama sërish prin me 48 ndaj 44 
për qind të votave. Hulumtimi është 
kryer me 2404 të anketuar në javën 
e fundit të qershorit.

 Zvicrës i nevojiten 
15 000 policë të huaj
Kryetari i ri i Federatës së Zyrtarëve 
Policorë të Zvicrës, Jean Marc 
Widmer ka deklaruar se Zvicrës 
i nevojiten edhe 15 mijë policë 
të tjerë për t`i plotësuar nevojat 
e sigurisë. Sipas tij, Zvicra, për 8 
milionë banorët e saj ka nevojë për 
gjithsej 31 mijë policë. Mirëpo, siç 
ka thënë ai për gazetën Sonntags 
Blick, në mesin e zviceranëve 
nuk ka mundësi të rekrutohet 
një numër kaq i madh i policëve. 
Për këtë arsye “ne do të mund 
të punësonim të huaj”, njerëz pa 
shtetësi zvicerane, ka deklaruar 
Widmer, duke kërkuar lehtësim të 
procedurës së natyralizimit për ta, 
transmeton albinfo.ch. “Gjermanët, 
francezët ose austriakët me leje 
të përhershme qëndrimi (C), 
pasi kanë jetuar pesë vjet në 
Zvicër, mund të bëhen policë. 
Ata do të kualifikoheshin në një 
shkollë njëvjeçare policore dhe, 
ende para se të jepnin betimin, të 
 tonin shtetësinë e Zvicrës. Sipas 
Widmerit, federata do të duhej të 
 nanconte këtë kuali  kim.

 Kërkohet hetim rreth vrasjes 
“brutale” të femrës afgane
Autoritetet afgane thonë se duhet 
të nis një hetim për të vënë para 
drejtësisë militantët talebanë që 
ishin përgjegjës për ekzekutimin 
publik të një gruaje, e cila akuzohej 
për tradhti bashkëshortore në veri 
të Afganistanit. Ekzekutimi i saj 
kishte shokuar opinionin publik 
brenda dhe jashtë vendit, i cili 
dënoi ashpër veprimin e xhiruar 
në video. Zëdhënësi i Ministrisë së 
Brendshme, Sedik Sediki, kërkoi 
të hënën një hetim për të gjetur 
talebanët që qëndruan prapa këitj 
akti “brutal” të dhunës dhe të 
terrorizmit.  Më herët, qeveria 
afgane kishte dënuar aktin duke 
e cilësuar atë si “jo-mysliman dhe 
jonjerëzor”. Videoja e xhiruar tregon 
pamjet e një femre, e cila qëllohet 
për vdekje nga prapa në kokë-
veprim që përcillet me brohoritjet e 
turmës përreth.

 ‘Kapiten qyqari’ pasurohet nga 
tragjedia e “Costa Concordia”
Francesco Schettino, kapiteni i 
anijes së fundosur Costa Concordia 
dhe fajtori kryesor për aksidentit 
me ç’rast kishin humbur jetën 32 
persona, vendosi që të përfitojë 
përmes kësaj tragjedie. Siç shkruan 
britanikja Daily Mail, Schettino deri 
tani i ka kontraktuar disa intervista 
derisa për secilën prej tyre kërkoi 
rreth 50 mijë euro. Informatën 
për negociatat e Schettinos dhe 
disa shtëpive mediale e kon  rmoi 
edhe avokati i tij, Paul Bastiani, 
derisa flitet që ‘kapiten qyqari’ 
siç e quajnë, pranoi edhe ofertën 
e një botuesi që të shkruajë një 
libër për të. Costa Concordia ishte 
fundosur në muajin janar tek ishulli 
i vogël, Giglio, ndërsa kapiteni 
në vend se të qëndronte në anije 
dhe të koordinomte shpëtimin e 
udhëtarëve, ishte ndër të parët që 
u arratis nga ajo. Atë e pret gjykimi 
në Itali derisa javën e shkuar u 
lirua nga paraburgimi shtëpiak ku 
ndodhej prejse ishte arrestuar.


